
ᑕᐃᒎᓰᑦ
ᐱᑦᑎᐊᖅᑕᐅᖃᑦᑕᙱᑦᑐᑦ	– ᓇᓗᓇᐃᖅᑕᐅᓯᒪᔪᖅ ᐃᒃᓯᓐᓇᑯ 
ᐅᕝᕙᓘᓐᓃᑦ ᐃᒃᐱᖕᓂᐊᓂᒃᑯᑦ, ᐃᓱᒪᒃᑯᑦ, ᑎᒥᒃᑯᑦ ᐅᕝᕙᓘᓐᓃᑦ 
ᖁᓄᔪᕐᓂᐊᕐᓂᒃᑯᑦ ᐱᑦᑎᐊᖅᑕᐅᖃᑦᑕᙱᑦᑐᑦ.

ᐱᔭᐅᔪᖅ	– ᓄᑕᕋᖅ ᐱᔭᐅᓯᒪᓚᐅᑲᒃᑎᓪᓗᒍ ᓱᕈᓯᕐᓂᑦ 
ᓴᐳᔾᔨᔨᓂᑦ ᐱᔪᓐᓇᐅᑎᖃᖅᑎᑕᐅᔪᑦ ᑲᒪᒋᔭᐅᓂᐊᕐᓗᓂ 
ᑐᑭᒧᐊᒃᑎᑦᑎᔨᒧᑦ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᒃᑯᓐᓄᑦ. 
ᑕᐃᒪᐃᑦᑐᓐᓇᖅᐳᖅ ᓱᕈᓯᕐᓂᑦ ᓴᐳᔾᔨᔨᓄᑦ ᐃᖅᑲᓇᐃᔭᖅᑎ, 
ᐸᓖᓯ ᐅᕝᕙᓘᓐᓃᑦ ᐱᓕᕆᐊᖃᕈᓐᓇᖅᑎᑕᖅ ᐃᓱᒪᒋᔭᖃᕈᓂ 
ᓄᓇᕋᐅᑉ ᐅᓗᕆᐊᖅᑐᒦᑐᐃᓐᓇᕆᐊᖃᕐᓂᖓᓂᒃ 
ᖃᓄᐃᙱᑦᑎᐊᕐᓂᖓᓂᒡᓘᓐᓃᑦ, ᐅᕝᕙᓘᓐᓃᑦ 
ᓄᑕᕋᖅ ᑕᕝᕙᔅᓴᐃᓐᓇᑦ ᐊᑦᑕᕐᓇᖅᑐᒦᑉᐸᑦ ᑭᓱᑐᐃᓐᓇᖅ 
ᐱᔾᔪᑎᒋᓪᓗᒍ ᐃᒃᓯᓐᓇᑰᓂᑦ ᑕᕝᕙᑐᐊᖑᓇᓂ, ᐋᓐᓂᕐᓂᑦ, 
ᐅᕝᕙᓘᓐᓃᑦ ᐱᑦᑎᐊᖃᑦᑕᙱᓐᓂᕐᒥᑦ, ᐃᓚᒋᔭᐅᓪᓗᑎᒃ 
ᐊᓯᖏᑦ ᐱᔾᔪᑕᐅᔪᓐᓇᖅᑐᑦ ᓄᑕᕋᐅᑉ ᐋᓐᓂᐊᖃᕐᓇᕐᓂᒃᑯᑦ 
ᐅᓗᕆᐊᓇᖅᑐᒦᓐᓃᒃᑯᓪᓘᓐᓃᑦ.

ᓄᑕᕋᖅ	– ᑭᓇᑐᐃᓐᓇᖅ, ᓇᓗᓇᐃᕈᑎᑕᖃᙱᓐᓂᑯᐊᓄᑦ 
ᑕᐃᒫᖑᙱᓐᓂᕐᒥᒃ, ᑕᐅᑦᑐᐊᒍᑦ 16 ᐅᑭᐅᑦ ᑐᖔᓃᖅᑰᔨᒃᐸᑦ, 
ᐊᒻᒪ ᑭᓇᑐᐃᓐᓇᖅ ᑎᓕᔭᐅᔾᔪᑎᓕᐅᕈᔾᔭᐅᓯᒪᒃᐸᑦ ᐊᑐᖅᑕᐅᓪᓗᓂ 
ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᖅ.

ᓄᑕᕋᖅ	ᐱᑦᑎᐊᖅᑕᐅᖃᑦᑕᙱᑦᑐᑦ	– ᐱᔾᔪᑕᐅᓪᓗᓂ ᑖᓐᓇ 
ᐊᖏᖃᑎᒌᒍᑎ, ᓄᑕᕋᖅ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐱᖃᓯᐅᔾᔨᔪᑦ 
ᒪᒃᑯᒃᑐᒥᒃ ᐱᑦᑎᐊᖅᑕᐅᖃᑦᑕᙱᑦᑐᖅ, ᑲᒪᒋᓪᓗᖏᑦ ᓄᑕᕋᓛᑦ 
ᐃᓅᓵᕐᓂᖏᓐᓂᒃ ᒪᒃᑯᒃᑐᓄᑦ ᑎᑭᖢᒍ 19−ᓄᑦ ᐅᑭᐅᓕᖕᓄᑦ.

ᓄᓇᓕᖕᓂ	ᐃᓄᓕᕆᔨ	(CSSW)	– ᐃᖅᑲᓇᐃᔭᖅᑎᓪᓚᑦᑖᖅ 
ᐃᓄᓕᕆᔨᐅᓪᓗᓂ ᐊᒻᒪ ᐃᑲᔪᖅᐸᒃᖢᓂ ᐃᓄᖕᓂᒃ ᐃᓚᒌᓂᓪᓗ 
ᓇᓕᐊᖕᓂᓪᓚᑦᑖᖅ ᓄᓇᓕᐅᔪᒥ.

	ᓱᕈᓯᕐᓂᑦ	ᓴᐳᔾᔨᔨᓄᑦ	ᐃᖅᑲᓇᐃᔭᖅᑎ	– ᓄᓇᓕᖕᓂ ᐃᓄᓕᕆᔨ, 
ᑐᑭᒧᐊᒃᑎᑦᑎᔨᒧᑦ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᒃᑯᓐᓄᑦ 
ᐊᑐᖅᑕᐅᓪᓗᓂ ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᖅ.

ᐃᒃᐱᖕᓂᐊᓂᒃᑯᑦ	ᐅᕝᕙᓘᓐᓃᑦ	ᐃᓱᒪᒃᑯᑦ	
ᐱᑦᑎᐊᖅᑕᐅᖃᑦᑕᙱᓐᓂᖅ	– ᖃᓄᐃᓕᐅᖅᓯᓂᖅ ᐅᕝᕙᓘᓐᓃᑦ 
ᖃᓄᐃᓕᐅᖅᓯᓃᑦ ᐱᓂᕐᓗᐃᔪᑦ ᐱᓂᕐᓗᐃᑐᐃᓐᓇᕆᐊᖃᖅᑐᓪᓘᓐᓃᖅ 
ᐃᒃᐱᖕᓂᐊᓂᒃᑯᑦ ᐅᕝᕙᓘᓐᓃᑦ ᐃᓱᒪᒥᒃ ᓱᕋᐃᔪᖅ ᓄᑕᕋᕐᒧᑦ, 
ᓲᕐᓗ ᐅᖃᐅᓯᒃᑯᑦ ᐱᑦᑎᐊᖅᑕᐅᙱᓐᓂᖅ, ᑲᙳᓱᒃᑎᑕᐅᓂᖅ, 
ᐅᕝᕙᓘᓐᓃᑦ ᐅᓗᕆᐊᓵᖅᑕᐅᓂᖅ.

ᐃᓚᒌᓂᑦ	ᐃᑲᔪᖅᑎ	(FRW)	– ᑖᓐᓇ ᐃᖅᑲᓇᐃᔮᖅ 
ᐱᕙᓪᓕᐊᑎᑦᑎᓲᖅ ᐱᓕᕆᖃᑎᒌᖕᓂᕐᒥᒃ ᐊᒻᒪ 
ᑲᑐᔾᔨᖃᑎᖃᕋᓱᐊᕐᓂᖅ ᓄᓇᕗᒻᒥ ᓄᓇᓕᐅᔪᓂ ᐱᔪᒥᓴᐃᖁᓪᓗᒋᑦ 
ᐱᐅᓯᒋᐊᖅᑕᐅᓗᑎᒡᓗ ᖃᓄᐃᙱᑦᑎᐊᕐᓂᖏᑦ ᓄᑕᖅᑲᑦ, 
ᒪᒃᑯᒃᑐᑦ ᐃᓚᒌᓪᓗ.

ᐃᓄᐃᑦ	ᖃᐅᔨᒪᔭᑐᖃᖏᑦ	– ᐃᓕᖅᑯᓯᒃᑯᑦ ᐃᓄᐃᑦ ᖃᐅᔨᒪᓂᖏᑦ, 
ᐱᒻᒪᕆᐅᒋᔭᖏᑦ, ᐊᒻᒪ ᐱᖅᑯᓯᒃᑯᑦ ᐱᐅᓯᐅᕙᒃᑐᑦ ᖃᐅᔨᒪᔾᔪᑕᐅᔪᑦ 
ᐃᓱᒪᓕᐅᕐᓂᕐᒧᑦ ᐊᒻᒪ ᐃᓕᖅᑯᓯᐅᔪᓄᑦ ᐃᓄᐃᑦ ᓄᓇᖏᓐᓂ.

ᐃᓄᐃᑦ	ᐃᓅᖃᑎᒌᖕᓂᕐᒧᑦ	ᐱᒻᒪᕆᐅᒋᔭᖏᑦ	– ᑐᑦᑕᕐᕖᑦ 
ᐱᒻᒪᕆᐅᒋᔭᐅᔪᑦ ᐅᒃᐱᕆᔭᐅᔪᓪᓗ ᐃᓄᖕᓂᑦ, ᓄᓇᓕᖕᓂ, 
ᐋᖅᑭᒃᓯᓯᒪᔪᑦ ᐃᓅᖃᑎᒌᒍᓯᐅᔪᓂᒃ, ᐃᓅᖃᑎᒌᖕᓂᕐᒥᒃ, 
ᐊᐅᓚᑦᑎᓂᕐᒧᓪᓗ ᐋᖅᑭᒃᓯᒪᔪᓄᑦ.

ᐃᒃᓯᓐᓇᑯᖃᕐᓂᖅ	– ᐊᑐᐃᓐᓇᐅᑎᑦᑎᙱᓐᓂᖅ ᓄᑕᕋᐅᑉ 
ᑭᒡᒍᒪᓪᓗᐊᑕᖅᑕᖏᓐᓂᒃ, ᐱᖃᓯᐅᑎᓪᓗᒋᑦ ᐃᓂᖃᖅᑎᑦᑎᓂᖅ, 
ᓂᕿᖃᖅᑎᑦᑎᓂᖅ, ᐋᓐᓂᐊᕕᖕᒥ ᑲᒪᒋᔭᐅᔾᔪᑏᑦ, ᐃᓕᓐᓂᐊᕐᓂᖅ 
ᐊᒻᒪ ᐃᒃᐱᖕᓂᐊᓂᒃᑯᑦ ᐃᑲᔪᖅᑕᐅᓃᑦ, ᐊᒃᑐᐃᓪᓚᕆᒃᓯᒪᓪᓗᑎᒃ 
ᓄᑕᕋᐅᑉ ᐋᓐᓂᐊᖃᖅᑕᐃᓕᒪᓂᖓᓂᒃ ᐅᕝᕙᓘᓐᓃᑦ 
ᖃᓄᐃᙱᑦᑎᐊᕐᓂᖓᓂᒃ.

ᑎᒥᒃᑯᑦ	ᐋᓐᓂᖅᑕᐅᓂᖅ	– ᖃᓄᑐᐃᓐᓇᖅ ᐱᓕᕆᓃᑦ ᑎᒥᒃᑯᑦ 
ᐋᓐᓂᖅᓯᓂᕐᒧᑦ ᐃᒪᐃᑎᑦᑎᔪᑦ ᐅᕝᕙᓘᓐᓃᑦ ᐋᓐᓂᖅᓯᓗᑎᒃ 
ᐋᓐᓂᖅᑕᐅᓗᑎᒡᓘᓐᓃᑦ ᓄᑕᕋᖅ.

ᐱᓕᕆᖃᑎᒋᔭᐅᔪᑦ	ᑎᒥᐅᔪᑦ	– ᐊᔾᔨᒌᙱᑦᑐᑦ ᓄᓇᕗᒻᒥ 
ᒐᕙᒪᒃᑯᓐᓂ (GN) ᓴᓇᕝᕕᐅᔪᑦ, ᐸᓖᓯᒃᑯᑦ, ᐅᑭᐅᖅᑕᖅᑐᒥ 
ᓱᕈᓯᓄᑦ ᐊᒻᒪᓗ ᒪᒃᑯᒃᑐᓄᑦ ᑎᒥᖓᑦ, ᑭᒡᒐᖅᑐᐃᔨ ᓄᑕᖅᑲᓄᑦ 
ᒪᒃᑯᒃᑐᓄᓪᓗ, ᐸᓯᒃᓯᔨᒃᑯᑦ ᑲᓇᑕᒥ, ᐃᓕᓐᓂᐊᕐᕖᑦ, ᐱᔪᓐᓇᐅᑎᓖᑦ 
ᐸᐃᕆᕝᕖᑦ ᐊᓯᖏᓪᓗ ᑎᒥᐅᔪᑦ ᐱᓂᐊᕐᓂᕋᖅᓯᒪᔪᑦ ᓄᑕᖅᑲᑦ 
ᐱᑦᑎᐊᖅᑕᐅᖃᑦᑕᙱᖁᓇᒋᑦ, ᐋᓐᓂᖅᑕᐅᖁᓇᒋᑦ ᐊᒻᒪ 
ᐃᒃᓯᓐᓇᑯᖃᖁᓇᒋᑦ ᓄᓇᕗᒻᒥ. ᐃᓚᖏᑦ ᐱᓕᕆᖃᑎᒋᔭᐅᔪᑦ 
ᑎᒥᐅᔪᑦ ᐊᑎᓕᐅᖅᑎᐅᖃᑕᐅᔪᑦ ᑕᕝᕙᓂ ᐊᖏᖃᑎᒌᒍᑎᒥ, 
ᐃᓚᖏᓪᓗ ᑲᑐᔾᔨᖃᑎᒋᔭᐅᓪᓗᑎᒃ. ᐱᓕᕆᖃᑎᒋᔭᐅᔪᑦ ᑎᒥᐅᔪᑦ 
ᑕᐃᔭᐅᑐᐃᓐᓇᕆᐊᖃᕐᒥᔪᑦ ᐱᖃᖃᑕᐅᔪᑦ.

ᖁᓄᔪᕐᓂᐊᕐᓂᖅ	– ᖃᓄᐃᓕᕐᓃᑦ ᐅᕝᕙᓘᓐᓃᑦ ᖃᓄᐃᓕᐅᖅᓯᓃᑦ 
ᐃᓚᒋᔭᐅᓪᓗᑎᒃ ᐊᒃᑐᖅᓯᓂᖅ, ᐃᓕᐅᕈᓯᕆᔭᖅ ᓂᓪᓕᐊᓂᕆᔭᕐᓗ 
ᓄᓕᐊᕐᓂᕐᒨᖓᒃᐸᑕ ᐅᕝᕙᓘᓐᓃᑦ ᓄᓕᐊᕐᓂᕐᓗᒃᓯᓂᕐᒨᖓᒃᐸᑕ 
ᐅᕝᕙᓘᓐᓃᑦ ᑎᓕᐅᕆᓯᓂᐅᒃᐸᑕ, ᑖᒃᑯᐊ ᑎᑎᖅᑲᑦ ᐱᔾᔪᑎᒋᔭᖓᒍᑦ, 
ᓄᑕᕋᕐᒨᖓᓂᖃᖅᐸᑕ.

ᒪᒃᑯᒃᑐᖅ	– ᑐᑭᖃᖅᑎᑕᖅ ᓄᑕᖅᑲᓄᑦ ᐊᒻᒪ ᐃᓚᒌᓄᑦ 
ᐱᔨᑦᑎᕋᐅᑎᓄᑦ ᐱᖁᔭᕐᒥ ᑭᓇᑐᐃᓐᓇᖅ ᒪᒃᑯᒃᓯᔪᖅ 
ᐊᕐᕌᒍᖃᓕᖅᑐᖅ 16−ᓂᒃ ᑭᓯᐊᓂ ᐅᓄᕐᓂᖅᓴᑦ ᐅᑭᐅᖏᓐᓄᑦ 
ᑎᑭᐅᑎᓯᒪᓕᙱᑦᑐᖅ (19 ᐅᑭᐅᑦ).

ᓱᕈᓯᓄᑦ ᐃᑲᔪᖅᑎᒌᑦ    ᓄᑕᕋᖅ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᒻᒪ ᐃᒃᓯᓐᓇᑯᖃᕐᓂᕐᒧᑦ ᑲᒪᒋᔭᖃᕐᓂᕐᒧᑦ ᐊᖏᖃᑎᒌᒍᑎ  |  5



ᐊᖏᖅᓯᒪᓪᓚᑦᑕᕐᓂᕗᑦ 
ᓄᑕᖅᑲᓄᑦ ᒪᒃᑯᒃᑐᓄᓪᓗ
ᓱᕈᓯᓄᑦ ᐃᑲᔪᖅᑎᒌᑦ, ᓄᓇᕗᒻᒥ ᓄᑕᕋᖅ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᒻᒪ ᐃᒃᓯᓐᓇᑯᖃᕐᓂᕐᒧᑦ 
ᑲᒪᒋᔭᖃᕐᓂᕐᒧᑦ ᐊᖏᖃᑎᒌᒍᑎ, ᓴᖅᑭᔮᖅᑎᑦᑎᔪᖅ ᐊᖏᖅᓯᒪᓪᓚᑦᑖᕐᓂᖏᓐᓂᒃ ᐱᖃᖃᑕᐅᔪᓗᒃᑖᑦ 
ᓄᓇᕗᒻᒥ ᐱᓕᕆᓇᓱᐊᓪᓚᑦᑖᕐᓗᑎᒃ ᓴᐳᔾᔭᐅᓯᒪᓗᑎᒃ ᓄᑕᖅᑲᑦ ᐱᓂᕐᓗᒃᑕᐅᓂᕐᒥᑦ, ᐋᓐᓂᖅᑕᐅᓂᕐᒥᑦ, 
ᐃᒃᓯᓐᓇᑰᓂᕐᒧᓪᓗ ᐃᓚᓕᐅᔾᔭᐅᓯᒪᓗᑎᒃ, ᐊᑑᑎᖃᕐᓗᑎᒃ, ᐱᖅᑯᓯᒃᑯᑦ ᓈᒻᒪᒃᑑᓗᑎᒃ, ᐊᒻᒪ 
ᐃᒃᐱᖕᓂᖅᓴᕋᐃᑦᑑᓗᑎᒃ ᑭᙴᒪᒋᔭᖏᓐᓄᑦ ᓄᑕᖅᑲᑦ. ᑎᑭᐅᑎᓇᓱᐊᕐᖢᒍ ᑖᓐᓇ ᑐᕌᒐᐅᔪᖅ, 
ᐱᓕᕆᖃᑕᐅᔪᓗᒃᑖᑦ ᑕᕝᕙᓂ ᐊᖏᖃᑎᒌᒍᑎᒥ ᐱᓕᕆᖃᑎᖃᕐᓂᐊᖅᑐᑦ ᖃᐅᔨᓇᓱᒡᓗᑎᒃ, 
ᐅᖃᐅᓯᕆᕙᒡᓗᒋᑦ, ᖃᐅᔨᓴᖅᑕᐅᕙᒡᓗᑎᒃ, ᐊᒻᒪ ᐃᖅᑲᖅᑐᖅᑕᐅᓗᑎᒃ ᓄᑕᖅᑲᓂᒃ ᒪᒃᑯᒃᑐᓂᓪᓗ 
ᐱᓂᕐᓗᒃᐸᒃᑐᑦ ᐃᑲᔪᖅᑐᐃᓃᑦ ᐱᔨᑦᑎᕋᐅᑏᑦ ᐱᑕᖃᓪᓚᑦᑖᕐᓗᑎᒃ ᐱᕋᔭᒃᑕᐅᓯᒪᔪᓄᑦ ᐃᓚᖏᓐᓄᓪᓗ ᐊᒻᒪ 
ᐱᖅᑯᓯᒃᑯᑦ ᖁᐊᖅᓵᖅᓯᒪᔪᑎᒍᓪᓗ ᑎᑭᓯᑎᑕᐅᓯᒪᓗᑎᒃ.

ᓄᑕᖅᑲᑦ ᐊᒻᒪ ᒪᒃᑯᒃᑐᑦ ᐱᑦᑎᐊᖅᑕᐅᖃᑦᑕᙱᑦᑐᑦ ᐱᕐᔪᐊᖑᓪᓗᓂ ᐊᑲᐅᙱᓕᐅᕈᑕᐅᖕᒪᑦ 
ᐱᑕᖃᕆᐊᖃᖅᑎᑦᑎᓪᓗᓂ ᓄᓇᓖᑦ ᑲᒪᒋᔭᖃᕐᓗᑎᒃ, ᐊᒻᒪ ᐱᓕᕆᖃᑎᖃᕐᓗᑎᒃ ᐱᔨᑦᑎᕋᖅᑎᐅᔪᓂᒃ 
ᐊᒻᒪ ᐃᓄᓕᒫᓂᒃ. ᑖᓐᓇ ᐊᖏᖃᑎᒌᒍᑎ ᐃᓕᓴᖅᓯᔪᖅ ᑕᒪᓐᓇ ᑲᑐᔾᔨᖃᑎᒌᕐᓂᖅ ᑖᒃᑯᓇᓂ 
ᐊᑎᓕᐅᖅᓯᒪᔪᓗᒃᑖᓂ ᐱᓕᕆᖃᑎᒌᓂ ᐱᐅᓯᒋᐊᕆᓂᐊᖅᑐᑦ ᐃᑲᔪᖅᑐᖅᑕᐅᓂᕐᒥᒃ ᓴᐳᔾᔭᐅᓯᒪᖁᓪᓗᒋᑦ 
ᓄᑕᖅᑲᑦ ᒪᒃᑯᒃᑐᓪᓗ ᐱᓂᕐᓗᒃᑕᐅᓂᕐᒥᑦ, ᐋᓐᓂᖅᑕᐅᓂᕐᒥᑦ, ᐊᒻᒪ ᐃᒃᓯᓐᓇᑰᓂᕐᒥᑦ. 
ᖃᐅᔨᒋᐊᕐᕕᐅᔪᓐᓇᖅᑐᓗᒃᑖᑦ ᓄᑕᕋᓄᑦ, ᓱᕈᓯᓄᑦ, ᓄᑕᖅᑲᓄᓪᓘᓐᓃᑦ ᑕᕝᕙᓂ ᐊᖏᖃᑎᒌᒍᑎᒥ 
ᐱᖃᓯᐅᔾᔨᓯᒪᔪᑦ ᓄᑕᕋᓛᓂᒃ, ᐃᓅᓵᕐᓂᖏᓐᓂᒃ, ᑎᑭᓪᓗᒍ ᒪᒃᑯᒃᑐᓄᑦ ᐅᑭᐅᓕᖕᓄᑦ 19−ᒧᑦ.

ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ (UNCRC) ᓇᓗᓇᐃᔭᐃᓯᒪᔪᑦ 
ᓄᓇᕐᔪᐊᓗᒃᑖᒥ ᒪᓕᒃᑕᐅᒐᔪᒃᑐᑦ ᐱᔾᔪᑎᒋᓪᓗᒋᑦ ᓄᑕᖅᑲᑦ ᐱᔪᓐᓇᐅᑎᖏᑦ, ᐱᖃᓯᐅᑎᓪᓗᒋᑦ ᒐᕙᒪᒃᑯᑦ 
ᐱᓕᕆᐊᒃᓴᖏᑦ ᓴᐳᔾᔨᓯᒪᓗᑎᒃ ᐊᒻᒪ ᐱᔪᒥᓴᐃᓗᑎᒃ ᑖᒃᑯᓂᖓ ᐱᔪᓐᓇᐅᑎᓂᒃ. ᑖᒃᑯᓇᓂ, ᑎᑎᕋᖅᓯᒪᔪᖅ 
19 ᑕᐃᑲᓂ ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ ᐅᖃᖅᑐᖅ:

1�	 ᐃᓚᐅᔪᓗᒃᑖᑦ ᐱᓕᕆᐊᖃᕐᓗᑎᒃ ᓈᒻᒪᒃᑯᒃᑯᑦ ᒪᓕᒐᖅᑎᒍᑦ, ᑎᑎᖅᑭᕆᓂᖅᑎᒍᑦ, 
ᐃᓅᖃᑎᒌᖕᓂᕐᒧᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᔾᔪᓯᕐᓂᒃ 
ᓴᐳᔾᔭᐅᓯᒪᖁᓪᓗᒋᑦ ᓄᑕᖅᑲᑦ ᖃᓄᑐᐃᓐᓇᖅ ᑎᒥᒃᑯᑦ ᐃᓱᒪᒃᑯᓪᓘᓐᓃᑦ 
ᐋᓐᓂᖅᓯᖅᑕᐅᓂᕐᒥᑦ, ᐋᓐᓂᖅᑕᐅᓂᖅ ᐅᕝᕙᓘᓐᓃᑦ ᐱᓂᕐᓗᒃᑕᐅᓂᕐᒥ, 
ᐃᒃᓯᓐᓇᑰᓂᕐᒧᑦ ᐅᕝᕙᓘᓐᓃᑦ ᑲᒪᑦᑎᐊᙱᓐᓂᕐᒧᑦ, ᐃᓖᔭᕆᔭᐅᓂᕐᒧᑦ ᐅᕝᕙᓘᓐᓃᑦ 
ᓯᐊᓛᕆᔭᐅᓂᕐᒧᑦ, ᐱᖃᓯᐅᑎᓪᓗᒋᑦ ᖁᓄᔪᕐᓂᐊᕐᓃᑦ, ᑲᒪᒋᔭᐅᑎᓪᓗᒋᑦ 
ᐊᖓᔪᖅᑳᖓᓂᒃ(ᖏᓐᓂᒃ), ᒪᓕᒐᖅᑎᒍᑦ ᐸᖅᑭᖓᓂᒃ(ᖏᓐᓂᒃ) ᐅᕝᕙᓘᓐᓃᑦ 
ᐊᓯᖏᓐᓂᒃ ᐃᓄᖕᓂᒃ ᑲᒪᒋᔭᖃᖅᑐᓄᑦ ᓄᑕᕋᕐᒥᒃ.

2�	 ᑕᐃᒪᐃᑦᑐᑦ ᓴᐳᔾᔨᓯᒪᔾᔪᑏᑦ ᐃᒪᐃᓪᓗᐊᖅᑐᑦ, ᓈᒻᒪᒃᑳᖓᑕ, ᐱᖃᓯᐅᔾᔨᓯᒪᓗᑎᒃ 
ᐊᑑᑎᖃᑦᑎᐊᖅᑐᓂᒃ ᐱᓕᕆᔾᔪᓯᕐᓂᒃ ᓴᖅᑮᓂᕐᒧᑦ ᐃᓅᖃᑎᒌᓄᑦ 
ᐱᓕᕆᐊᒃᓴᓂᒃ ᐊᑐᐃᓐᓇᐅᖁᓪᓗᖏᑦ ᓈᒻᒪᒃᑐᑦ ᐃᑲᔪᖅᑕᐅᔾᔪᑏᑦ ᓄᑕᕋᕐᒧᑦ 
ᐊᒻᒪ ᑕᐃᒃᑯᓄᖓ ᑲᒪᒋᔭᖃᖅᑐᓄᑦ ᓄᑕᕋᕐᒥᒃ, ᐊᒻᒪᓗᑦᑕᐅᖅ ᐊᓯᖏᑦ 
ᖃᓄᐃᑦᑐᑐᐃᓐᓇᑦ ᑕᐃᒪᐃᑎᑦᑎᑦᑕᐃᓕᓂᕐᒧᑦ ᐊᒻᒪ ᓇᓗᓇᐃᖅᑕᐅᓂᖏᓐᓄᑦ, 
ᐅᖃᐅᓯᐅᓂᖏᓐᓄᑦ, ᑐᓐᓂᖅᑯᑕᐅᓂᖏᓐᓄᑦ, ᖃᐅᔨᓴᖅᑕᐅᓂᖏᓐᓄᑦ, 
ᑲᒪᒋᔭᐅᔾᔪᑏᑦ ᐊᒻᒪ ᖃᐅᔨᒋᐊᒃᑲᓐᓂᕈᑏᑦ ᑕᐃᒪᐃᑦᑐᖅᑕᖃᕐᓂᕈᓂ ᓄᑕᖅᑲᒥ 
ᑲᒪᒋᔭᐅᑦᑎᐊᖅᑐᖃᕐᓂᙱᒃᑯᓂ ᓇᓗᓇᐃᔭᖅᑕᐅᔪᑦ ᑕᕝᕙᓂ, ᐊᒻᒪᓗ, ᓈᒻᒪᒃᑯᓂ, 
ᐃᖅᑲᖅᑐᐃᔨᒃᑯᑦ ᐃᓚᐅᓕᖅᑎᑕᐅᓗᑎᒃ.

ᑲᒪᒋᔭᖃᕐᓂᖅ ᑕᒪᒃᑯᓂᖓ ᐱᓕᕆᐊᖑᓇᓱᒃᑐᓂ ᐱᖃᖃᑕᐅᔪᓗᒃᑖᓂᑦ ᓯᕗᓪᓕᐅᔾᔨᓯᒪᓂᖃᕐᓂᐊᖅᑐᑦ 
ᐱᐅᓛᓂᒃ ᐱᔪᒥᒋᔭᐅᔪᓂᒃ ᓄᑕᕋᕐᒥᑦ ᐱᐅᓂᖅᓴᐅᓕᖁᓪᓗᒋᑦ ᐅᑯᐊ:

•	 ᓄᑕᖅᑲᓂᒃ ᒥᐊᓂᕆᔭᖃᕐᓂᖅ ᐱᑦᑎᐊᖅᑕᐅᙱᓐᓂᕐᒥᑦ, 
ᐋᓐᓂᖅᑕᐅᓂᕐᒥᑦ, ᐃᒃᓯᓐᓇᑰᓂᕐᒥᓪᓗ;

•	 ᐃᓕᓴᖅᓯᔪᓐᓇᕐᓂᖅ ᐊᒻᒪ ᑐᓐᓂᖅᑯᑎᖃᕐᓗᓂ ᖃᓄᐃᓐᓂᐅᔪᒥᒃ ᓄᑕᕋᖅ 
ᐱᑦᑎᐊᖅᑕᐅᖃᑦᑕᙱᒃᑯᓂ;

•	 ᑲᒪᔪᓐᓇᕐᓗᑎᒃ ᐊᒻᒪ ᖃᐅᔨᓴᕈᓐᓇᕐᓗᑎᒃ ᐅᖃᐅᓯᐅᔪᖃᖅᑎᓪᓗᒍᑦ ᓄᑕᕋᕐᒥᒃ 
ᐱᑦᑎᐊᖅᑕᐅᖃᑦᑕᙱᑦᑐᒥᒃ;

•	 ᑎᑎᕋᕐᓗᒋᑦ ᐅᓂᒃᑳᑦ ᐊᒻᒪ ᑲᑎᑕᐅᓗᑎᒃ ᓇᓗᓇᐃᕈᑏᑦ ᐊᒃᑐᐊᓂᓖᑦ ᐸᓯᔭᐅᔪᒧᑦ 
ᓄᑕᕋᕐᒥᒃ ᐱᑦᑎᐊᙱᓐᓂᕐᒧᑦ;

•	 ᐸᓯᔭᐅᔪᖅ ᓯᖁᒦᓂᕐᒧᑦ ᐱᕋᔭᖕᓂᖕᒧᑦ ᒪᓕᒐᐃᑦ ᐊᔪᖅᑎᑦᑎᔪᑦ 
ᓄᑕᕋᕐᒥᒃ ᐱᑦᑎᐊᙱᓐᓂᕐᒧᑦ;

•	 ᑲᒪᒋᔭᐅᔾᔪᑎᖃᖅᑎᑦᑎᓗᑎᒃ ᐊᒻᒪ ᐃᑲᔪᖅᑕᐅᓗᑎᒃ ᐱᐅᓯᖁᓪᓗᒍ ᑎᒥᖓ, 
ᐃᒃᐱᖕᓂᐊᓂᖓ ᐊᒻᒪ ᐃᓱᒪᒧᑦ ᖃᓄᙱᑦᑎᐊᕐᓂᖓ ᓄᑕᖅᑲᑦ ᐱᕋᔭᒃᑕᐅᔪᑦ, 
ᖃᑕᙳᑎᖏᑦ ᐊᒻᒪᓗ ᑕᐃᒪᐃᓕᐅᙱᑦᑐᑦ ᐊᖓᔪᖅᑳᕆᔭᐅᔪᑦ ᐸᖅᑭᔨᖏᓪᓘᓐᓃᑦ;

•	 ᐱᔪᒥᓴᐃᓗᑎᒃ ᑲᑐᔾᔨᖃᑎᖃᕐᓂᕐᒥᒃ ᐊᒻᒪ ᐃᓚᓕᐅᔾᔨᓯᒪᓗᑎᒃ ᑎᒥᐅᖃᑎᒌᙱᑦᑐᑦ 
ᖃᐅᔨᓴᕐᓗᑎᒃ ᐊᒻᒪ ᑲᒪᒋᔭᐅᔪᖅ ᐊᐅᓚᑕᐅᓗᓂ;

•	 ᐱᓗᐊᕈᓐᓃᖅᑎᓪᓗᒍ ᐃᒃᐱᖕᓂᐊᓂᒃᑯᑦ ᖁᐊᖅᓵᖅᓯᒪᓂᖅ ᐱᕋᔭᒃᑕᐅᓯᒪᔪᓂ 
ᐊᑐᖅᓯᒪᔪᓂᒃ ᐊᐱᖅᓱᖅᑕᐅᒃᑲᓐᓂᖃᑦᑕᖅᑐᓂ, ᐃᖅᑲᖅᑐᐃᕝᕕᖕᒧᐊᕐᓃᑦ, 
ᐋᓐᓂᐊᕐᕕᖕᒥ ᐊᒻᒪ ᐃᓱᒪᓕᕆᔨᒃᑯᓐᓂ ᖃᐅᔨᓴᖅᑕᐅᓃᑦ ᐊᓯᖏᓪᓗ ᐃᓄᖕᓄᑦ 
ᐱᔨᑦᑎᕋᐅᑎᓄᑦ ᐊᑲᐅᓂᖅᓴᒃᑰᖅᑎᑦᑎᓇᓱᖕᓃᑦ; ᐊᒻᒪᓗ

•	 ᐊᑐᕐᓗᒋᑦ ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ 
ᐱᔾᔪᑕᐅᓪᓗᑎᒃ ᐱᒻᒪᕆᐅᒋᔭᐅᔪᑦ ᖃᐅᔨᓴᔾᔪᑕᐅᔪᑎᑦ ᐊᑐᐊᒐᓕᐅᖅᐸᓪᓕᐊᓂᕐᒧᑦ, 
ᐊᑲᐅᓂᖅᓴᒃᑰᖅᑎᑦᑎᓇᓱᖕᓂᕐᒧᑦ ᐊᒻᒪ ᖃᐅᔨᒋᐊᕐᓂᐅᒃᑲᓐᓂᕈᓐᓇᖅᑐᓄᑦ 
ᐱᔨᑦᑎᕋᐅᑎᓄᑦ ᓄᑕᖅᑲᓄᑦ ᐃᓚᒌᓄᓪᓗ.

ᐃᓄᓕᕆᔨᒃᑯᑦ, ᐃᓚᒌᑦ ᖃᓄᐃᙱᑦᑎᐊᖁᓪᓗᒋᑦ ᓴᓇᕝᕕᖓᑦ ᖁᔭᓕᔪᒪᔪᖅ ᑲᑎᒪᔨᐊᓛᓂᒃ ᐊᒻᒪ 
ᐃᑲᔪᖅᓯᒪᔪᓂᒃ ᐱᓕᕆᖃᑎᒋᔭᐅᔪᓂᒃ ᑲᑐᔾᔨᖃᑎᖃᕐᓂᕐᒧᑦ ᐅᖃᐅᓯᒃᓴᖃᖅᓯᒪᓂᖏᓐᓄᑦ ᑕᒪᑐᒧᖓ 
ᐊᖏᖃᑎᒌᒍᑎᒧᑦ ᐊᒻᒪᓗᑦᑕᐅᖅ ᐱᓕᕆᓂᖃᕈᒪᓪᓚᑦᑖᕐᓂᖏᓐᓄᑦ ᐱᒻᒪᕆᐅᑎᑕᐅᓗᑎᒃ ᐅᑯᐊ 
ᐃᓄᐃᑦ ᖃᐅᔨᒪᔭᑐᖃᖏᑦ:

1�	 ᑐᙵᓇᕐᓂᖅ, ᐃᑲᔪᕈᒪᑦᑎᐊᕐᓂᖅ ᓇᓗᓇᖏᑦᑎᐊᕐᓗᓂ, ᑐᙵᓇᕐᓗᓂ, ᐊᒻᒪᓗ 
ᐃᓚᓕᐅᔾᔨᓯᒪᑦᑎᐊᕐᓗᓂ;

2�	 ᐊᔩᖃᑎᒌᖕᓂᖅ, ᐃᓱᒪᓕᐅᕈᑎᖃᕐᓗᓂ ᐅᖃᖃᑎᒌᖕᓂᒃᑯᑦ ᐊᒻᒪᓗ 
ᓈᒻᒪᒃᓴᖃᑎᒌᖕᓂᒃᑯᑦ; ᐊᒻᒪᓗ

3�	 ᐱᓕᕆᖃᑎᒌᓐᓂᖅ ᐅᕝᕙᓘᓐᓃᑦ ᐃᑲᔪᖃᑎᒌᓐᓂᖅ, ᐃᖅᑲᓇᐃᔭᖃᑎᒌᒍᑎᖃᕐᓗᓂ 
ᐱᓕᕆᖃᑎᒌᒍᑎᒋᔭᒥᒃ.

ᐃᓄᐃᑦ ᖃᐅᔨᒪᔭᑐᖃᖏᑦ02
ᓄᓇᕗᒻᒥ ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᖅ (CFSA) ᐊᒻᒪ ᑖᓐᓇ 
ᐊᖏᖃᑎᒌᒍᑏᑦ ᑲᒪᒋᔭᐅᔪᑦ ᑐᑭᓕᐅᖅᑕᐅᓯᒪᓪᓗᑎᒡᓗ ᑐᙵᕕᖃᖅᖢᑎᒃ ᐅᑯᓂᖓ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᖏᓐᓂᒃ:

ᑐᙵᓇᕐᓂᖅ
ᐃᑲᔪᕈᒪᑦᑎᐊᕐᓂᖅ ᓇᓗᓇᖏᑦᑎᐊᕐᓗᓂ, 

ᑐᙵᓇᕐᓗᓂ, ᐊᒻᒪᓗ ᐃᓚᓕᐅᔾᔨᓯᒪᑦᑎᐊᕐᓗᓂ.

ᐃᓅᖃᑎᒋᑦᓯᐊᕐᓂᖅ
ᐃᒃᐱᒋᑦᑎᐊᕐᓗᒋᑦ ᐃᓅᖃᑎᒋᔭᑦ, ᐃᓅᖃᑎᖃᕐᓂᖅ 

ᐊᒻᒪᓗ ᐃᓱᒪᖏᑦᑎᐊᕐᓗᒋᑦ ᐃᓅᖃᑎᒋᑦ.

ᐱᔨᑦᓯᕐᓂᖅ
ᐊᑐᐃᓐᓇᑭᖅᓱᕐᓗᒋᑦ ᐊᒻᒪᓗ 
ᑭᓱᒃᓴᖃᒃᑎᓪᓗᒋᑦ ᐃᓚᒋᔭᑦ, 
ᓄᓇᓕᒃ, ᐅᕝᕙᓘᓐᓃᑦ ᑕᒪᒃᑮᒃ.

ᐊᔩᖃᑎᒌᖕᓂᖅ	
ᐃᓱᒪᓕᐅᕈᑎᖃᕐᓗᓂ ᐅᖃᖃᑎᒌᖕᓂᒃᑯᑦ ᐊᒻᒪᓗ 

ᓈᒻᒪᒃᓴᖃᑎᒌᖕᓂᒃᑯᑦ.

8  | ᓱᕈᓯᓄᑦ ᐃᑲᔪᖅᑎᒌᑦ    ᓄᑕᕋᖅ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᒻᒪ ᐃᒃᓯᓐᓇᑯᖃᕐᓂᕐᒧᑦ ᑲᒪᒋᔭᖃᕐᓂᕐᒧᑦ ᐊᖏᖃᑎᒌᒍᑎ



ᐱᓕᕆᖃᑎᒌᓐᓂᖅ	
ᐅᕝᕙᓘᓐᓃᑦ	ᐃᑲᔪᖃᑎᒌᓐᓂᖅ

ᐃᖅᑲᓇᐃᔭᖃᑎᒌᒍᑎᖃᕐᓗᓂ ᐱᓕᕆᖃᑎᒌᒍᑎᒋᔭᒥᒃ.

ᖃᓄᖅᑑᕐᓂᖅ	
ᐃᓱᒪᒃᓴᖅᓯᐅᕐᓂᖅ ᐋᖅᑭᐅᒪᔪᓐᓇᕐᓂᕐᓗ.

ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᑦ
ᐊᔪᕈᓐᓃᖅᓴᓂᖅ ᓱᓇᓕᕆᓗᓂ, ᐱᓇᓱᓐᓂᒃᑯᑦ, ᐆᑦᑐᕋᕐᓂᒃᑯᑦ.

ᐊᕙᑎᑦᑎᓐᓂᒃ	ᑲᒪᑦᑎᐊᕐᓂᖅ
ᐃᒃᐱᒍᓱᑦᑎᐊᕐᓗᓂ ᐸᖅᑭᓗᒍᓗ ᓄᓇ, ᓂᕐᔪᑎᑦ, 

ᐊᒻᒪᓗ ᐊᕙᑎᒋᔭᕗᑦ.

ᖄᒃᑲᓐᓂᐊᒍᑦ ᑖᒃᑯᓄᖓ ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᖏᓐᓄᑦ ᑕᐃᔭᐅᓯᒪᔪᑦ ᑕᐃᑲᓂ ᐊᕕᒃᑐᖅᓯᒪᔪᖅ 
2(2) ᑕᐃᑲᓂ ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᕐᒥ, ᐅᑯᐊ ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᐅᔪᑦ, 
ᑕᑯᔭᐅᔪᓐᓇᖅᑐᑦ ᐊᕕᒃᑐᖅᓯᒪᔪᖅ 2(3) ᑕᐃᑲᓂ ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᕐᒥ, ᐊᑐᖅᑕᐅᖕᒥᔪᑦ 
ᐅᕝᕙᓘᓐᓃᑦ ᐃᓚᓕᐅᔾᔭᐅᓯᒪᔪᑦ ᑲᒪᒋᔭᐅᓂᖏᓐᓄᑦ ᑐᑭᓕᐅᖅᑕᐅᓂᖓᓄᓪᓘᓐᓃᑦ ᑖᓐᓇ ᐊᖏᖃᑎᒌᒍᑎ:

•	 ᐃᓅᖃᑎᒌᑦᑎᐊᕐᓂᖅ, ᑲᒪᑦᑎᐊᕐᓂᖅ ᐅᕝᕙᓘᓐᓃᑦ ᐱᕈᖅᓴᐃᑦᑎᐊᕐᓂᖅ ᐃᓄᖕᒥᒃ 
ᐃᑲᔪᕈᓐᓇᖅᓯᓗᓂ ᐃᓅᖃᑎᒌᓂᒃ;

•	 ᐃᓄᑦᑎᐊᕙᐅᓇᓱᐊᕐᓂᖅ, ᐱᕙᓪᓕᐊᓂᖅ ᐱᐅᔪᒥᒃ ᐅᕝᕙᓘᓐᓃᑦ 
ᐊᑲᐅᙱᓕᐅᕈᑎᖃᙱᑦᑐᒥᒃ ᐃᓅᓯᕐᒥᒃ; ᐊᒻᒪᓗ

•	 ᐱᔾᔪᑎᖓᓂᒃ ᕿᓂᕆᐊᖃᖅᑐᖅ, ᐱᒻᒪᕆᐅᓂᖓᓂᒃ ᕿᒥᕐᕈᓗᓂ ᑲᒪᒋᔭᖃᕐᓗᓂᓗ ᐱᔾᔪᑎᓪᓚᑦᑖᖓᓂᒃ 
ᑕᐃᒪᐃᓐᓂᕐᒧᑦ ᐃᓕᖅᑯᓯᐅᔪᒥᓇᙱᑦᑐᒥᒃ ᐅᕝᕙᓘᓐᓃᑦ ᖃᓄᐃᓕᖓᓕᕐᓂᐅᔪᒥᒃ.

ᐸᓖᓯᒃᑯᑦ 
(RCMP)

ᐃᓕᓐᓂᐊᕐᓂᓕᕆᓂᖅ

ᒪᓕᒐᓕᕆᔨᒃᑯᑦ

ᐋᓐᓂᐊᖃᕐᓇᙱᑦᑐᓕᕆᓂᖅ

ᒐᕙᒪᐅᙱᑦᑐᑦ

 

ᐃᓚᒌᑦ 
ᖃᓄᐃᙱᑦᑎᐊ

ᖁᓪᓗᒋᑦ 
ᓴᓇᕝᕕᒃ

ᐃᓚᔮᑦ 
ᐱᖃᓐᓇᕆᔭᓪᓗ

ᓄᑕᕋᖅ/
ᒪᒃᑯᒃᑐᖅ

ᓄᓇᓕᒃ ᐊᒻᒪ 
ᐃᓐᓇᐃᑦ

 ᐱᔾᔪᑎᑦ ᑐᙵᕕᖏᓪᓗ
ᓄᑕᕋᖅ ᒪᓕᑐᐃᓐᓇᖅᑐᑦ ᐊᖓᔪᖅᑳᒥᓂᒃ ᐸᖅᑭᔨᒥᓂᒡᓗ ᖃᓄᐃᙱᑦᑎᐊᕐᓂᖏᓐᓄᑦ ᐊᒻᒪ 
ᐊᑦᑕᕐᓇᖅᑕᐃᓕᒪᓂᖏᓐᓄᑦ. ᓄᓇᓕᖕᓂ ᐃᓄᓕᕆᔩᑦ (CSSW), ᐸᓖᓯᒃᑯᑦ, ᐸᐃᕆᔩᑦ, ᐋᓐᓂᐊᕐᕕᖕᒥ 
ᐃᖅᑲᓇᐃᔭᖅᑏᑦ, ᐃᓱᒪᓕᕆᔩᑦ ᐃᖅᑲᓇᐃᔭᖅᑏᑦ, ᐃᓕᓐᓂᐊᖅᑐᓕᕆᔩᑦ, ᓴᐳᓐᓂᐊᖅᑏᑦ, ᓄᓇᓕᖕᓂ 
ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑏᑦ, ᐊᓯᖏᓪᓗ ᐱᓕᕆᔨᓪᓚᑦᑖᑦ ᐃᖅᑲᓇᐃᔭᖅᑏᑦ ᐃᓕᓴᖅᓯᔪᑦ 
ᐱᑕᖃᕆᐊᖃᕐᓂᖓᓂᒃ ᓴᐳᔾᔭᐅᓯᒪᓗᑎᒃ ᓄᑕᖅᑲᑦ ᐊᒻᒪ ᐊᖏᖅᓯᒪᓪᓚᑦᑖᖅᑐᑦ ᑲᑐᔾᔨᖃᑎᖃᕐᓗᑎᒃ 
ᐱᑕᖃᓗᐊᖁᓇᒍ ᐊᒻᒪ ᑲᒪᒋᔭᐅᓗᓂ ᐱᑦᑎᐊᖃᑦᑕᙱᓐᓂᖅ.

3�1	 ᐱᔾᔪᑎᑦ
ᑐᕌᒐᐅᔪᑦ ᐊᒻᒪ ᑎᑭᑕᐅᓇᓱᐊᖅᑐᑦ ᑕᕝᕙᓂ ᐊᖏᖃᑎᒌᒍᑎᒥ ᐃᒪᐃᖁᓪᓗᒋᑦ:

1�	 ᓇᓗᓇᐃᕐᓗᒋᑦ ᐊᑐᓂ ᐃᓄᐃᑦ “ᐱᓕᕆᐊᒃᓴᓖᑦ ᑐᓴᖅᑕᐅᑎᑦᑎᓗᑎᒃ” ᐊᑕᖏᖅᖢᒋᑦ 
ᑲᖐᓇᖅᑐᑦ ᓄᑕᕋᕐᒥᒃ ᐱᑦᑎᐊᖃᑦᑕᙱᓐᓃᑦ, ᐋᓐᓂᖅᓯᓃᑦ, ᐃᓖᔭᖃᕐᓃᑦ, 
ᐅᕝᕙᓘᓐᓃᑦ ᐃᒃᓯᓐᓇᑯᖃᕐᓃᑦ;

2�	 ᓇᓗᓇᐃᔭᕐᓗᒋᑦ ᓄᑕᕋᕐᒥᒃ ᐱᑦᑎᐊᖃᑦᑕᙱᓐᓂᖅ ᐊᒻᒪ ᐅᓂᒃᑳᕐᓗᒋᑦ 
ᐱᓕᕆᔾᔪᓰᑦ ᐊᒻᒪ ᑲᒪᒋᔭᖃᕈᑎᖏᑦ ᐊᑎᓕᐅᖅᓯᒪᖃᑕᐅᔪᑦ ᒐᕙᒪᒃᑯᓐᓂ 
ᓴᓇᕝᕕᐅᔪᑦ ᐊᒻᒪᓗ ᐱᓕᕆᖃᑎᒋᔭᐅᔪᑦ ᑎᒥᐅᔪᑦ ᐸᓴᒋᔭᐅᔪᖃᖅᑎᓪᓗᒍ 
ᓄᑕᕋᕐᒥᒃ ᐱᑦᑎᐊᖃᑦᑕᙱᓐᓂᖅ;

3�	 ᓴᖅᑮᓗᑎᒃ ᐊᒥᓱᒐᓚᖕᓂᒃ−ᓱᒋᐊᖅᑕᐅᔾᔪᑎᓂᒃ, ᑲᑐᔾᔨᖃᑎᖃᕐᓗᑎᒃ ᐊᒻᒪ 
ᑲᒪᒋᔭᐅᔾᔪᑎᓂᒃ ᐱᐅᓯᐅᕙᒃᑐᓂᒃ ᑖᒃᑯᓇᓂᓗᒃᑖᖅ ᐱᓕᕆᔨᓪᓚᑦᑖᓗᒃᑖᓂ 
ᐃᓚᐅᔪᓂ ᐸᓴᒋᔭᐅᔪᒥ ᓄᑕᕋᕐᒥᒃ ᐱᑦᑎᐊᖃᑦᑕᙱᓐᓂᕐᓂᒃ ᖃᐅᔨᓴᖅᑕᐅᔪᓂ 
ᐱᐅᓯᒋᐊᖅᑕᐅᖁᓪᓗᒋᑦ ᐊᑦᑕᕐᓇᖅᑕᐃᓕᒪᓂᖏᑦ ᐊᒻᒪ ᖃᓄᐃᙱᑦᑎᐊᕐᓂᖏᑦ 
ᓇᓕᐊᑐᐃᓐᓇᖅ ᓄᑕᕋᖅ ᑭᙴᒪᒋᔭᖃᑐᐃᓐᓇᕆᐊᓕᒃ ᓴᐳᔾᔭᐅᓯᒪᓂᕐᒥᒃ;

4�	 ᓄᑕᖅᑲᑦ ᐋᖅᑭᒃᓯᒪᓂᓖᑦ ᑐᑦᑕᕐᕕᐅᓪᓗᑎᒃ ᖃᐅᔨᓴᕐᓂᕐᒧᑦ ᐊᒻᒪ 
ᐃᑲᔪᖅᑐᖅᑕᐅᓂᕐᒧᑦ ᐱᔨᑦᑎᕋᐅᑎᓄᑦ ᐱᑕᖃᓗᐊᕈᓐᓃᖅᑎᑦᑎᔪᓐᓇᖅᑐᒃᓴᐅᔪᖅ 
ᖁᐊᖅᓵᖅᓯᒪᓂᒃᓴᖓᓂᒃ ᓄᑕᕋᐅᑉ. ᓄᑕᕋᐅᑉ ᐱᐅᓛᒥᒃ ᐱᔪᒥᒋᔭᖏᑦ ᓇᓕᒧᓪᓗᑎᒃ 
ᐊᒻᒪ ᑲᑎᑕᐅᓗᑎᒃ ᖃᓄᑐᐃᓐᓇᖅ ᐊᒃᑐᐊᔪᑦ ᑐᓴᐅᒪᔾᔪᑏᑦ ᐱᔭᕇᖅᑕᐅᒍᑎᒃ 
ᐸᒡᕕᓴᐃᙱᓛᒃᑯᑦ ᓄᑕᕋᕐᒧᑦ;

5�	 ᑐᑭᓯᐊᓗᑎᒃ ᖃᓄᖅ ᐊᒻᒪ ᖃᖓ ᑐᓴᐅᒪᔾᔪᑎᓂᒃ ᑐᓴᖃᑎᒌᒍᑎᖃᕈᓐᓇᕐᒪᖔᑕ 
ᐱᓕᕆᖃᑎᒌᓪᓚᒌᑦ ᐊᒻᒪ ᑎᒥᐅᔪᑦ ᑎᑭᐅᑎᓇᓱᐊᖅᑎᓪᓗᒋᑦ ᑐᕌᒐᖃᑎᒌᒍᑎᖏᓐᓂᒃ 
ᑲᒪᒋᔭᖃᕐᓂᕐᒧᑦ ᐊᑑᑎᖃᑦᑎᐊᖅᑐᒃᑯᑦ ᐸᓴᒋᔭᐅᔪᖃᖅᑎᓪᓗᒍ ᓄᑕᕋᕐᒥᒃ 
ᐱᑦᑎᐊᙱᓐᓂᕐᒧᑦ; ᐊᒻᒪᓗ

6�	 ᐊᔭᐅᖅᑐᐃᓂᖅ ᐱᓕᒻᒪᒃᓴᖅᑕᐅᓂᖏᓐᓂᒃ ᑐᓴᐅᒪᓕᖅᑎᑕᐅᓂᖏᓐᓂᒡᓗ 
ᒐᕙᒪᒃᑯᑦ ᐱᓕᕆᕝᕕᓕᒫᖏᑦ, ᐱᓕᕆᖃᑎᒋᔭᐅᔪᑦ ᑎᒥᐅᔪᑦ ᐊᒻᒪ ᓄᓇᓖᑦ 
ᐋᖅᑭᒃᓯᒋᐊᒃᑲᓐᓂᖁᓪᓗᒋᑦ ᓄᑕᖅᑲᑦ ᐊᑦᑕᕐᓇᖅᑐᒦᙱᓐᓂᖏᑦ 
ᖃᓄᐃᙱᑦᑎᐊᑑᓂᖏᓐᓂᒡᓗ ᐊᒃᑐᐃᓂᖃᕐᓂᖏᓐᓄᑦ ᓄᑕᖅᑲᑦ 
ᐱᑦᑎᐊᖅᑕᐅᕙᙱᓐᓂᖏᓐᓄᑦ, ᐋᓐᓂᖅᑕᐅᕙᖕᓂᖏᓐᓄᑦ ᐊᒻᒪ 
ᐃᒃᓯᓐᓇᑯᒋᔭᐅᕙᖕᓂᖏᓐᓄᑦ.

03

ᐃᓄᙳᖅᓴᐃᓂᖅ	–  
ᑲᒪᑦᑎᐊᕐᓗᓂ 
ᐱᕈᖅᓴᐃᑦᑎᐊᕐᓗᓂᓘᓐᓃᑦ ᐃᓄᖕᒥᒃ 
ᐃᑲᔪᕈᓐᓇᖅᓯᓗᓂ ᐃᓅᖃᑎᒌᓂᒃ.

ᓄᓇᕗᒻᒥ, ᑭᒃᑯᓕᒫᑦ ᒪᓕᒐᖅᑎᒍᑦ 
ᐱᓂᐊᒐᒃᓴᖃᖅᑐᑦ ᓴᐅᔾᔨᓯᒪᓗᑎᒃ 
ᓄᑕᖅᑲᓂᒃ ᐅᖃᐅᓯᐅᓗᑎᒃ 
ᐸᓴᒋᔭᐅᔪᑦ ᓄᑕᕋᕐᓄᑦ 
ᐱᑦᑎᐊᖅᑕᐅᖃᑦᑕᙱᑦᑐᓄᑦ.

3�2	 ᐅᖃᐅᓯᒃᓴᖅ	ᑐᙵᕕᐅᔪᓄᑦ
ᑕᒪᒃᑯᐊ ᐱᒻᒪᕆᐅᒋᔭᐅᔪᑦ ᐃᒃᐱᒋᔭᐅᔪᓐᓇᐅᓪᓗᐊᖅᑐᑦ ᓄᓇᕗᒻᒥᐅᓗᒃᑖᓄᑦ:

•	 ᐸᓴᒋᔭᐅᔪᖃᖅᑎᓪᓗᒋ ᓄᑕᕋᕐᒥᒃ ᐱᑦᑎᐊᖃᑦᑕᙱᓐᓂᖅ, ᐋᓐᓂᖅᓯᓂᖅ, 
ᐃᒃᓯᓐᓇᑯᖃᕐᓂᕐᒧᓪᓘᓐᓃᑦ ᑕᒪᓐᓇ ᐱᕐᔪᐊᖑᑎᑕᐅᔭᕆᐊᓕᒃ. ᐃᓄᒃ ᑐᓴᐅᒪᔾᔪᑎᖃᖅᑐᑦ 
ᐅᕝᕙᓘᓐᓃᑦ ᐱᔾᔪᑎᑦᑎᐊᕙᖃᕈᓂ ᐃᒃᐱᕈᓱᒡᓗᓂ ᓄᑕᕋᖅ ᓴᐳᔾᔭᐅᓯᒪᔭᕆᐊᖃᕐᓂᖓᓂᒃ 
ᐅᖃᕆᐊᓕᒃ ᐃᓄᓕᕆᔨᒃᑯᓐᓄᑦ, ᓄᑕᖅᑲᓂᒃ ᓴᐳᔾᔨᓯᒪᓂᕐᒧᑦ ᐱᓕᕆᖃᑎᒌᓄᑦ ᐅᕝᕙᓘᓐᓃᑦ 
ᐸᓖᓯᒧᑦ ᓄᓇᓕᖕᓂ ᐃᓄᓕᕆᔨ (CSSW) ᐊᑐᐃᓐᓇᐅᙱᒃᑯᓂ ᒪᓕᒃᖢᒍ ᐊᕕᒃᑐᖅᓯᒪᔪᖅ 
8 ᑕᐃᑲᓂ ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᖅ.

•	 ᓄᑕᕋᖅ ᐅᖃᕐᓂᕈᓂ ᐱᑦᑎᐊᖅᑕᐅᖃᑦᑕᙱᓐᓂᕐᒥᓂᒃ, ᐋᓐᓂᖅᓯᓂᕐᒥᓂᒃ, 
ᐃᒃᓯᓐᓇᑯᒋᔭᐅᓂᕐᒥᓂᒡᓘᓐᓃᑦ, ᑲᒪᒋᔭᐅᑦᑎᐊᕆᐊᓕᒃ ᓄᑕᕋᖅ 
ᐊᑐᐃᓐᓇᐅᕝᕕᐅᓪᓚᑦᑖᖁᓪᓗᒍ ᐃᑲᔫᖅᑑᑎᓂᒃ.

•	 ᓄᑕᕋᖅ ᐅᖃᕐᓂᕈᓂ ᐱᑦᑎᐊᖅᑕᐅᖃᑦᑕᙱᓐᓂᕐᒥᓂᒃ, ᐋᓐᓂᖅᑕᐅᓂᕐᒥᓂᒃ, 
ᐃᒃᓯᓐᓇᑯᒋᔭᐅᓂᕐᒥᓂᒡᓘᓐᓃᑦ ᖃᐅᔨᓴᖅᑕᐅᓂᐊᖅᑐᑦ ᑕᐅᒪᓐᓇᑦᑎᐊᖅ 
ᐃᓱᒫᓘᑕᐅᔪᑐᑦ ᐃᓐᓇᕐᒥᑦ ᐅᖃᐅᓯᐅᓯᒪᔪᑐᑦ ᐊᑐᖅᖢᒋᑦ ᑕᒪᐃᓐᓂᒃ ᑲᓇᑕᐅᑉ 
ᐱᕋᔭᒃᑐᓄᑦ ᒪᓕᒐᖓ ᐊᒻᒪ ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᖅ.

•	 ᑲᒪᒋᔭᐅᔾᔪᑏᑦ ᑐᓴᖅᑎᑦᑎᓂᕐᒧᑦ ᐅᕝᕙᓘᓐᓃᑦ ᐸᓯᒃᖠᓂᕐᒧᑦ ᓄᑕᕋᕐᒥᒃ 
ᐱᑦᑎᐊᖃᑦᑕᙱᓐᓂᕐᒧᑦ, ᐋᓐᓂᖅᓯᓂᕐᒧᑦ, ᐃᒃᓯᓐᓇᑯᖃᕐᓂᕐᒧᓪᓘᓐᓃᑦ 
ᐱᑕᖃᕆᐊᖃᖅᑎᑦᑎᔪᑦ ᐊᔾᔨᐅᙱᑦᑐᒥᒃ ᑲᒪᒋᔭᐅᔾᔪᑎᓂᒃ ᖁᕝᕙᓯᓕᕆᑦ 
ᐅᓗᕆᐊᓇᕈᓐᓇᖅᑐᑦ ᐊᒻᒪ ᐅᓗᕆᐊᓇᕐᓂᖓᓄᑦ ᓄᑕᕋᒧᑦ.

•	 ᐅᓂᒃᑲᐅᓯᐅᔪᑦ ᓄᑕᕋᒥᒃ ᐱᑦᑎᐊᖃᑦᑕᙱᓐᓂᕐᒥᒃ, ᐋᓐᓂᖅᓯᓂᕐᒥᒃ, 
ᐃᒃᓯᓐᓇᑯᖃᕐᓂᕐᒥᒡᓘᓐᓃᑦ ᐱᑕᖃᕆᐊᖃᖅᑎᑦᑎᔪᖅ ᐱᓕᕆᖃᑎᒌᖕᓂᒃᑯᑦ 
ᑲᒪᒋᔭᖃᕐᓂᖅ ᖃᐅᔨᓴᕐᓂᕐᒧᑦ ᐊᒻᒪ ᐊᒥᓱᒐᓚᒃᑎᒍᑦ−ᓱᒋᐊᖅᑕᐅᔪᓐᓇᕐᓂᕐᒧᑦ 
ᐱᓕᕆᔾᔪᓰᑦ ᕿᒥᕐᕈᓂᕐᒧᑦ, ᐊᑲᐅᔪᒃᑰᖅᑎᑦᑎᓇᓱᐊᕐᓂᕐᒧᑦ, ᑲᒪᒋᔭᖃᕐᓂᕐᒧᑦ ᐊᒻᒪ 
ᖃᐅᔨᒋᐊᖅᑕᐅᒃᑲᓐᓂᕐᓂᕐᒧᑦ. ᓈᒻᒪᒃᑐᑦ ᑐᓴᐅᒪᔾᔪᑏᑦ ᑐᓴᖃᑎᒌᒍᑕᐅᔭᕆᐊᓖᑦ 
ᐃᑲᔪᖅᑕᐅᑦᑎᐊᖁᓪᓗᒍ ᐃᓱᒪᓕᐅᕈᑕᐅᔪᖅ ᓴᐳᔾᔭᐅᓯᒪᓂᐅᑉ ᒥᒃᓵᓄᑦ, 
ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪ ᖃᓄᐃᙱᑦᑎᐊᖁᓪᓗᒍ ᓄᑕᕋᖅ, 
ᓴᐳᔾᔭᐅᓯᒪᓗᓂᓗ ᑭᒃᑯᓕᒫᓂᑦ.

•	 ᑲᒪᒋᔭᐅᔾᔪᑏᑦ ᐊᒻᒪ ᐃᑲᔪᖅᑕᐅᓂᕐᒧᑦ ᐱᔨᑦᑎᕋᐅᑏᑦ ᐱᕋᔭᒃᑕᐅᓯᒪᔪᓄᑦ, 
ᐃᓚᖏᓐᓄᑦ ᐊᒻᒪ ᐸᓯᔭᐅᔪᓄᑦ ᐃᓗᓕᐅᔪᑦ ᐊᑑᑎᖃᑦᑎᐊᖅᑐᒥᒃ 
ᐊᒥᓱᒐᓚᒃᑎᒍᑦ−ᓱᒋᐊᖅᑕᐅᔾᔪᑎᓄᑦ.

ᑭᒃᑯᓕᒫᑦ “ᐱᓕᕆᐊᒃᓴᓖᑦ ᑐᓴᖅᑕᐅᑎᑦᑎᓗᑎᒃ” ᐸᓴᓇᖅᑐᓄᑦ ᓄᑕᕋᕐᓄᑦ ᐱᑦᑎᐊᖅᑕᐅᖃᑦᑕᙱᑦᑐᒥᒃ, 
ᐋᓐᓂᖅᑕᐅᖃᑦᑕᖅᑐᒥᒃ, ᐃᒃᓯᓐᓇᑯᖃᕐᓂᕐᒥᒡᓘᓐᓃᑦ. ᑕᐃᒪᐃᓕᐅᙱᓐᓂᖅ ᑭᓇᑐᐃᓐᓇᖅ 
ᐅᖃᙱᒃᑯᓂ ᐸᓴᒋᔭᐅᔪᓂᒃ ᓄᑕᕋᖅ ᐱᑦᑎᐊᖅᑕᐅᖃᑦᑕᙱᑦᑐᓄᑦ, ᐋᓐᓂᖅᑕᐅᖃᑦᑕᖅᑐᓄᑦ, 
ᐃᒃᓯᓐᓇᑯᒋᔭᐅᔪᓄᓪᓘᓐᓃᑦ ᓴᖅᑮᑐᐃᓐᓇᕆᐊᓕᒃ ᒪᓕᒐᖅᑎᒍᑦ ᐱᓕᕆᔨᓪᓚᑦᑖᓪᓘᓐᓃᑦ ᓱᒋᐊᖅᑕᐅᓗᑎᒃ.

ᐱᓕᕆᖃᑎᒌᓐᓂᖅ/
ᐃᑲᔪᖃᑎᒌᓐᓂᖅ	– 
ᐃᖅᑲᓇᐃᔭᖃᑎᒌᒍᑎᖃᕐᓗᓂ 
ᐱᓕᕆᖃᑎᒌᒍᑎᒋᔭᒥᒃ.

ᖃᓄᖅᑑᕐᓂᖅ	– 
ᐃᓱᒪᒃᓴᖅᓯᐅᕐᓂᖅ 
ᐋᖅᑭᐅᒪᔪᓐᓇᕐᓂᕐᓗ.

ᖃᐅᔨᒪᔾᔪᑕᐅᔪᑦ ᒪᓕᒐᐃᑦ
ᓄᓇᕗᒻᒥ ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᖅ
ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᖅ ᒪᓕᒐᖅᑎᒍᑦ ᐱᔪᓐᓇᐅᑎᐅᔪᖅ ᓄᑕᖅᑲᑦ 
ᓴᐳᔾᔭᐅᓯᒪᓗᑎᒃ ᓄᓇᕗᒻᒥ. ᑐᙵᕕᐅᓪᓗᓂ ᖃᐅᔨᒪᔾᔪᑕᐅᔪᖅ ᐱᒻᒪᕆᐅᒋᔭᐅᔪᖅ ᐊᑦᑕᕐᓇᖅᑕᐃᓕᒪᕐᓂᕐᒧᑦ 
ᐊᒻᒪ ᖃᓄᐃᙱᑦᑎᐊᖁᓪᓗᒋᑦ ᓄᑕᖅᑲᑦ ᒪᒃᑯᒃᑐᓪᓗ. ᑲᒪᒋᔭᐅᖃᑦᑕᕐᓂᑯ ᒪᒃᑯᒃᑐᖅ 
ᐱᔨᑦᑎᕋᖅᑕᐅᔪᓐᓇᖅᑐᖅ ᐊᑭᓕᖅᓱᖅᑕᐅᙱᓪᓗᓂ ᐊᑯᓐᓂᖓᓂ ᐅᑭᐅᖃᖅᑐᑦ 19−ᒥᑦ 26−ᒧᑦ. ᑖᓐᓇ 
ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᕐᒥ ᓇᓗᓇᐃᔭᐃᔪᖅ ᐊᑲᐅᓂᖅᓴᒃᑰᖅᑎᑦᑎᓇᓱᐊᕐᓂᕐᒥᒃ, 
ᐃᑲᔪᖅᑕᐅᓂᕐᒥᒃ, ᐊᒻᒪ ᐃᔨᑦᑎᕋᐅᑏᑦ ᑭᙴᒪᒋᔭᐅᔪᑦ ᓄᑕᖅᑲᓂᑦ ᐊᒻᒪ ᒪᒃᑯᒃᑐᓂ ᐅᓗᕆᐊᓇᖅᑐᒦᑦᑐᓂᒃ 
ᐃᒃᓯᓐᓇᑰᓂᕐᒧᑦ, ᐋᓐᓂᖅᑕᐅᓂᕐᒧᑦ, ᐅᕝᕙᓘᓐᓃᑦ ᐱᑦᑎᐊᖅᑕᐅᖃᑦᑕᙱᓐᓂᕐᒧᑦ. ᑖᓐᓇ ᒪᓕᒐᖅ 
ᐅᖃᒃᑲᓐᓂᕋᔭᖅᑐᖅ ᐱᒻᒪᕆᐅᓂᖓᓂᒃ ᐃᑲᔪᖅᑕᐅᓗᑎᒃ ᐃᓚᖐᑦ ᐊᑐᖅᑐᑦ ᐊᔪᕐᓇᖅᑐᓂᒃ 
ᐱᔪᒥᓴᐃᓗᑎᒃ ᓄᓇᕗᒻᒥ ᐃᑲᔫᑎᒃᓴᑦ, ᐃᓅᓯᓕᕆᔭᐅᓃᑦ, ᐊᒻᒪ ᐊᖓᔪᖅᑳᓄᑦ ᐱᓕᕆᐊᒃᓴᑦ. ᑐᕌᒐᖃᕐᒥᔪᖅ 
ᐃᑲᔪᕐᓂᐊᕐᓗᓂ ᓴᙱᒃᑎᒋᐊᖅᑕᐅᖁᓪᓗᒋᑦ ᐃᓚᒌᑦ, ᓱᕐᕌᙱᑦᑐᒥᒃ ᐊᒻᒪ ᖃᓄᐃᙱᑦᑎᐊᖁᓪᓗᒋᑦ.

ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᖅ ᐊᑐᐃᓐᓇᐅᔪᖅ ᖃᕆᓴᐅᔭᒃᑯᑦ ᐅᕘᓇ: 
https://www.nunavutlegislation.ca/en/consolidated-law/child-and-family-serv
ices-act-official-consolidation

ᑲᓇᑕᐅᑉ ᐱᕋᔭᒃᑐᓄᑦ ᒪᓕᒐᖓ
ᑲᓇᑕᐅᑉ ᐱᕋᔭᒃᑐᓄᑦ ᒪᓕᒐᖓ (ᐱᕋᔭᒃᑐᓄᑦ ᒪᓕᒐᖅ) ᐱᖁᔭᒃᑲᓐᓂᐅᕗᖅ ᐊᑐᕐᓂᖃᖅᑐᕐᔪᐊᕌᓘᓐᓂ 
ᓄᑕᖅᑲᑦ ᒪᒃᑯᒃᑐᓪᓗ ᐊᑦᑕᕐᓇᖅᑐᒦᙱᓐᓂᖏᑦ ᖃᓄᐃᙱᑦᑎᐊᑑᓂᖏᓐᓂᒡᓗ ᑲᓇᑕᒥ. ᐱᕋᔭᒃᑐᓄᑦ 
ᒪᓕᒐᖅ ᐊᑐᐃᓐᓇᐅᑎᑦᑎᔪᖅ ᒪᓕᒐᓕᕆᓂᕐᒥᒃ ᒪᓕᒐᖅᑎᒍᑦ ᐱᔪᓐᓇᐅᑎᖃᖅᖢᑎᒃ ᐊᑐᓕᖅᑎᑕᐅᓗᑎᒃ 
ᐱᕋᔭᖕᓂᒃᑯᑦ ᒪᓕᒐᕐᓂᒃ ᐊᑐᕐᓂᖓᓄᑦ ᐱᑦᑎᐊᖃᑦᑕᙱᓐᓂᕐᒧᑦ, ᐋᓐᓂᖅᓯᓂᕐᒧᑦ, ᐊᒻᒪ 
ᐃᒃᓯᓐᓇᑯᖃᕐᓂᕐᒧᑦ ᓄᑕᖅᑲᓂᒃ ᒪᒃᑯᒃᑐᓂᒡᓗ. ᓴᖅᑮᓯᒪᔪᖅ ᐱᔭᕋᒃᑐᓂᒃ ᐸᓯᔭᒃᓴᙳᖅᑎᑦᑎᓂᕐᒥᒃ, 
ᐱᓕᕆᔾᔪᓰᑦ ᖃᔨᐅᓴᕐᓂᕐᒧᑦ, ᐊᒻᒪ ᐃᖅᑲᖅᑐᖅᑕᐅᑎᑦᑎᓗᑎᒃ ᓱᒋᐊᖅᑕᐅᔾᔪᑎᓂᓪᓗ ᐱᔭᕋᒃᑐᓄᑦ. 
ᐱᒻᒪᕆᐅᔪᖅ ᓇᓗᓇᐃᕐᓗᒍ ᐊᑐᖅᖢᒍ ᐱᕋᔭᒃᑐᓄᑦ ᒪᓕᒐᖅ, ᓄᑕᕋᖅ ᐃᓱᒪᒋᔭᐅᔪᖅ ᑭᓇᑐᐃᓐᓇᖅ ᑐᖔᓂ 
ᐅᑭᐅᓖᑦ 18−ᓂᒃ.

ᑖᒃᑯᐊ ᐱᕋᔭᒃᑐᓄᑦ ᒪᓕᒐᖅ ᐊᑐᐃᓐᓇᐅᔪᖅ ᖃᕆᓴᐅᔭᒃᑯᑦ ᐅᕘᓇ: https://laws-lois.justice.
gc.ca/eng/acts/C-46/

ᐃᓚᒌᓂᒃ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᐱᖁᔭᖅ (FAIA)
ᓄᓇᓕᖕᓂ ᒪᓕᒐᓕᕆᓂᕐᒧᑦ ᓴᓇᕝᕕᐅᔪᖅ ᓄᓇᕗᒻᒥᐅᓂᒃ ᐊᑐᓪᓚᑦᑖᕈᓐᓇᖁᔨᔪᑦ ᒪᕐᕉᖕᓄᑦ ᐃᓚᒌᓂᒃ 
ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᐱᖁᔭᕐᒧᑦ ᐋᖅᑭᒍᑎᓂᒃ ᐊᑐᓂ ᓄᓇᓕᖕᓂ ᓄᓇᕗᒻᒥ: ᑐᐊᕕᕐᓇᖅᑐᒃᑯᑦ 
ᓴᐳᒻᒥᔭᐅᓂᕐᒧᑦ ᑎᓕᓯᔾᔪᑎᑦ ᐊᒻᒪ ᓄᓇᓕᖕᓂ ᐊᑲᐅᓂᖅᓴᖅᑰᖅᑎᑦᑎᓂᕐᒧᑦ ᑎᓕᓯᔾᔪᑎᑦ. ᓄᓇᓕᖕᓂ 
ᒪᓕᒐᓕᕆᓂᕐᒧᑦ ᐊᐅᓚᑦᑎᔩᑦ (CJOW) ᐊᒻᒪ ᓄᓇᓕᖕᓂ ᒪᓕᒐᓕᕆᓂᕐᒧᑦ ᐱᓕᕆᔨᓪᓚᑦᑖᑦ ᐃᑲᔪᕐᓗᑎᒃ 
ᐊᒻᒪ ᐃᑲᔪᖅᑐᐃᓪᓗᑎᒃ ᓄᓇᕗᒻᒥᐅᓂᒃ ᐊᑐᕈᓐᓇᕐᓂᕐᒧᑦ ᑕᒪᒃᑯᓂᖓ ᐋᖅᑭᖃᑎᒌᒍᑕᐅᔪᓐᓇᖅᑐᓂᒃ. 
ᐃᖅᑲᖅᑐᐃᔨᕋᓛᑦ (JP), ᐱᓗᐊᖅᑐᒥᒃ ᑎᒃᑯᐊᖅᑕᐅᓯᒪᔪᑦ ᐃᓚᒌᓂᒃ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ 
ᐱᖁᔭᕐᒧᑦ ᐃᖅᑲᖅᑐᐃᔨᕋᓛᑦ, ᓯᕗᓪᓕᖅᐹᒥᒃ ᓈᓚᖕᓂᖃᖅᑎᑦᑎᓗᑎᒃ ᐊᒻᒪ ᐱᓇᔫᑏᑦ ᐊᔾᔨᒌᙱᑦᑐᓄᑦ 
ᒪᓕᒃᑕᐅᔭᕆᐊᓕᖕᓄᑦ. ᐃᖅᑲᖅᑐᐃᔨ ᓈᓚᖕᓂᖃᖅᑎᑦᑎᑐᐃᓐᓇᕆᐊᓕᒃ ᐊᔪᐃᓐᓈᕆᑎᓪᓗᒋᑦ 
ᐃᖅᑲᖅᑐᐃᔨᕋᓛᑦ ᐃᓱᒪᓕᐅᕈᑎᖏᓪᓗᑦ ᓄᓇᕗᒻᒥ ᐃᖅᑲᖅᑐᐃᕝᕕᖕᒥ.

ᐃᓚᒌᓂᒃ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ  ᐱᖁᔭᖅ ᐊᑐᐃᓐᓇᐅᔪᖅ ᖃᕆᓴᐅᔭᒃᑯᑦ ᐅᕘᓇ:  https://
www.nunavutlegislation.ca/en/consolidated-law/family-abuse-intervention-
act-consolidation

ᐱᖁᔭᖅ ᐃᒃᐱᒍᓱᒃᖢᑎᒃ ᓄᓇᖃᖅᑳᖅᓯᒪᔪᓂᒃ, ᐃᓄᖕᓂᒃ ᐊᒻᒪ 
ᐊᓪᓚᖓᔪᓂᒃ ᓄᑕᖅᑲᓂᒃ, ᒪᒃᑯᒃᑐᓂ ᐃᓚᒌᓂᓪᓗ
ᐱᖁᔭᖅ ᐃᒃᐱᒍᓱᒃᖢᑎᒃ ᓄᓇᖃᖅᑳᖅᓯᒪᔪᓂᒃ, ᐃᓄᖕᓂᒃ ᐊᒻᒪ ᐊᓪᓚᖓᔪᓂᒃ ᓄᑕᖅᑲᓂᒃ, ᒪᒃᑯᒃᑐᓂ 
ᐃᓚᒌᓂᓪᓗ ᐊᑐᐃᓐᓇᐅᑎᑦᑎᔪᖅ ᑲᓇᑕᓕᒫᒥ ᒪᓕᒃᑕᐅᕙᒃᑐᓂᒃ ᖃᐅᔨᒪᔾᔪᑕᐅᓗᓂ ᒪᓕᒃᑕᐅᔭᕆᐊᓕᖕᓄᑦ 
ᓄᑕᖅᑲᓄᑦ ᐊᒻᒪ ᖃᑕᙳᑎᒌᓄᑦ ᐱᔨᑦᑎᕋᐅᑎᓂᒃ ᐃᓱᒪᒋᓪᓗᒋᑦ ᓄᓇᖃᖅᑳᖅᓯᒪᔪᑦ ᓄᑕᖅᑲᑦ ᒪᒃᑯᒃᑐᓪᓗ.

ᐱᖁᔭᖅ ᓇᓂᔭᐅᔪᓐᓇᖅᑐᑦ ᖃᕆᓴᐅᔭᒃᑯᑦ ᐅᕘᓇ:  
https://laws.justice.gc.ca/eng/acts/f-11.73/index.html

ᐱᕋᔭᑦᑕᒥᓂᐅᔪᑦ ᐱᖁᔭᖓ
ᐱᕋᔭᑦᑕᒥᓂᐅᔪᑦ ᐱᖁᔭᖓ ᓴᖅᑮᓯᒪᔪᑦ ᓄᓇᕗᒻᒥ ᐱᔭᕋᒃᑕᐅᕙᒃᑐᑦ ᐃᑲᔪᖅᑕᐅᔾᔪᑎᒃᓴᖏᓐᓂᒃ ᑮᓇᐅᔭᓂᒃ 
ᐊᑭᓕᖅᑕᐅᖃᑦᑕᕈᓐᓇᖁᓪᓗᒋᑦ ᐱᕋᔭᒃᑕᐅᓯᒪᔪᑦ ᐱᕋᔭᖕᓂᕐᒧᑦ ᐱᖁᔭᒃᑯᑦ. ᑖᓐᓇ ᐱᖁᔭᖅ ᓴᖅᑮᓯᒪᔪᑦ 3−ᓂᒃ 
ᐃᓚᒋᔭᐅᔪᓂᒃ ᐱᕋᔭᒃᑕᐅᔪᓂᒃ ᐃᑲᔪᕐᓂᕐᒧᑦ ᑲᑎᒪᔨᐊᓛᓂᒃ ᓴᓂᕐᕙᐃᓲᑦ ᑮᓇᐅᔭᖅᑑᑎᒃᓴᓂᒃ.

ᐱᖁᔭᖅ ᓇᓂᔭᐅᔪᓐᓇᖅᑐᑦ ᖃᕆᓴᐅᔭᒃᑯᑦ ᐅᕘᓇ: https://www.nunavutlegislation.ca/
en/ consolidated-law/victims-crime-act-consolidation

ᒪᒃᑯᒃᑐᓄᑦ ᐱᕋᔭᒃᐸᒃᑐᓄᑦ ᐃᖅᑲᖅᑐᐃᓂᕐᒧᑦ ᐱᖁᔭᖅ (YCJA)
ᐊᑕᖏᖅᖢᒋᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᔨᑦᑎᕋᖅᑎᖃᖅᑎᑦᑎᔩᑦ ᐱᔾᔪᑕᐅᔪᑦ ᒐᕙᒪᑐᖃᒃᑯᑦ ᒪᒃᑯᒃᑐᓄᑦ 
ᐱᕋᔭᒃᐸᒃᑐᓄᑦ ᐃᖅᑲᖅᑐᐃᓂᕐᒧᑦ ᐱᖁᔭᖅ ᐱᑕᖃᕆᐊᓖᑦ, ᐱᓗᐊᖅᑐᒥᒃ ᐊᕕᒃᑐᖅᓯᒪᔪᑦ 110-112, 
ᐃᒪᐃᓕᐅᖅᑕᐃᓕᖁᓪᓗᒋᑦ ᑭᒃᑯᓕᒫᓄᑦ ᖃᓄᑐᐃᓐᓇᖅ ᑐᓴᐅᒪᔾᔪᑏᑦ ᓇᓗᓇᐃᖅᓯᔾᔪᑕᐅᑐᐃᓐᓇᕆᐊᓖᑦ ᒪᒃᑯᒃᑐᓂᒃ 
ᑲᒪᒋᔭᐅᔪᓂᒃ ᐊᑐᖅᖢᒋᑦ ᒪᒃᑯᒃᑐᓄᑦ ᐱᕋᔭᒃᐸᒃᑐᓄᑦ ᐃᖅᑲᖅᑐᐃᓂᕐᒧᑦ ᐱᖁᔭᖅ. ᑐᑭᓕᐅᕈᑕᐅᒐᔪᒃᑐᖅ 
ᑐᑭᖃᖅᑐᑦ “ᓴᖅᑭᑕᐅᓂᖏᑦ” ᐃᒪᐃᑦᑑᓪᓗᓂ “ᑭᒃᑯᓕᒫᓄᑦ ᑐᓴᖅᑕᐅᔪᓐᓇᕐᓗᓂ, ᖃᐅᔨᒪᔭᐅᑐᐃᓐᓇᓕᕐᓗᓂ, ᐊᒻᒪ 
ᑐᓴᖅᑕᐅᑎᑦᑎᓗᓂ ᑭᒃᑯᓕᒫᓄᑦ.”

ᒪᒃᑯᒃᑐᓄᑦ ᐱᕋᔭᒃᐸᒃᑐᓄᑦ ᐃᖅᑲᖅᑐᐃᓂᕐᒧᑦ ᐱᖁᔭᖅ ᓇᓂᔭᐅᔪᓐᓇᖅᑐᑦ ᖃᕆᓴᐅᔭᒃᑯᑦ ᐅᕘᓇ: 
https://laws-lois.justice.gc.ca/eng/acts/y-1.5/index.html

ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᙳᓇᖅᑐᓕᕆᓂᕐᒧᑦ 
ᐱᖁᔭᖅ (ATIPP)
ᐱᔾᔪᑖ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᙳᓇᖅᑐᓕᕆᓂᕐᒧᑦ ᐱᖁᔭᖅ ᑭᒃᑯᓕᒫᓄᑦ 
ᑎᒥᐅᔪᑦ ᓵᑕᐅᔪᓐᓇᕐᓂᖅᓴᐅᖁᓪᓗᖏᑦ ᑭᒃᑯᓕᒫᓂᑦ ᐊᒻᒪ ᓴᐳᔾᔭᐅᓯᒪᓗᑎᒃ ᐃᓄᖕᒨᖓᔪᑦ ᑲᙳᓇᖅᑐᐃᑦ. 
ᑭᒃᑯᓕᒫᑦ ᐱᔪᓐᓇᐅᑎᖃᖅᑐᑦ ᑕᑯᔪᓐᓇᕐᓗᑎᒃ ᑎᑎᕋᖅᑕᐅᓯᒪᔪᓂᒃ ᐱᔭᐅᓯᒪᔪᓂᒃ ᒐᕙᒪᖏᓐᓂ ᓄᓇᕘᑉ ᐊᒻᒪ 
ᐊᓯᖏᓐᓄᑦ ᐃᓄᓕᒫᓄᑦ ᑎᒥᐅᔪᓂᑦ. ᑕᒪᓐᓇᑦᑕᐅᖅ ᒐᕙᒪᖏᓐᓂᒃ ᓄᓇᕗᒻᒥ ᐱᑕᖃᖅᑎᑦᑎᑦᑕᐃᓕᓂᐅᔪᖅ 
ᐊᖏᖅᑕᐅᓯᒪᙱᑦᑐᑦ ᑲᑎᑦᑎᖁᓇᒋᑦ, ᐊᑐᖁᓇᒋᑦ, ᐅᕝᕙᓘᓐᓃᑦ ᑐᓴᖅᑕᐅᑎᑦᑎᖁᓇᒋᑦ ᐃᒻᒥᒧᑦ ᑐᓴᐅᒪᔾᔪᑏᑦ 
ᐱᔭᐅᓯᒪᔪᑦ ᓴᓇᕝᕕᐅᔪᒥ, ᑎᒥᐅᔪᓂ, ᑲᒥᓴᓐᑯᓐᓂ, ᑯᐊᐳᕇᓴᒃᑯᓐᓂ, ᑎᑎᕋᕐᕕᖕᓂᓘᓐᓃᑦ, ᖃᐅᔨᒪᔭᐅᖕᒥᓗᑎᒃ 
ᑭᒃᑯᓕᒫᓄᑦ ᑎᒥᐅᔫᓗᑎᒃ.

ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᙳᓇᖅᑐᓕᕆᓂᕐᒧᑦ ᐱᖁᔭᖅ ᐊᑐᐃᓐᓇᐅᔪᖅ 
ᖃᕆᓴᐅᔭᒃᑯᑦ ᐅᕘᓇ: https://www.nunavutlegislation.ca/en/consolidated-law/access-in
formation-and-protection-privacy-act-official-consolidation

ᑐᓴᖅᑕᐅᔭᕆᐊᖃᙱᑦᑐᓄᑦ ᐱᖁᔭᒃᓴᖅ
ᖃᓄᑐᐃᓐᓇᖅ ᑐᓴᖃᑎᒌᒍᑕᐅᔪᑦ ᑎᑭᐅᑎᔭᐅᖁᓪᓗᒍ ᑐᕌᒐᐅᔪᑦ ᑕᕝᕙᓂ ᐊᖏᖃᑎᒌᒍᑎᒥ ᑲᒪᒋᔭᐅᔭᕆᐊᓖᑦ, 
ᐋᖅᑭᐅᒪᑎᑕᐅᓗᑎᒃ, ᐊᒻᒪ ᐊᑐᕈᓐᓃᖅᑎᑕᐅᓗᑎᒃ ᒪᓕᒃᖢᑎᒃ ᒪᓕᒐᕐᓂᒃ ᐊᑐᖅᑐᓂᒃ ᑎᑎᕋᖅᓯᒪᔪᑦ 
ᐱᔭᐅᓯᒪᔪᓐᓇᕐᓂᖏᓐᓄᑦ ᐊᒻᒪ ᐃᓄᖕᒨᖓᔪᑦ ᑐᓴᐅᒪᔾᔪᑏᑦ ᐊᒻᒪᓗ ᐊᒃᑐᐊᔪᓗᒃᑖᑦ ᐊᑐᐊᒐᑦ ᖃᐅᔨᒪᔾᔪᑏᓪᓗ. 
ᑕᒪᓐᓇ ᐱᖃᓯᐅᔾᔨᔪᖅ ᑐᓴᐅᒪᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ᑲᓇᑕ), ᐃᒻᒥᒧᑦ ᑐᕌᖓᔪᑦ ᑐᓴᐅᒪᔾᔪᑏᑦ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐊᒻᒪ ᖃᕋᓴᐅᔭᒃᑰᖅᑎᑕᑦ ᑎᑎᖅᑲᑦ ᐱᖁᔭᕐᔪᐊᖓᑦ (ᑲᓇᑕ), ᑐᑭᓯᒋᐊᕈᓐᓇᕐᓂᕐᒧᑦ 
ᐱᖁᔭᖅ (ᑲᓇᑕ), ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᙳᓇᖅᑐᓕᕆᓂᕐᒧᑦ ᐱᖁᔭᖅ ᐊᒻᒪ 
ᐅᖃᓕᒫᒐᖃᕐᕕᒃ ᐊᒻᒪ ᑐᖅᑯᖅᑕᐅᓯᒪᔪᑦ ᑲᓇᑕᒥ ᐱᖁᔭᖅ.

ᑐᓴᐅᒪᔾᔪᑏᑦ 
ᑲᒪᒋᔨᐅᔭᕆᐊᖃᖅᑐᓄᑦ
ᐊᑐᓂ ᐱᓕᕆᖃᑎᒋᔭᐅᔪᑦ ᑎᒥᐅᔪᑦ ᐱᓕᕆᐊᒃᓴᓕᒃ ᑲᒪᒋᔭᐅᔾᔪᑎᖏᓐᓄᑦ ᑕᒪᑐᒪ ᐊᖏᖃᑎᒌᒍᑎᐅᑉ. 
ᐃᓄᓕᕆᔨᒃᑯᑦ ᑲᒪᔨᓪᓗᐊᑕᐅᔪᑦ ᑕᒪᑐᒥᖓ ᑎᑎᖅᑲᒥᒃ, ᑐᓴᒐᒃᓴᖃᖅᐸᒃᖢᑎᒃ ᑕᐃᒪᐃᑦᑕᕆᐊᖃᓕᕌᖓᒥᒃ.

5�1	 ᖃᐅᔨᓴᐃᓐᓇᕐᓃᑦ	ᐊᒻᒪ	ᐱᓕᕆᐊᒥᒃ	ᕿᒥᕐᕈᓂᖅ
ᐊᑑᑎᓂᖓ ᑖᓐᓇ ᐊᖏᖃᑎᒌᒍᑎ ᕿᒥᕐᕈᔭᐅᖃᑦᑕᕐᓂᐊᖅᑐᑦ ᑕᐃᒪᖓᑕᒫᑦ. ᐃᓄᓕᕆᔨᒃᑯᑦ 
ᐱᐅᑎᑦᑏᓐᓇᕐᓂᕐᒧᑦ ᐱᓕᕆᖃᑎᒌᑦ ᐊᔾᔨᒌᒃᑎᑦᑎᓗᑎᒃ ᕿᒥᕐᕈᓂᕐᒥ ᐊᑑᑎᖃᑦᑎᐊᕐᒪᖔᑦ ᑖᓐᓇ 
ᐊᖏᖃᑎᒌᒍᑎ, ᑲᑎᖅᓱᐃᓗᑎᒃ ᐊᑕᖐᓯᒪᔪᓂᒃ ᖃᐅᔨᓴᕈᑎᓂᒃ ᐆᒃᑐᕋᖅᑕᐅᖁᓪᓗᒋᑦ ᖃᐅᔨᔭᐅᔪᑦ 
ᑖᒃᑯᓇᓕᒫᖅ ᓄᓇᓖᑦ ᐃᓄᖁᑎᖏᑦᑕ ᖃᓄᐃᓕᕙᓪᓕᐊᓂᖏᑦ ᖃᖓᙳᖅᐸᓪᓕᐊᓂᖓᓗ. 
ᑖᓐᓇ ᑐᕌᒐᖃᖅᑐᖅ ᑕᒻᒪᖅᓯᒪᙱᑦᑎᐊᖅᑐᓂᒃ ᖃᐅᔨᓴᕈᑎᓂᒃ ᑲᑎᑦᑎᓂᕐᓂᒃ ᐊᒻᒪ ᐱᓕᕆᐊᒥ 
ᕿᒥᕐᕈᖃᑦᑕᐃᓐᓇᕐᓗᑎᒃ ᐱᐅᑦᑎᐊᖏᓐᓇᖁᓪᓗᒋᑦ ᐱᔨᑦᑎᕋᐅᑏᑦ ᐋᖅᑭᐅᒪᑎᑦᑏᓐᓇᖁᓪᓗᖏᑦ 
ᖁᕝᕙᓯᒃᑐᓂᒃ ᒪᓕᒃᑕᐅᔭᕆᐊᓖᑦ ᐱᐅᓯᐅᕙᒃᑐᑦ.

5�2	 ᐃᓕᓐᓂᐊᕐᓂᖅ	ᐊᒻᒪ	ᐱᕙᓪᓕᐊᓂᖅ
ᐃᓄᓕᕆᔨᒃᑯᑦ, ᐃᓚᒌᑦ ᖃᓄᐃᙱᑦᑎᐊᖁᓪᓗᒋᑦ ᓴᓇᕝᕕᐅᔪᖅ ᓴᖅᑭᑦᑎᓯᒪᔪᖅ ᐊᒥᓱᒐᓚᖕᓂᒃ 
ᖃᕆᓴᐅᔭᒃᑯᑦ ᐃᓕᓐᓂᐊᕐᓂᕐᒧᑦ ᐃᓕᓐᓂᐊᒐᒃᓴᓂᒃ ᓄᑕᖅᑲᓄᑦ ᐊᒻᒪ ᒪᒃᑯᒃᑐᓄᑦ ᐱᔨᑦᑎᕋᖅᑎᑦᑎᔨᐅᔪᓂᒃ. 
ᑖᒃᑯᐊ ᐃᓕᓐᓂᐊᒐᒃᓴᑦ ᐱᕙᓪᓕᐊᑎᑕᐅᓯᒪᔪᑦ ᑲᑐᔾᔨᖃᑎᖃᖅᖢᑎᒃ ᐅᖃᐅᓯᐅᔪᓄᑦ ᖃᐅᔨᒪᔨᑕᓂᒃ ᐊᒻᒪ 
ᓄᑖᙳᕆᐊᖅᑕᐅᖃᑦᑕᕐᓂᐊᖅᖢᑎᒃ ᖃᖓᙳᖅᐸᓪᓕᐊᓂᖓᓗ.

ᐃᓕᓐᓂᐊᕐᓂᕐᒧᑦ ᐃᓕᓐᓂᐊᒐᒃᓴᑦ ᐱᖃᓯᐅᔾᔨᔪᑦ ᒫᓐᓇ ᒪᓕᒐᓕᕆᓂᕐᒧᑦ ᐋᖅᑭᒃᓯᒪᔪᑦ ᐊᐅᓚᑦᑎᔪᑦ 
ᓯᕗᓪᓕᖅᐸᓪᓗᑎᒃ ᐱᔨᑦᑎᕋᖅᑎᐅᕙᒃᑐᑦ, ᐱᖃᓯᐅᑎᓪᓗᒋᑦ ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ 
ᐱᖁᔭᕐᒥ. ᐊᓯᖏᑦ ᐅᖃᐅᓯᐅᔪᑦ ᐱᖃᓯᐅᔾᔨᔪᑦ ᐃᓚᒌᑦ ᐃᓅᓯᓕᕆᔭᐅᓗᑎᒃ, ᓄᑕᖅᑲᑦ ᓴᐳᔾᔭᐅᓯᒪᓂᖏᑦ, 
ᐊᒻᒪ ᖁᐊᖅᓵᖅᓯᒪᔪᓄᑦ−ᑐᑭᓯᑎᑕᐅᓯᒪᓗᑎᒃ ᑲᒪᒋᔭᐅᔾᔪᑏᑦ. ᐃᓄᓕᕆᔨᒃᑯᑦ ᐊᖏᖅᓯᒪᐃᓐᓇᖅᑐᑦ 
ᓴᖅᑮᓗᑎᒃ ᐃᓕᓐᓂᐊᒐᒃᓴᓪᓗᐊᑕᓂᒃ ᐃᓚᒋᔭᐅᓪᓗᑎᒃ ᓄᑖᑦ ᐃᖅᑲᓇᐃᔭᖅᑏᑦ ᓱᖏᐅᓴᔭᐅᓗᑎᒃ, 
ᐊᒻᒪ ᐃᓕᓐᓂᐊᖅᑐᓕᕆᓂᖅ ᐊᒻᒪ ᑲᒪᒋᔭᐅᔪᓂᒃ−ᑐᙵᕕᖃᖅᑐᑦ ᐃᓕᓐᓂᐊᖏᓐᓇᖃᑦᑕᕐᓗᑎᒃ 
ᐃᖅᑲᓇᐃᔭᖅᑏᑦ ᓱᖏᐅᑎᕙᓪᓕᐊᑎᓪᓗᒋᑦ ᐃᖅᑲᓇᐃᔮᖏᓐᓂ.

ᐱᓕᕆᐊᒃᓴᓖᑦ 
ᑐᓴᖅᑕᐅᑎᑦᑎᓗᑎᒃ 
ᓄᑕᖅᑲᑦ ᑭᙴᒪᔪᑦ 
ᓴᐳᔾᔭᐅᓯᒪᔭᕆᐊᖃᕐᓂᕐᒥᒃ
ᐱᕕᖃᕐᓂᖅ ᐱᒻᒪᕆᐅᕗᖅ ᐊᑦᑕᕐᓇᖅᑕᐃᓕᒪᓪᓚᑦᑖᖁᓪᓗᒋᑦ ᐊᒻᒪ ᖃᓄᐃᙱᑦᑎᐊᖁᓪᓗᒋᑦ ᓄᑕᖅᑲᑦ.

ᓄᑕᕋᐅᑉ ᐱᑦᑎᐊᙱᑕᐅᓂᖓ ᑐᓴᖅᑕᐅᔾᔪᑕᐅᑦᑕᐃᓕᙱᑉᐳᖅ. ᑭᓇᑐᐃᓐᓇᖅ ᑐᓴᐅᒪᔾᔪᑎᖃᖅᑐᖅ 
ᐅᕝᕙᓘᓐᓃᑦ ᐅᒃᐱᕈᓱᒃᑐᖅ ᑖᓐᓇ ᓄᑕᕋᖅ ᑭᙴᒪᒋᔭᖃᕐᓂᖓᓂᒃ ᓴᐳᔾᔭᐅᓯᒪᓂᕐᒥᒃ 
ᒪᓕᒐᖅᑎᒍᑦ ᐱᑕᖃᕆᐊᓖᑦ ᐃᕐᖐᓐᓇᖅ ᐅᖃᐅᓯᐅᓗᑎᒃ ᑐᓴᐅᒪᔾᔪᑏᑦ ᑖᒃᑯᓄᖓ ᓄᓇᓕᖕᓂ 
ᐃᓄᓕᕆᔨ ᐅᕝᕙᓘᓐᓃᑦ ᐸᓖᓯᒃᑯᓐᓄᑦ. ᓇᓕᐊᑐᐃᓐᓇᖅ ᐸᓖᓯ ᐱᔾᔪᑎᑦᑎᐊᕙᖃᕈᓂ ᐅᒃᐱᕈᓱᒡᓗᓂ 
ᓄᑕᕋ ᓴᐳᔾᔭᐅᓯᒪᔭᕆᐊᖃᕋᓱᒋᓗᓂᐅᒃ ᐃᕐᖐᓐᓇᖅ ᑐᓴᖅᑕᐅᑎᑦᑎᓪᓗᐊᖅᑐᑦ ᑐᓴᐅᒪᔾᔪᑎᓂᒃ 
ᓄᓇᓕᖕᓂ ᐃᓄᓕᕆᔨᒧᑦ.

ᒪᓕᒃᖢᒍ ᐊᕕᒃᑐᖅᓯᒪᔪᖅ 8 ᑕᐃᑲᓂ ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᕐᒥ, 
ᐱᓕᕆᐊᒃᓴᓖᑦ ᑐᓴᖅᑕᐅᑎᑦᑎᓗᑎᒃ ᓄᑕᕋ ᓴᐳᔾᔭᐅᓯᒪᔭᕆᐊᓕᒃ ᓇᓗᓇᐃᔭᐅᓪᓗᓂ ᐃᒪᓐᓇ:

1�	 ᑭᓇᑐᐃᓐᓇᖅ ᑐᓴᐅᒪᔾᔪᑎᖃᖅᑐᖅ ᐱᔾᔪᑎᑦᑎᐊᕙᖃᕈᓂᓘᓐᓃᑦ ᐅᒃᐱᕈᓱᒡᓗᓂ 
ᓄᑕᕋᖅ ᓴᐳᔾᔭᐅᓯᒪᔭᕆᐊᖃᕐᓂᖓᓂᒃ ᐃᕐᖐᓐᓇᖅ ᐅᖃᕆᐊᓕᒃ ᓄᓇᓕᖕᓂ 
ᐃᓄᓕᕆᔨᒧᑦ ᐸᓖᓯᒧᓪᓘᓐᓃᑦ.

2�	 ᐱᓕᕆᐊᒃᓴᓖᑦ ᑐᓴᖅᑕᐅᑎᑦᑎᓗᑎᒃ ᐱᖃᓯᐅᔾᔨᔪᖅ ᑲᙳᓇᖅᑐᒃᑯᑦ ᐊᒻᒪ 
ᑐᓴᖅᑕᐅᑎᑦᑎᔪᓐᓇᖅᑐᑦ, ᑭᑭᑕᐅᓪᓗᑎᒃ ᖃᓄᑐᐃᓐᓇᖅ ᐅᖃᐅᓯᐅᓯᒪᔪᑦ 
ᒪᓕᒐᓕᕆᔨ−ᐱᔨᑦᑎᖅᑕᖅ ᐱᕕᖃᕐᓃᑦ.

3�	 ᒪᓕᒐᖅᑎᒍᑦ ᐱᓕᕆᓂᖅᑕᖃᕆᐊᖃᙱᑦᑐᑦ ᐅᖃᖅᑐᒧᑦ ᑭᓯᐊᓂ 
ᐅᖃᕐᓂᖅ ᐊᑦᑕᕐᓇᖅᑑᒍᓂ.

4�	 ᑭᓇᑐᐃᓐᓇᖅ ᓯᖁᒦᔪᖅ ᑖᔅᓱᒥᖓ ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ 
ᐱᖁᔭᕐᒥ, ᐊᑭᓕᒃᓴᓕᐅᖅᑕᐅᔪᓐᓇᖅᑐᑦ ᑎᑭᓪᓗᒍ $5,000 ᐊᒻᒪᓗ/ᐅᕝᕙᓘᓐᓃᑦ 
ᑎᒍᔭᐅᓯᒪᓗᓂ 6−ᓄᑦ ᑕᖅᑭᓄᑦ.

ᓄᓇᓕᖕᓂ ᐃᓄᓕᕆᔩᑦ ᐊᒻᒪ ᐸᓖᓰᑦ ᑲᑐᔾᔨᖃᑎᖃᕈᓐᓇᖅᑐᑦ ᐱᓕᕆᐊᒃᓴᐅᔪᓂᒃ ᖃᐅᔨᓴᕐᓂᕐᒧᑦ 
ᐅᖃᐅᓯᐅᓯᒪᔪᒧᑦ ᓄᑕᕋᕐᒥᒃ ᐱᑦᑎᐊᙱᖃᑦᑕᕐᓂᕐᒥ. ᑕᒪᓐᓇ ᑐᑭᓕᒃ ᐃᒪᓐᓇ:

•	 ᓄᓇᓕᖕᓂ ᐃᓄᓕᕆᔩᑦ ᖃᐅᔨᓴᕐᓂᐊᖅᑐᑦ ᓇᓗᓇᐃᖅᑕᐅᓗᓂᓗ 
ᐱᔾᔪᑎᑦᑎᐊᕙᒃᑕᖃᕐᒪᖔᑦ ᖃᐅᔨᓗᑎᒃ ᓄᑕᕋᖅ ᓴᐳᔾᔭᐅᓯᒪᔭᕆᐊᖃᕐᓂᖓᓂᒃ.

•	 ᐸᓖᓯᒃᑯᑦ ᐱᓕᕆᐊᖃᕐᓂᐊᖅᑐᑦ ᐱᓕᕆᐊᒃᓴᒥᓂᒃ ᒪᓕᒐᕆᔭᐅᒐᔪᒃᑐᓂ ᐊᒻᒪᓗ 
ᐸᓖᓯᒃᑯᓐᓄᑦ ᐱᖁᔭᖓᑎᒍᑦ ᖃᐅᔨᓴᕐᓗᑎᒃ ᐱᔾᔪᑎᑦᑎᐊᕙᖃᙱᒃᑲᓗᐊᕐᒪᖔᑦ 
ᐸᓯᔭᒃᓴᙳᐃᓗᑎᒃ ᐊᑐᕐᓗᒍ ᐱᕋᔭᒃᑐᓄᑦ ᒪᓕᒐᖅ.

•	 ᐃᓄᓗᒃᑖᑦ “ᐱᓕᕆᐊᒃᓴᓖᑦ ᑐᓴᖅᑕᐅᑎᑦᑎᓗᑎᒃ” ᐸᓴᒋᔭᐅᔪᖃᖅᑎᓪᓗᒍ ᓄᑕᕋᖅ 
ᐱᑦᑎᐊᖅᑕᐅᖃᑦᑕᙱᒃᑯᓂ ᐊᒻᒪ ᐃᒃᓯᓐᓇᑯᒋᔭᐅᒍᓂ. ᑕᐃᒪᐃᓕᐅᙱᑦᑐᖅ 
ᐃᓄᒃ ᑭᓇᑐᐃᓐᓇᖅ ᐅᖃᙱᒃᑯᓂ ᐸᓴᓇᖅᑐᒥᒃ ᓄᑕᕋᕐᒥᒃ ᐱᑦᑎᐊᙱᓐᓂᕐᒧᑦ 
ᓴᖅᑮᑐᐃᓐᓇᕆᐊᓕᒃ ᒪᓕᒐᖅᑎᒍᑦ ᖃᓄᐃᓪᓕᔭᐅᔪᓐᓇᕐᓂᕐᒥᒃ.

6�1	 ᐅᖃᐅᓯᕆᔭᐅᔭᕆᐊᓖᑦ	ᐊᒻᒪ	ᐅᖃᖃᑎᒌᒍᑎᒃᓴᑦ
ᓄᓇᖅᑲᑎᒋᔭᖅ ᖃᓄᐃᓕᐅᕐᕕᖃᖅᑎᐅᖃᑕᐅᔪᕐᓘᓐᓃᑦ ᑕᑯᔭᖃᕈᑎᒃ ᐅᔾᔨᕐᓇᕈᑕᐅᔪᓐᓇᖅᑐᓂᒃ 
ᓱᓕᓂᖃᖅᑐᒥᒃ ᐸᓴᒋᔭᖃᕐᓂᕐᒥᒃ ᓄᑕᕋᖅ ᐱᑦᑎᐊᙱᑕᐅᓂᖓᓂᒃ, ᐃᓄᓕᕆᔨᒃᑯᓐᓄᑦ 
ᖃᐅᔨᒃᑲᐅᑎᔭᕆᐊᖃᖅᐸᔾᔪᒃ. ᐃᖅᑲᓇᐃᔭᑎᓂ ᐃᓚᒋᔭᐅᔪᖅ ᐃᑲᔪᕐᓂᐊᖅᑐᑦ ᖃᓄᐃᓕᐅᕆᐊᖃᕐᒪᖔᑦ 
ᓄᑕᕋᖅ ᐅᓗᕆᐊᓇᖅᑐᒦᑐᐃᓐᓇᕆᐊᖃᕈᓂ.

ᓄᓇᓕᖕᓂ	ᐃᓚᒋᔭᐅᔪᑦ/ᐱᖃᖃᑕᐅᔪᑦ	ᓄᑕᕋᕐᒥᒃ	ᐱᑦᑎᐊᖅᑕᐅᖃᑦᑕᙱᑦᑐᒥᒃ	
ᐅᖃᐅᓯᕆᔭᐅᔭᕆᐊᓕᒃ	ᐅᑯᐊ	ᐱᖃᓯᐅᑎᓪᓗᒋᑦ:

•	 ᐊᑏᑦ, ᐅᖄᓚᐅᑎᕕᑦ ᓈᓴᐅᑖ ᐊᒻᒪ ᑭᓇᒋᖕᒪᖔᖅᐱᐅᒃ ᓄᑕᕋᖅ;

•	 ᐃᓱᒫᓘᑎᒋᓪᓚᕆᒃᑕᑦ ᓄᑕᕋᐅᑉ ᐊᑦᑕᕐᓇᖅᑕᐃᓕᒪᓂᖓᑕ ᒥᒃᓵᓄᑦ;

•	 ᓄᑕᕋᐅᑉ ᐊᑎᖓ, ᐅᑭᐅᖏᑦ, ᐊᕐᓇᐅᖕᒪᖔᑦ ᐊᖑᑕᐅᖕᒪᖔᑦ, 
ᐅᖃᐅᓯᖓ, ᐊᒻᒪ ᓇᓃᓐᓂᖓ;

•	 ᑐᓴᐅᒪᔾᔪᑏᑦ ᖃᓄᐃᓕᖓᓂᐅᑉ ᒥᒃᓵᓄᑦ;

•	 ᑐᓴᐅᒪᔾᔪᑏᑦ ᐃᓚᖏᑕ ᒥᒃᓵᓄᑦ, ᐸᖅᑭᔩᑦ, ᐊᒻᒪ ᐸᓯᔭᐅᔪᖅ ᐱᕋᔭᒐᓱᒋᔭᐅᔪᖅ, 
ᓲᕐᓗ ᐊᑎᖓ, ᑐᕌᕈᑖ, ᐅᖄᓚᐅᑖᑕ ᓈᓴᐅᑖ, ᐊᒻᒪ ᖃᓄᑐᐃᓐᓇᖅ ᐊᓯᖏᑦ 
ᓇᓗᓇᐃᔭᐃᑕᐅᔪᓐᓇᖅᑐᑦ ᑐᓴᐅᒪᔾᔪᑏᑦ;

•	 ᐊᓯᖏᑦ ᓄᑕᖅᑲᑦ ᐊᒃᑐᖅᑕᐅᓯᒪᑐᐃᓐᓇᕆᐊᓖᑦ; ᐊᒻᒪᓗ

•	 ᖃᓄᑐᐃᓐᓇᖅ ᐊᓯᖏᑦ ᐊᒃᑐᐊᔪᑦ ᑐᓴᐅᒪᔾᔪᑏᑦ ᓲᕐᓗ ᐃᓕᓐᓂᐊᕐᕕᒃ 
ᐃᓕᓐᓂᐊᕆᐊᕐᕕᒋᕙᒃᑕᖓ, ᐃᒪᐃᙱᒃᑲᓗᐊᕐᒪᖔᑦ ᓄᑕᕋᖅ ᖃᐅᔨᒪᓗᓂ 
ᐅᖃᕐᓂᕐᓂᒃ, ᓇᖕᒥᓂᖅ ᐅᔾᔨᕆᔭᑎᑦ, ᐊᒻᒪ ᓄᑕᕋᐅᑉ ᖃᓄᐃᓕᖓᓂᖓ.

ᑐᓴᐅᒪᔾᔪᑎᑎᑦ	ᑲᙳᓇᖅᑑᔪᑦ,	ᐊᒻᒪ	ᑐᓂᔪᓐᓇᖅᑕᑎᑦ	ᑭᓇᐅᕐᓂᕐᓂᒃ	ᖃᐅᔨᔭᐅᙱᓪᓗᑎᑦ;	
ᑭᓯᐊᓂᓕ,	ᐃᖅᑲᖅᑐᐃᕝᕕᓕᐊᑳᓪᓚᒃᑯᓂ,	ᐃᖅᑲᖅᑐᐃᕕᒃᑯᑎᒎᖅᑎᑕᐅᑐᐃᓐᓇᕆᐊᖃᖅᑐᑎᑦ�

ᖃᐅᔨᒪᑎᑦᑎᔾᔪᑎ:

•	 “ᐱᓕᕆᐊᒃᓴᓖᑦ ᑐᓴᖅᑕᐅᑎᑦᑎᓗᑎᒃ” ᐃᒻᒥᓄᖓᔪᖅ; 
ᑎᒃᑯᐊᖅᓯᔪᓐᓇᙱᒃᑯᕕᑦ ᐊᓯᖕᓂ ᐃᓄᖕᒥᒃ.

•	 ᓇᓗᓇᐃᖅᓯᔭᕆᐊᖃᙱᑦᑐᑎᑦ ᑕᐃᒪᐃᓪᓚᑦᑖᕐᓂᖓᓂᒃ ᐱᑦᑎᐊᖃᑦᑕᙱᓐᓃᑦ, 
ᐋᓐᓂᖅᓯᓂᕐᒥᒃ ᐅᕝᕙᓘᓐᓃᑦ ᐃᒃᓯᓐᓇᑯᖃᕐᓂᕐᒥᒃ. ᖃᐅᔨᓴᖅᑕᐅᓂᐊᖅᑐᖅ 
ᓄᓇᓕᖕᓂ ᐃᓄᓕᕆᔨᒥᑦ.

•	 ᐃᓄᒃ ᐃᖅᑲᖅᑐᒐᒃᓴᓕᐊᖑᔪᓐᓇᙱᑦᑐᖅ ᓱᓕᔪᒥᒃ ᐃᓱᒫᓘᑎᖃᕐᓗᓂ 
ᐅᖃᕈᓂ, ᓄᓇᓕᖕᓂ ᐃᓄᓕᕆᔨ ᖃᐅᔨᒐᓗᐊᕈᑎᒃ ᐱᑕᖃᙱᓐᓂᖓᓂᒃ 
ᓴᐳᔾᔭᐅᓯᒪᓂᕐᒧᑦ ᐃᓱᒫᓘᑕᐅᔪᓂᒃ.

•	 ᐅᖃᙱᓐᓂᖅ ᑐᓴᖅᑕᐅᔭᕆᐊᓕᖕᓂᒃ ᑐᓴᐅᒪᔾᔪᑎᓂᒃ ᓇᓗᓇᐃᖅᓯᔪᖅ ᑖᓐᓇ 
ᓄᑕᕋᖅ ᓴᐳᔾᔭᐅᓯᒪᔭᕆᐊᖃᕐᓂᖓᓂᒃ ᓴᖅᑮᔪᓐᓇᖅᑐᑦ ᐃᖅᑲᖅᑐᒐᒃᓴᓕᐊᖑᓂᕐᒥᒃ 
ᐊᒻᒪ ᐊᑭᓕᒐᒃᓴᓕᐅᖅᑕᐅᓂᕐᒥᒃ.

ᐸᓴᒍᓱᒃᑯᕕᑦ	ᓄᑕᕋᖅ	ᐋᓐᓂᖅᑕᐅᓇᓱᒋᒍᓂ,	
ᐃᒃᓯᓐᓇᑰᓇᓱᒋᒍᓂ	ᐅᕝᕙᓘᓐᓃᑦ	

ᐱᑦᑎᐊᖅᑕᐅᖃᑦᑕᙱᒃᑯᓂ,	ᐃᕐᖐᓐᓇᖅ	
ᐅᖃᐅᓯᕆᔭᕆᐊᖃᖅᑕᑦ	ᐅᖃᖃᑎᒋᓗᒋᑦ	ᐅᑯᐊ:

ᐸᓖᓯᒃᑯᑦ
1-867-979-1111

ᐃᓄᓕᕆᔨᒃᑯᑦ	ᐊᖓᔪᖅᑳᖃᕐᕕᖓᑦ
1-867-975-5200

844-FWCHILD (844-392-4453)

ᑐᓴᐅᒪᔾᔪᑎᒃᑲᓐᓂᕐᓄᑦ,	ᐅᖃᖃᑎᒋᓗᒋᑦ	ᓄᓇᓂ	ᐊᕕᒃᑐᖅᓯᒪᔪᓂ	ᐃᓚᒌᑦ	
ᖃᓄᐃᙱᑦᑎᐊᖁᓪᓗᒋᑦ	ᓴᓇᕝᕕᖓᑦ�

ᕿᑎᕐᒥᐅᑦ:
ᑎᑎᕋᕐᕕᐅᑉ ᐃᑲᕐᕋᖏᑦ: 867-983-4071

ᑐᐊᕕᕐᓇᖅᑐᑦ: 867-983-5199

ᑭᕙᓪᓕᖅ:
ᑎᑎᕋᕐᕕᐅᑉ ᐃᑲᕐᕋᖏᑦ: 867-645-8560

ᑐᐊᕕᕐᓇᖅᑐᑦ:

ᐊᕐᕕᐊᑦ:	(867) 857-6871
ᖃᒪᓂ’ᑐᐊᖅ,	ᐃᒡᓗᓕᒑᕐᔪᒃ,	ᑎᑭᕋᕐᔪᐊᖅ:	

(867) 793-5126
ᓴᓪᓖᑦ:	(867) 645-6756

ᑲᖏᖅᖠᓂᖅ,	ᓇᐅᔮᑦ:	(867) 645-7608
ᓴᓂᑭᓗᐊᖅ: (867) 522-0107

ᓂᒋᐊᓂ	ᕿᑭᖅᑖᓘᑉ		
(ᐃᖃᓗᐃᑦ,	ᑭᒻᒥᕈᑦ,	ᑭᙵᐃᑦ):		

ᑎᑎᕋᕐᕕᐅᑉ ᐃᑲᕐᕋᖏᑦ: 867-975-5777
ᑐᐊᕕᕐᓇᖅᑐᑦ: 867-979-5650

ᐅᐊᖕᓇᖓᓂ	ᕿᑭᖅᑖᓘᑉ		
(ᐃᒃᐱᐊᕐᔪᒃ,	ᑲᖏᖅᖢᒑᐱᒃ,	ᐊᐅᓱᐃᑦᑐᖅ,	

ᐃᒡᓗᓕᒃ,	ᐸᓐᓂᖅᑑᖅ,	ᒥᑦᑎᒪᑕᓕᒃ,	ᕿᑭᖅᑕᕐᔪᐊᖅ,	
ᖃᐅᓱᐃᑦᑐᖅ,	ᓴᓂᕋᔭᒃ):

ᑎᑎᕋᕐᕕᐅᑉ ᐃᑲᕐᕋᖏᑦ: 867-473-8944
ᑐᐊᕕᕐᓇᖅᑐᑦ: 867-473-1923

ᑐᐊᕕᕐᓇᖅᑐᖃᖅᑎᓪᓗᒍ,	ᐅᖄᓚᓗᑎᑦ	
ᐸᓖᓯᒃᑯᓐᓄᑦ	ᓄᓇᔅᓯᓐᓂ�

ᓄᑕᕋᐅᑉ ᓴᐳᑎᔭᐅᓂᖓᓄᑦ 
ᑲᒪᒋᔭᐅᔭᕆᐊᖃᓕᕈᑎ, 
ᐊᐱᖅᓱᕐᓃᓪᓗ 
ᖃᐅᔨᓴᕐᓂᕐᓗ
7�1	 ᓄᑕᖅᑲᓂᒃ	ᓴᐳᔾᔨᓯᒪᓂᕐᒧᑦ	

ᑐᓐᓂᖅᑯᑕᐅᔪᒧᑦ	ᑕᑕᑎᕆᐊᓕᒃ
ᐅᓂᒃᑳᓕᐊᖅ ᐋᓐᓂᖅᑕᐅᓂᖅᑕᖃᑐᐃᓐᓇᕐᓂᕋᐃᔪᒥᒃ, ᐃᒃᓯᓇᑰᑐᐃᓐᓇᕆᐊᖃᕐᓂᕋᐃᔪᒥᒃ ᐅᕝᕙᓘᓐᓃᑦ 
ᐃᒃᐱᒋᔭᖃᕐᓂᒃᑯᑦ, ᓄᓕᐊᕐᓂᓕᕆᓂᒃᑯᑦ ᑎᒥᒃᑯᓪᓘᓐᓃᑦ ᐱᑦᑎᐊᙱᑕᐅᓂᑰᑐᐃᓐᓇᕆᐊᖃᕐᓂᕋᐃᓯᒪᔪᒥᒃ 
ᐱᔭᐅᔪᖃᖅᐸᑦ, ᓄᓇᓕᖕᓂ ᐃᓄᓕᕆᔨᑦ ᖃᐅᔨᓴᖅᑕᖃᕆᐊᖃᖅᑎᑕᐅᕗᑦ ᐃᓱᒪᓕᐅᕆᓂᖅᑕᖃᕈᓐᓇᖁᓪᓗᒍ 
ᓄᑕᕋᖅ ᓴᐳᑎᑕᐅᔭᕆᐊᖃᕐᓂᖓᓂᒃ.

ᐅᓂᒃᑳᓕᐊᖅᑕᖃᖅᐸᑦ ᐋᓐᓂᖅᑕᐅᕐᔪᐊᕐᓂᑰᔪᒥᒃ, ᐃᒃᓯᓐᓇᑯᒋᔭᐅᔪᒥᒃ, ᐅᕝᕙᓘᓐᓃᑦ ᑎᒥᒃᑯᑦ 
ᓄᓕᐊᕐᓂᒃᑯᓪᓘᓐᓃᑦ ᐱᑦᑎᐊᙱᑕᐅᓂᕐᒥᒃ ᐅᓂᒃᑲᐅᓯᐅᔪᖅ ᓄᓇᓕᖕᓂ ᐃᓄᓕᕆᔨᒧᑦ ᐸᓖᓯᒃᑯᓐᓄᑦ 
ᐃᓱᒪᓕᐅᕐᓂᖅᑕᖃᕐᓂᐊᕐᒪᑦ ᖃᓄᐃᓕᐅᕆᐊᖃᕐᓂᖅᑕᖃᕐᒪᖔᑦ ᐅᓂᒃᑳᕆᔭᖅ ᖃᐅᔨᓴᖅᑕᐅᖁᓪᓗᒍ. 
ᑕᐃᒫᐸᓗᒃᑕᐅᖅ, ᐅᓂᒃᑳᓕᐊᖑᔪᖅᑕᖃᖅᐸᑦ ᐸᓖᓯᒃᑯᓐᓄᑦ, ᐅᓂᒃᑲᐅᓯᕆᔭᕆᐊᖃᖅᐸᔾᔪᒃ 
ᓄᓇᓕᖕᓂ ᐃᓄᓕᕆᔨᒧᑦ.

ᓄᓇᓕᖕᓂ ᐃᓄᓕᕆᔨᑦ ᖃᔨᓴᖅᑕᖃᖅᐸᒃᐳᑦ ᐅᓂᒃᑳᕆᔭᓂᒃ  ᐃᓱᒪᓕᕆᕙᒃᐳᖅ ᓄᑕᕋᖅ 
ᓴᐳᑎᔭᐅᔭᕆᐊᖃᕐᒪᖔᑦ. ᐸᓖᓯᒃᑯᓐᓄᑦ ᖃᐅᔨᓴᖅᐸᒃᐳᑦ ᐃᓱᒪᓕᐅᕆᔪᓐᓇᕈᒪᒧᑦ ᐱᕋᔭᖕᓂᒃᑯᑦ 
ᐱᓂᕐᓗᐃᓂᖅᑕᖃᕐᒪᖔᑦ ᐊᒻᒪ ᐱᔾᔪᑎᒃᓴᖅᑕᖃᕐᒪᖔᑦ ᐃᖅᑲᖅᑐᒐᒃᓴᙳᖅᑎᑦᑎᔭᕆᐊᒃᓴᖅ. 
ᖃᐅᔨᓴᕐᓃᑦ ᐊᒻᒪ ᓄᑕᕋᕐᒧᑦ ᐊᐱᖅᓱᕐᓃᑦ ᐊᑕᐅᑦᑎᒃᑰᖅᑕᐅᕙᒃᐳᑦ.

7�2	 ᐊᐱᖅᓱᕐᓃᓪᓗ	ᖃᐅᔨᓴᕐᓂᕐᓗ
ᐱᓕᕆᖃᑎᒋᔭᐅᔪᑦ ᑎᒥᐅᔪᑦ ᐊᖏᖃᑎᒌᒃᓯᒪᔪᑦ ᖃᓄᑐᐃᓐᓇᖅ ᐊᑭᕋᖅᑐᖅᑐᖅ ᐱᐅᓛᒥᒃ 
ᐱᔪᒥᔭᒋᔭᐅᔪᒥᒃ ᓄᑕᕋᕐᒧᑦ ᐱᔾᔪᑕᐅᓗᑎᒃ ᐊᑐᖅᑕᐅᓪᓗᙱᑦᑐᑦ ᐊᒥᓱᐊᖅᑎᕐᓗᑎᒃ ᐊᐱᖅᓱᕐᓃᑦ. 
ᐊᐱᖅᓱᕐᓃᑦ ᖃᐅᔨᓴᕋᓱᒃᑕᐅᔪᑦ ᐸᓴᒋᔭᖃᒧᑦ ᓄᑕᕋᕐᒥᒃ ᐱᑦᑎᐊᙱᑕᐅᔪᖃᕐᒪᖔ, ᐋᓐᓂᖅᑕᐅᔪᖃᕐᒪᖔ, 
ᐃᒃᓯᓐᓇᑰᔪᖃᕐᒪᖔᓪᓘᓐᓃᑦ ᐱᓕᕆᐊᖑᓇᓱᓪᓗᐊᙱᓚᑦ ᑭᓇᑐᐃᓐᓇᒧᑦ ᐊᓯᐊᓄᑦ ᓄᓇᓕᖕᓂ 
ᐃᓄᓕᕆᔨᒧᑦ ᐅᕝᕙᓘᓐᓃᑦ ᐸᓖᓯᒃᑯᓐᓂ. ᐃᓄᒃᑐᓪᓗ ᖃᓪᓗᓈᑐᓪᓗ ᑐᓵᔨᑕᖃᕈᓐᓇᕆᐊᖃᖅᐳᖅ 
ᐊᑐᖅᑕᐅᔭᕆᐊᖃᕈᑎᒃ ᓄᑕᕋᖅ ᐊᐱᖅᓱᖅᑕᐅᔪᖅ ᐃᓗᐊᕆᔭᒥᓂᒃ ᐅᖃᐅᓯᕐᒥᒃ ᐊᑐᖅᓯᔪᓐᓇᖁᓪᓗᒍ 
ᐊᐱᖅᓱᖅᑕᐅᑎᓪᓗᓂ.

ᐸᓖᓯᒃᑯᑦ ᑲᓇᑕᓕᒫᒨᖓᔪᒥᒃ ᐊᐅᓚᑦᑎᓂᖅᑕᖃᕆᐊᖃᕈᑎᖃᖅᐳᑦ ᐃᓗᓕᖓᑕᓗ ᐃᓚᖓᑦ 
ᐱᔾᔪᑎᖃᖅᐳᖅ ᓄᑕᖅᑲᖅ ᐱᑦᑎᐊᖅᑕᐅᙱᓐᓂᖏᓐᓄᑦ ᐊᒻᒪ ᐱᕋᔭᒡᕕᐅᓂᕋᖅᑕᑦ ᐅᑭᐅᑭᑦᑐᓄᑦ 
ᐃᓚᒋᔭᖃᖅᑐᒥᒃ ᖃᐅᔨᓴᕐᓂᒃᑯᑦ ᐊᐱᖅᓱᖅᑕᖃᕐᓂᖅ ᓄᑕᖅᑲᓂᒃ ᒪᒃᑯᒃᑐᓂᒡᓗ ᐸᓖᓯᓄᑦ.

ᓄᓇᓕᖕᓂ ᐃᓄᓕᕆᔨ ᐊᒻᒪ ᖃᐅᔨᓴᖅᑐᖅ ᐸᓖᓯ ᐱᓕᕆᖃᑎᒌᑐᐃᓐᓇᕆᐊᓖᑦ ᖃᐅᔨᓴᕐᓂᕐᒥᒃ, 
ᐱᕙᓪᓕᐊᑎᑦᑎᓗᑎᒃ ᐊᖏᖃᑎᒌᒍᑕᐅᓯᒪᔪᓂᒃ ᐸᕐᓇᐅᑎᓂᒃ ᐊᐱᖅᓱᖅᑕᐅᓂᖓᓄᑦ ᓄᑕᕋᖅ ᖃᐅᔨᓯᒪᔪᖅ, 
ᐱᐅᒋᔭᐅᓂᖅᓴᐅᓪᓗᑎᒃ ᐱᖃᓯᐅᑎᓗᒋᑦ ᐊᔾᔨᓕᐅᖅᑕᐅᓗᑎᒃ ᐊᐱᖅᓱᖅᑕᐅᓗᑎᒃ, ᐊᒻᒪ ᓈᒻᒪᒃᑐᒥᒃ 
ᑐᑭᓕᐅᕆᔨᓄᑦ ᐱᔨᑦᑎᕋᐅᑏᑦ ᐊᑐᐃᓐᓇᐅᓗᑎᒃ.

ᓄᓇᓕᖕᓂ ᐃᓄᓕᕆᔨ ᐊᒻᒪ ᐸᓖᓯ ᐃᒪᐃᓕᐅᑐᐃᓐᓇᕆᐊᓖᑦ, ᑕᐃᒪᐃᑦᑕᕆᐊᖃᕈᑎᒃ, ᐱᔪᓐᓇᖅᑎᑦᑎᓗᑎᒃ 
ᐃᓚᐅᑎᑦᑎᔭᕆᐊᒃᓴᖅ ᐃᓐᓇᕐᒥᒃ ᐃᑲᔪᖅᑎᐅᓂᐊᕐᓗᓂ ᓄᑕᕋᖅ ᐊᐱᖅᓱᖅᑕᐅᑎᓪᓗᒍ. ᐃᓱᒪᓕᐅᕈᑕᐅᔪᖅ 
ᐃᓚᐅᔪᓐᓇᖅᑎᑕᐅᓗᓂ ᐃᑲᔪᖅᑐᑦ ᐃᓄᒃ ᐃᓱᒪᒋᖃᓯᐅᔾᔨᔭᕆᐊᓕᒃ ᓄᑕᕋᐅᑉ ᐱᔪᒪᔭᖏᓐᓂᒃ, 
ᐅᑭᐅᖓ ᓄᑕᕋᐅᑉ, ᖃᓄᐃᑦᑐᒥᒃ ᐃᓅᖃᑎᒌᒍᑎᖃᕐᒪᖔᑕ ᓄᑕᕋᖅ ᐊᒻᒪ ᑐᒃᓯᕋᖅᑕᐅᔪᖅ ᐃᑲᔪᖅᑎ 
ᐃᓄᒃ, ᑖᓐᓇ ᐃᓄᒃ ᑐᑭᓯᐊᒐᓗᐊᕈᓂᓘᓐᓃᑦ ᐱᓕᕆᐊᒃᓴᖏᓐᓂᒃ ᑲᒪᒋᔭᒃᓴᖓᓂ ᐃᑲᔪᖅᑎᐅᔫᑉ 
ᐃᓅᑦ ᐱᓕᕆᐊᒃᓴᖓᓂᒃ, ᐊᒻᒪ ᖃᓄᑐᐃᓐᓇᖅ ᐊᓯᖏᑦ ᐊᑐᐊᒐᐃᑦ ᓇᓕᐊᖕᓄᑐᐃᓐᓇᖅ ᑎᒥᐅᔪᓄᑦ 
ᐊᐱᖅᓱᐃᔪᓄᑦ ᐊᒃᑐᖅᑕᐅᓴᕋᐃᑦᑐᓂᒃ ᐃᓄᖕᓂᑦ, ᐃᓚᐅᓪᓗᑎᒃ ᓄᑕᖅᑲᑦ.

ᐸᓴᒋᔭᐅᔪᖃᕈᓂ ᐱᕋᔭᖕᓂᕐᒥᑦ, ᐸᓖᓯᒃᑯᑦ ᓇᓗᓇᐃᖅᓯᓂᐊᖅᑐᑦ ᐃᑲᔪᖅᑎ ᐃᓄᒃ ᓈᒻᒪᖕᒪᖔᑦ 
ᑎᔾᔪᑕᐅᓪᓗᑎᒃ ᐊᑐᐊᒐᖏᑦ ᐸᓖᓯᒃᑯᑦ ᐊᒻᒪ ᐱᐅᓛᑦ ᐱᔪᒥᒋᔭᐅᔪᑦ ᖃᐅᔨᓴᕐᓂᕐᒧᑦ ᐊᒻᒪ 
ᐃᓚᐅᔪᓄᑦ ᐃᓄᖕᓄᑦ.

ᓄᓇᓕᖕᓂ ᐃᓄᓕᕆᔨ ᐊᒻᒪ ᐸᓖᓯᒃᑯᑦ ᐃᓚᐅᔪᓐᓇᖅᑎᑦᑎᒍᑎᒃ ᐃᓐᓇᕐᒥᒃ ᐃᑲᔪᕐᓂᐊᖅᑐᒥᒃ ᐃᓄᖕᒥᒃ 
ᐊᐱᖅᓱᖅᑕᐅᑎᓪᓗᒋᑦ ᓄᑕᕋᖅ, ᐱᓕᕆᐊᒃᓴᖓ ᐃᑲᔪᕋᓱᒃᑑᑉ ᐃᓅᑦ ᐊᐱᖅᓱᖅᑕᐅᑎᓪᓗᖏᑦ 
ᐅᓂᒃᑳᖅᑕᐅᑦᑎᐊᕐᓂᐊᖅᑐᖅ ᐊᒻᒪᓗ ᓈᒻᒪᒋᔭᐅᓗᓂ ᑐᒃᓯᕋᖅᑕᐅᓯᒪᔪᒧᑦ ᐃᑲᔪᕐᓂᐊᖅᑐᒧᑦ ᐃᓄᖕᒧᑦ.

ᐃᑲᔪᖅᑎᒋᔭᐅᔪᑦ ᒪᑯᓂᖓ ᐱᔭᒃᓴᖃᖅᐳᖅ:

•	 ᓄᑕᕋᖅ ᐃᖢᕐᕆᓗᓂ ᖁᐊᖅᓵᕐᓇᙱᖦᖢᓂᓗ;

•	 ᓈᓚᒡᓗᒍ ᐊᒻᒪ ᓇᔫᑎᓗᑎᑦ ᓄᑕᕋᕐᒧᑦ; ᐊᒻᒪᓗ

•	 ᑎᑎᕋᐅᓯᖃᕆᐊᖃᙱᓚᖅ, ᐊᐱᖅᓱᕆᐊᖃᕋᓂ ᐅᕝᕙᓘᓐᓃᑦ ᑭᐅᔾᔪᔾᔨᒋᐊᖃᕋᓂ 
ᐊᐱᖅᓱᕐᓂᐅᔪᒥ, ᐃᓚᐅᖃᑕᐅᔭᕆᐊᖃᕋᓂ ᐅᕝᕙᓘᓐᓃᑦ ᓄᑕᕋᐅᑉ 
ᑭᐅᒫᔾᔪᑎᒋᔭᖏᓐᓂᒃ ᐋᖅᑭᒃᓱᐃᓂᖃᕆᐊᖃᕋᓂ.

ᓱᖅᑯᐃᓇᑦᑎᐊᖅᑐᒃᑯᑦ ᐅᓂᒃᑳᕐᕕᐅᔭᕆᐊᓕᒃ ᐃᑲᔪᖅᑎ ᐃᓄᒃ ᐅᖃᓪᓚᒃᑎᑕᐅᑐᐃᓐᓇᕆᐊᓕᒃ ᑭᖑᓂᐊᒍᑦ 
ᐱᕋᔭᒃᑐᓄᑦ ᐅᕝᕙᓘᓐᓃᑦ ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᕐᒥ ᑲᔪᓯᓂᐅᔪᓂ 
ᐱᔾᔪᑕᐅᓪᓗᓂ ᑲᒪᒋᔭᕆᐊᖃᖅᓯᒪᔭᖏᑦ.

ᓄᓇᓕᖕᓂ ᐃᓄᓕᕆᔨ ᐸᓖᓯᒃᑯᓪᓗ ᐊᐱᖅᓱᖅᑕᖃᒃᑲᓐᓇᖅᐳᑦ ᐱᒻᒪᑐᒃᑎᒋᔭᕐᓂᒃ, 
ᐃᓚᔮᕆᔭᕐᓂᒃ, ᐸᓴᒋᔭᐅᔪᓂᒃ ᐱᓂᕐᓗᐃᓯᒪᔪᑐᑦ ᖃᓄᐃᓕᐅᖅᓯᒪᒋᔭᓂᒃ ᐊᓯᖏᓐᓂᒡᓗ 
ᖃᐅᔨᓴᕐᓂᐅᔪᒧᑦ ᐊᑑᑕᐅᓇᔭᖅᑐᓂᒃ.

ᐋᓐᓂᐊᕐᓂᓕᕆᓂᒃᑯᑦ ᖃᐅᔨᓴᕐᓂᖅᑕᖃᕆᐊᖃᖅᐳᖅ ᓄᑕᕋᖅ ᖃᓄᐃᙱᖁᓪᓗᒍ 
ᐋᓐᓇᖃᙱᓐᓂᒃᑯᑦ ᐊᑦᑕᕐᓇᖅᑐᒦᙱᓐᓂᒃᑯᓪᓗ ᐊᒻᒪ ᓇᓗᓇᐃᕈᑕᐅᓇᔭᖅᑐᓂᒃ 
ᑲᑎᖅᓱᐃᓂᕐᒧᑦ ᐱᕋᔭᖕᓂᖅᑕᖃᑐᐃᓐᓇᕆᐊᖃᕐᓂᕐᒧᑦ ᐸᓯᔭᐅᔪᒧᑦ ᐱᓂᕐᓗᐃᓯᒪᔪᑐᑦ 
ᖃᓄᐃᓕᐅᖅᓯᒪᓂᕋᖅᑕᒧᑦ. ᖃᐅᔨᓴᕐᓂᖅᑕᖃᕆᐊᖃᖅᐳᖅ ᓄᑕᖅᑲᓄᑦ ᓘᒃᑖᒧᑦ ᐅᕝᕙᓘᓐᓃᑦ 
ᐋᓐᓂᐊᓂᓕᕆᔨᒧᑦ ᐃᓕᓐᓂᐊᖅᓯᒪᓂᓕᖕᒧᑦ ᐋᓐᓂᐊᕐᓂᓕᕆᓂᒃᑯᑦ ᖃᐅᔨᓴᖅᑕᖃᕈᓐᓇᕐᓂᕐᒥᒃ 
ᓄᑕᖅᑲᓂᒃ ᐱᑦᑎᐊᙱᑕᐅᓯᒪᑐᐃᓐᓇᕆᐊᓕᖕᓂᒃ, ᐋᓐᓂᖅᑕᐅᓯᒪᑐᐃᓐᓇᕆᐊᓕᖕᓂᒃ, 
ᐃᒃᓯᓐᓇᑯᒋᔭᐅᓯᒪᑐᐃᓐᓇᕆᐊᓕᖕᓂᒡᓘᓐᓃᑦ. ᖃᐅᔨᓴᕐᓃᑦ ᑐᓐᓂᐊᒋᙱᑕᒥᐅᓲᖑᕗᑦ, ᓂᕈᐊᕆᔭᐅᓪᓗᑎᒃ 
ᓄᑕᖅᑲᓄᑦ ᑭᒡᒐᖅᑐᐃᕕᖕᒥ, ᓲᕐᓗ ᐃᖃᓗᖕᓂ ᐅᒥᖕᒪᒃ ᐅᐸᒐᖅ ᐊᐅᓚᑕᖅ ᐅᑭᐅᖅᑕᖅᑐᒥ ᓱᕈᓯᓄᑦ 
ᐊᒻᒪᓗ ᒪᒃᑯᒃᑐᓄᑦ ᑎᒥᖓᑦ.

ᐊᐱᖅᓱᕐᓂᖅᑕᖄᓂᒃᐸᑦ ᖃᐅᔨᓴᕐᓂᖅᑕᖃᕐᓂᓕᒫᖓᓂᒡᓗ, ᓄᑕᕋᖅ ᐊᒻᒪᓗ/ᐅᕝᕙᓘᓐᓃᑦ ᒪᓕᒐᖅᑎᒍᑦ 
ᐸᖅᑭᔨᖏᑦ ᓈᒻᒪᒃᑐᓂᒃ ᑐᓴᐅᒪᔾᔪᑎᑕᖅᑎᑕᐅᓂᐊᖅᑐᑦ ᖃᓄᐃᓕᖓᓕᕐᓂᖓᑕ ᒥᒃᓵᓄᑦ ᐊᒻᒪ 
ᑭᖑᓂᐊᒍᑦ ᖃᓄᐃᓕᐅᕐᓂᐊᕋᓱᒋᖕᒪᖔᑕ ᖃᐅᔨᓴᕐᓂᕐᒥ.

ᖃᐅᔨᒪᑦᑎᐊᕈᒪᓂᕐᒧᑦ ᐱᐅᓛᒥᒃ ᐱᓕᕆᐊᖃᖅᑐᖃᕋᓗᐊᕐᒪᖔᑦ ᓇᐅᒃᑯᓕᒫᖅ, ᑐᓴᐅᒪᖃᑎᒌᖕᓂᖅ 
ᐊᒃᑐᐊᔪᓗᒃᑖᓄᑦ ᑐᓴᐅᒪᔾᔪᑎᓄᑦ ᐱᓕᕆᖃᑎᒋᔭᐅᔪᓂᑦ ᑎᒥᐅᔪᓂᑦ, ᓯᓚᑖᒍᑦ ᐱᓕᕆᖃᑕᐅᔪᓂᑦ, ᐊᒻᒪ 
ᐱᓕᕆᔨᓪᓚᑦᑖᓂᒃ ᐃᓚᐅᔪᓂᒃ ᖃᐅᔨᓴᕐᓂᕐᒥ ᐱᕙᓪᓕᐊᓂᐅᔪᒥ ᑕᐃᒪᐃᑦᑕᕆᐊᖃᖅᐳᖅ.

7�3�	ᑭᐅᓯᓂᖅ
ᖃᐅᔨᓴᕐᓂᖅ ᖃᐅᔨᒍᓂ ᐱᔾᔪᑎᑦᑎᐊᕙᖃᕐᓗᓂ ᐅᒃᐱᕈᓱᒃᑯᑎᑦ ᓄᑕᕋᖅ ᓴᐳᔾᔭᐅᓯᒪᔭᕆᐊᖃᕐᓗᓂ, 
ᓄᓇᓕᖕᓂ ᐃᓄᓕᕆᔨ ᐃᒪᓐᓇᐅᔪᓐᓇᖅᑐᖅ:

•	 ᐊᑐᐃᓐᓇᐅᑎᑦᑎᓗᓂ ᐱᔨᑦᑎᕋᐅᑎᓂᒃ ᓄᑕᕋᕐᒧᑦ ᐃᓚᖏᓐᓄᓪᓘᓐᓃᑦ ᓄᑕᕋᖅ 
ᐊᑦᑕᕐᓇᙱᑦᑎᑐᒦᖏᓐᓇᖁᓪᓗᒍ ᐃᓚᒌᑦ ᐊᖏᕐᕋᖓᓂ;

•	 ᐸᕐᓇᐅᑎᓕᐅᕐᓗᓂ ᐸᖅᑭᔭᐅᔾᔪᑎᖓᓄᑦ ᓄᑕᕋᐅᑉ;

•	 ᐱᓇᔫᑎᓕᐅᕐᓗᓂ ᓄᓇᕗᒻᒥ ᐃᖅᑲᖅᑐᐃᕝᕕᖕᒧᑦ ᓱᓕᓂᕋᐃᔾᔪᑎᒥᒃ ᑖᓐᓇ ᓄᑕᕋᖅ 
ᓴᐳᔾᔭᐅᓯᒪᔭᕆᐊᖃᕐᓂᖓᓂᒃ; ᐊᒻᒪᓗ

•	 ᐊᖅᓵᖅᑕᐅᓗᓂ ᓄᑕᕋᕐᒥᒃ ᑕᐃᒪᐃᑦᑕᕆᐊᖃᕈᑎᓂᒃ 
ᐅᓗᕆᐊᓇᓗᐊᖅᑐᒦᖁᓇᒍ ᐋᓐᓂᖅᑕᐅᖁᓇᒍ.

ᓄᑕᖅᑲᓄᑦ ᑲᒪᒋᔭᐅᔪᓄᑦ, ᐃᒪᐃᓐᓂᐊᖅᑐᑦ ᓄᓇᓕᖕᓂ ᐃᓄᓕᕆᔨ:

•	 ᑲᒪᔨᐅᔪᖅ ᐊᒻᒪ ᐱᓕᕆᖃᑎᖃᕐᓗᓂ ᐱᕋᔭᒃᑐᓕᕆᓂᕐᒧᑦ;

•	 ᐃᑲᔪᖅᑐᐃᔨᐅᓗᓂ ᓄᑕᕋᕐᒧᑦ ᐊᒻᒪᓗ ᐱᓕᕆᖃᑎᖃᕐᓗᓂ ᐸᓖᓯᒃᑯᓐᓂᒃ 
ᐸᓖᓯᒃᑯᑦ ᐊᐱᖅᓱᖅᑎᓪᓗᒋᑦ ᓄᑕᕋᕐᒥᒃ ᐊᒻᒪᓗ/ᐅᕝᕙᓘᓐᓃᑦ ᐊᐱᖅᓱᖅᑎᓪᓗᒋᑦ 
ᐃᖅᑲᖅᑐᐃᑎᑦᑎᔨᑦ ᐅᖃᐅᔾᔪᐃᒋᐊᖅᑎᖓ ᐅᕝᕙᓘᓐᓃᑦ ᐱᕋᔭᒃᑕᐅᓯᒪᔪᓄᑦ 
ᐱᔨᑦᑎᕋᐅᑏᑦ ᐃᖅᑲᖅᑐᖅᑕᐅᑎᑦᑎᔪᓄᑦ;

•	 ᑐᓴᐅᒪᖃᑦᑕᐅᑎᓂᖃᕐᓂᖅ ᓄᑕᕋᑉ ᓕᓐᓂᐊᕐᕕᐊᓂᒃ ᐱᔭᖃᕈᓐᓇᕈᑕᐅᕗᖅ 
ᐊᖏᕈᑎᒋᔭᐅᔭᕆᐊᓕᖕᓂᒃ ᐊᒻᒪ ᑐᓴᖅᑕᐅᑎᑦᑎᓐᓇᖅᖢᓂ 
ᑐᓴᖅᖠᕈᑕᐅᔭᕆᐊᓕᖕᓂᒃ, ᐃᓚᒋᔭᐅᓪᓗᓂ ᐃᓕᓐᓂᐊᕐᕕᐅᑉ ᐊᖑᔪᖅᑳᖓ 
ᖃᐅᔨᑎᑕᐅᓪᓗᓂ ᐊᓯᔾᔨᖅᑕᖃᖅᐸᑦ ᐱᒪᒃᖠᖅᑎᒋᔭᐅᓕᖅᑐᓂᒃ; ᐊᒻᒪᓗ 

•	 ᐊᑐᐃᓐᓇᐅᑎᑦᑎᑐᐃᓐᓇᕆᐊᓖᑦ ᐋᖅᑭᓱᐃᓗᑎᒡᓘᓐᓃᑦ ᐱᑕᖃᕆᐊᓕᖕᓂᒃ 
ᖃᓄᐃᑦᑐᓐᓃᖅᐸᓪᓕᐊᓂᕐᒧᑦ ᐃᓅᓯᓕᕆᔭᐅᓂᖅ ᐊᒻᒪ ᐅᖃᖃᑎᖃᑐᐃᓐᓇᕆᐊᓖᑦ 
ᓈᒻᒪᒃᑐᓂᒃ ᓄᓇᓕᖕᓂ ᐃᑲᔪᖅᑎᐅᔪᓐᓇᖅᑐᒥᒃ ᐃᓐᓇᕐᒥᓪᓘᓐᓃᑦ ᑲᑐᔾᔨᓗᑎᒃ 
ᐸᕐᓇᐃᓗᑎᒃ ᑲᒪᖃᑎᖃᕋᓱᐊᕐᓂᕐᒧᑦ ᐃᑲᔪᖅᑕᐅᓗᓂ ᓄᑕᕋᖅ ᐃᓚᖏᓪᓗ.

ᓄᑕᖅᑲᓄᑦ ᐸᖅᑭᔭᐅᙱᑦᑐᓄᑦ, ᐃᒪᐃᓕᐅᕐᓂᐊᖅᑐᑦ ᓄᓇᓕᖕᓂ ᐃᓄᓕᕆᔨ:

•	 ᐃᑲᔪᖅᑐᐅᔨᐅᑐᐃᓐᓇᕆᐊᓕᒃ ᓄᑕᕋᕐᒧᑦ ᐸᓖᓯᒃᑯᑦ ᐊᐱᖅᓱᖅᑎᓪᓗᒋᑦ ᓄᑕᕋᕐᒥᒃ, 
ᐊᖏᖅᑕᐅᓯᒪᓗᓂ ᒪᓕᒐᖅᑎᒍᑦ ᐸᖅᑭᔨᖓᓂᑦ ᐊᒻᒪ ᓄᑕᕋᒧᑦ; ᐊᒻᒪᓗ

•	 ᑐᑭᓯᑎᑦᑎᓯᒪᓗᑎᒃ ᒪᓕᒐᖅᑎᒍᑦ ᐸᖅᑭᔨᖓᓂᒃ ᐊᒻᒪᓗ/ᐅᕝᕙᓘᓐᓃᑦ 
ᓄᑕᕋᕐᒥᒃ ᓈᒻᒪᒃᑳᖓᑦ, ᐊᑐᐃᓐᓇᐅᔪᓂᒃ ᐃᓅᓯᓕᕆᔭᐅᓂᕐᒧᑦ ᐊᒻᒪ 
ᐃᑲᔪᖅᑕᐅᓂᕐᒧᑦ ᐱᔨᑦᑎᕋᐅᑎᓂᒃ ᐃᑲᔪᕐᓗᑎᒡᓗᑎᒃ ᐅᖃᐅᓯᕆᕙᓪᓗᒋᑦ ᑕᐃᒃᑯᐊ 
ᐱᔨᑦᑎᕋᕈᑏᑦ ᓈᒻᒪᒃᑳᖓᑕ.

ᖃᐅᔨᓴᕐᓂᒃᑯᑦ ᖃᐅᔨᔭᐅᒃᐸᑦ ᓈᒻᒪᒃᓯᓯᒪᓂᖃᖅᑐᒥᒃ ᓄᓗᓇᐃᕈᑎᑕᖃᕐᓂᖓᓂᒃ ᓄᑕᕋᕐᒥᒃ 
ᐱᑦᑎᐊᙱᑕᐅᔪᖃᕐᒪᖔᑦ, ᐋᓐᓂᖅᑕᐅᔪᖃᕐᒪᖔᑦ, ᐃᒃᓯᓐᓇᑰᔪᖃᕐᒪᖔᓪᓘᓐᓃᑦ ᐊᑐᖅᑕᐅᓪᓗᓂ 
ᐱᕋᔭᒃᑐᓄᑦ ᒪᓕᒐᖅ, ᐸᓖᓯᒃᑯᑦ ᐃᖅᑲᖅᑐᒐᒃᓴᙳᖅᑎᑦᑎᓂᐊᖅᐳᑦ ᐸᓯᒃᖠᔨᓄᓪᓗ ᑐᓂᓯᓂᐊᖅᖢᑎᒃ 
ᑐᓴᐅᒻᒪᑎᒋᔭᐅᔪᓕᒫᓂᒃ ᓇᓗᓇᐃᕈᑎᓂᒡᓗ ᑕᐃᒪᐃᒋᐊᖃᕐᓂᕆᔭᒥᑎᒍᑦ ᒪᓕᒐᖅᑎᒍᑦ.

ᓄᑕᕋᖅ/ᒪᒃᑯᒃᑐᖅ, 
ᐅᓂᒃᑳᖅᐸᑦ, ᐅᔾᔨᕆᔭᐅᒃᐸᑦ, ᐱᔾᔪᑎᒃᓴᖅᑕᖃᕐᓂᖓᓂᒃ 

ᐋᓐᓂᖅᑕᓂᖅᑕᖃᕐᓂᖓᖓᓂᒃ 
ᐋᓐᓂᖅᑕᐅᓂᖅᑕᖃᑐᐃᓐᓇᕆᐊᖃᕐᓂᖓᓂᒡᓘᓐᓃᑦ

ᑕᐃᒪᐃᒋᐊᖃᕈᑎᒃ, 
ᑲᑐᔾᔨᖃᑎᒌᖕᓂᖅᑕᖃᕐᓗᓂ 
ᖃᐅᔨᓴᕐᓂᕐᒥᒃ/ᐊᐱᖅᓱᕐᓂᕐᒥ 

  ᓄᑖᖅ/ᑲᔪᓯᔪᒧᑦ 
ᑐᓴᖅᖠᕈᑎ

ᐃᒪᐃᑦᑑᕗᖓ… 
ᐃᓚᔮᖅ/ᐱᖃᓐᓇᕆᔭᖅ, 

ᓄᓇᖅᑲᑎ*

ᐅᓂᒃᑳᓕᐅᕐᓗᑎᑦ 
ᓄᓇᓕᖕᓂ 
ᐃᓄᓕᕆᔨᒧᑦ

ᐊᑐᖅᓯᓂᖃᖅᐳᑎᑦ 
ᒪᓕᒐᑎᒍᑦ 

ᐅᓂᒃᑳᓕᐅᕆᐊᖃᕐᓂᐅᔪᒥᒃ

ᓄᓇᓕᖕᓂ ᐃᓄᓕᕆᔨ 
ᖃᐅᔨᓴᖅᐳᖅ

ᐅᓂᒃᑳᓕᐅᕐᓗᑎᑦ 
ᐸᓖᓯᒃᑯᓐᓄᑦ

ᐃᒪᐃᑦᑑᕗᖓ… 
ᐃᓕᓐᓂᐊᖅᑎ, ᐋᓐᓂᐊᓯᐅᖅᑎ, 
ᑲᔪᖏᖅᓴᐃᔨ, ᒐᕙᒪᐅᙱᑦᑐᖅ

ᐃᒪᐃᑦᑑᕗᖓ… 
ᓄᓇᓕᖕᓂ ᐃᓄᓕᕆᔨ

ᑖᓐᓇ… 
ᐱᕋᔭᖕᓂᐅᕙ?

ᐋᒃᑲ ᐄ

ᐅᓂᒃᑳᓕᐅᕐᓗᑎᑦ 
ᓄᓇᓕᖕᓂ 
ᐃᓄᓕᕆᔨᒧᑦ

ᐃᒪᐃᑦᑑᕗᖓ… 
ᐸᓖᓯ

ᐊᐱᕆᓯᒪᔪᒍᑦ ᓄᓇᓕᖕᓂ 
ᐃᓚᒋᔭᐅᔪᖅ ᐅᖃᐅᓯᖃᕈᓂ 
ᐃᓱᒫᓘᑎᒥᓂᒃ ᐱᓕᕆᔨᓪᓚᑦᑖᒧᑦ, 
ᑕᒪᐃᓐᓂᒃ ᓄᓇᓕᖕᓂ ᐃᓚᒋᔭᐅᔪᖅ 
ᐊᒻᒪ ᐱᓕᕆᔨᓪᓚᑦᑖᖅ ᐅᖃᕆᐊᓖᑦ 
ᓄᓇᓕᖕᓂ ᐃᓄᓕᕆᔨᒧᑦ.

ᖃᐅᔨᒪᑎᑦᑎᔾᔪᑏᑦ

7�4�	ᐅᖃᐅᓯᐅᔪᓄᑦ	ᑐᓐᓂᖅᑯᑕᐅᔪᓄᑦ	ᖃᐅᔨᒪᔾᔪᑕᐅᔪᓐᓇᖅᑐᑦ

ᐱᓕᕆᐊᒃᓴᑦ ᑲᒪᒋᔭᒃᓴᓪᓗ
ᓄᑕᕋᕐᒥᒃ ᐱᑦᑎᐊᙱᓐᓂᖅ ᐱᕐᔪᐊᖑᓪᓗᓂ ᐊᑲᐅᙱᓕᐅᕈᑕᐅᔪᖅ ᓄᓇᓕᓗᒃᑖᑦ 
ᑲᒪᒋᔭᕆᐊᖃᖅᑎᑕᐅᔪᑦ ᐊᒻᒪ ᑲᑐᔾᔨᖃᑎᖃᕐᓗᑎᒃ ᐱᔨᑦᑎᕋᖅᑎᓂᒃ ᓄᓇᓕᖕᓂᓪᓗ. ᐱᖃᖃᑕᐅᔪᓗᒃᑖᑦ 
ᑲᑐᔾᔨᖃᑎᖃᕐᓂᐊᖅᑐᑦ ᐊᑐᖅᑐᑦ ᑐᑭᖏᑦ ᑖᔅᓱᒧᖓ ᐊᖏᖃᑎᒌᒍᑎᒥᒃ ᐃᓚᒋᔭᐅᓪᓚᑦᑖᓕᖅᑎᓪᓗᓂᒋᑦ 
ᐊᐅᓚᓂᕆᑐᐃᓐᓇᖅᐸᑕᖏᓐᓄᑦ ᐊᒻᒪ ᐃᓕᓐᓂᐊᕈᑎᖏᓐᓄᑦ.

ᐱᖃᖃᑕᐅᔪᑦ ᐊᖏᖅᓯᒪᔪᑦ ᐃᒪᐃᓕᐅᒃᑲᓐᓂᐅᔭᕈᒪᓪᓗᑎᒃ:

•	 ᐅᖃᐅᓯᕆᓗᒋᑦ ᓄᓇᓕᖕᓂ ᐃᓄᓕᕆᔨᒧᑦ ᐸᓖᓯᒃᑯᓐᓄᓪᓘᓐᓃᑦ ᑐᓴᖅᑎᑕᐅᒍᑎᒃ 
ᐅᕝᕙᓘᓐᓃᑦ ᐅᖃᐅᔾᔭᐅᒍᑎᒃ, ᐅᔾᔨᕈᓱᒃᑯᑎᒃ, ᐅᕝᕙᓘᓐᓃᑦ ᐱᔾᔪᑎᖃᕈᑎᒃ 
ᐸᓴᒃᖠᕐᓂᕐᒧᑦ ᓄᑕᕋᖅ ᐱᑦᑎᐊᖅᑕᐅᖃᑦᑕᙱᓐᓂᖓᓂᒃ;

•	 ᑐᓴᐅᒪᑎᑦᑎᖕᒥᓗᑎᒃ ᐊᓯᖏᓐᓂᒃ ᐱᔨᑦᑎᖅᖠᖅᑎᐅᔪᓂᒃ ᐱᖁᔭᑎᒍᑦ 
ᐱᔪᓐᓇᖅᑎᑕᓂᒃ ᐃᑲᔪᕐᓂᖃᕈᓐᓇᖅᑐᒥᒃ ᓄᑕᕋᒧᑦ ᐱᓕᕆᐊᒃᑯᒥᒋᔭᐅᓂᖅᐹᓂᒃ;

•	 ᕿᒥᕐᕈᔭᐅᓕᖅᑭᒃᑕᕐᓗᓂ ᑖᓐᓇ ᐊᖏᖃᑎᒌᒍᑦ ᐊᒃᓱᓪᓘᓐᓃᑦ 
ᐊᕐᕌᒍᑦ ᐱᖓᓱᑦ ᖄᖏᖅᐸᑕ;

•	 ᒪᓕᒡᓗᑎᒃ ᐊᒻᒪ ᐊᑲᐅᙱᓕᐅᕈᑎᓂᒃ ᐋᖅᑭᖃᑎᒌᒍᑎᓄᑦ ᐱᕙᓪᓕᐊᓂᐅᕙᒃᑐᑦ 
ᓇᓗᓇᐃᔭᖅᑕᐅᓯᒪᔪᖅ ᑕᕝᕙᓂ ᐊᖏᖃᑎᒌᒍᑎᒥ; ᐊᒻᒪᓗ

•	 ᐃᖅᑲᓇᐃᔭᖅᑎᓕᒫᑦ ᐱᓕᒻᒪᒃᓴᕐᓂᖃᖅᑎᑕᐅᓗᑎᒃ  ᐅᔾᔨᕆᔭᖃᕈᓐᓇᕐᓂᕐᒧᑦ 
ᐱᑦᑎᐊᙱᑕᐅᓂᖃᖅᑐᒥᒃ, ᒪᓕᒐᖅᑎᒍᑦ ᐅᓂᒃᑲᐅᓯᕋᕆᐊᖃᕐᓂᕐᒧᑦ ᐊᒻᒪ ᑕᒪᐃᓐᓂᒃ 
ᐊᑐᖅᑎᑦᑕᕆᐊᓕᖕᓂᒃ ᒪᓕᒃᑕᐅᔭᕆᐊᖃᖅᑐᓂᒃ ᐊᖏᖃᑎᒌᒍᑎᒦᑦᑐᓂᒃ.

8�1	 ᐃᓄᓕᕆᔨᒃᑯᑦ
ᐃᓄᓕᕆᔨᒃᑯᑦ, ᐃᓚᒌᑦ ᖃᓄᐃᙱᑦᑎᐊᖁᓪᓗᒋᑦ ᓴᓇᕝᕕᐅᔪᖅ ᐃᒪᐃᓕᐅᕐᓂᐊᖅᑐᖅ:

•	 ᑐᓂᔭᐅᕙᒡᓗᑎᒃ, ᖃᐅᔨᓴᖅᐸᒡᓗᑎᒃ ᓄᑕᕋᖅ ᐱᑦᑎᐊᖅᑕᐅᖃᑦᑕᙱᑦᑐᒧᑦ, 
ᐋᓐᓂᖅᑕᐅᔪᒧᑦ ᐊᒻᒪᓗ ᐃᒃᓯᓐᓇᑯᖃᕐᓂᕐᒧᑦ ᐃᓱᒫᓘᑕᐅᔪᓄᑦ, ᐊᒻᒪᓗ 
ᐃᑲᔪᕐᓗᒋᑦ ᐱᔨᑦᑎᕋᕐᓗᒋᓪᓗ ᓄᑕᕋᐃᑦ/ᒪᒃᑯᒃᑐᓪᓗ ᐃᓚᖏᓪᓗ ᐅᑯᓄᖓ ᐃᓚᒌᑦ 
ᖃᓄᐃᙱᑦᑎᐊᖁᓪᓗᒋᑦ ᓴᓇᕝᕕᖓᑦᑕ ᐊᑐᐊᒐᖏᓐᓂᒃ, ᐱᓕᕆᔾᔪᓯᖏᓐᓂᒃ ᐊᒻᒪ 
ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᕐᒥ;

•	 ᑲᑐᔾᔨᖃᑎᖃᕐᓗᑎᒃ ᐸᓖᓯᒃᑯᓐᓂᒃ ᓇᓗᓇᐃᖅᑕᐅᖁᓪᓗᒋᑦ ᑲᑐᔾᔨᓂᖅ ᐅᕝᕙᓘᓐᓃᑦ 
ᒪᓕᖃᑎᒌᒥᒃ ᖃᐅᔨᓴᕐᓂᖅ ᐊᑐᖅᑕᐅᔭᕆᐊᖃᕐᒪᖔᑦ;

•	 ᐃᑲᔪᖅᑐᐃᓂᕐᒧᑦ ᐱᔨᑦᑎᕋᖅᑎᐅᓗᑎᒃ ᓄᑕᖅᑲᓄᑦ ᐃᓚᖏᓐᓄᓪᓗ 
ᓄᑕᕋᖅ ᐊᑦᑕᕐᓇᙱᑦᑐᒥᒃ ᐃᓚᖏᑕ ᐊᖏᕐᕋᖓᓃᖏᓐᓇᕈᓐᓇᖁᓪᓗᒋ 
ᐊᑦᑕᕐᓇᙱᒃᑯᓂ ᑕᐃᒪᐃᑦᑕᕆᐊᒃᓴᖅ;

•	 ᐊᑐᐃᓐᓇᐅᑎᑦᑎᓗᑎᒃ ᐊᖏᕐᕋᒥᐅᙱᑦᑐᖅ ᑲᒪᒋᔭᐅᔾᔪᑎᓂᒃ ᐃᑲᔪᖅᑕᐅᓂᕐᒧᑦ 
ᐱᔨᑦᑎᕋᐅᑏᑦ ᐃᓚᒌᓄᑦ ᐋᖅᑭᐅᒪᑎᑦᑏᓐᓇᕈᓐᓇᙱᒃᑯᑎᒃ ᓄᑕᕋᐅᑉ 
ᐊᑦᑕᕐᓇᖅᑕᐃᓕᒪᓂᖓᓂᒃ ᐃᓚᒌᑦ ᐊᖏᕐᕋᖓᓂ; ᐊᒻᒪᓗ

•	 ᓄᑕᕋ ᐊᑐᕈᓐᓇᑦᑎᐊᕐᓗᓂ ᐋᓐᓂᐊᕐᕕᖕᒥ ᐃᑲᔪᖅᑕᐅᔾᔪᑎᓂᒃ ᐊᒻᒪ ᐱᔨᑦᑎᕋᐅᑎᓂᒃ 
ᐊᑐᕐᓗᒋᑦ ᑐᓐᓂᖅᑯᑕᐅᓃᑦ.

08

8�2	 ᐸᓖᓯᒃᑯᑦ	(RCMP)
ᐸᓖᓯᒃᑯᑦ ᐊᒻᒪ ᐸᓖᓯᖁᑎᖏᑦ; ᐱᔾᔪᑕᐅᓲᑦ ᐸᓖᓯᒃᑯᑦ ᐊᐅᓚᓂᖏᓐᓂᒃ 
ᐃᓱᒪᖅᓲᑎᖃᕐᓂᖏᓐᓂᒃ ᐃᒪᐃᓐᓂᐊᖅᑐᑦ:

•	 ᐱᔪᒥᓴᐃᓗᑎᒃ ᑲᑐᔾᔨᖃᑎᖃᕐᓂᕐᒥᒃ ᖃᐅᔨᓴᕐᓂᕐᒧᑦ ᑲᒪᒋᔭᐅᔾᔪᑎᓂᒃ 
ᐱᓕᕆᖃᑎᖃᕐᓗᑎᒃ ᐃᓄᓕᕆᔨᒃᑯᑦ ᐅᖃᐅᓯᐅᔪᓄᑦ ᐸᓴᒋᔭᐅᔪᖃᖅᑎᓪᓗᒍ 
ᓄᑕᖅᑲᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ;

•	 ᓄᓇᓕᖕᓂ ᐃᓄᓕᕆᔨᑕᖃᙱᑎᓪᓗᒍ ᐃᕐᖐᓐᓇᖅ, ᓇᓗᓇᐃᖅᓯᓗᑎᒃ 
ᐱᔾᔪᑎᑦᑎᐊᕙᒃᑕᖃᕈᓂ ᐅᒃᐱᕆᔭᐅᓗᑎ ᐱᑕᖃᕐᓂᖓᓂᒃ ᐅᓗᕆᐊᓇᕐᔪᐊᖅᑐᒥᒃ 
ᐋᓐᓂᖅᑕᐅᓇᔭᕐᓂᖓᓄᑦ ᓄᑕᕋᖅ;

•	 ᐃᒪᐃᑦᑐᖃᕐᓂᖅᑎᓪᓗᒍ, ᐊᑐᖅᑎᓪᓗᖏᑦ ᐅᕝᕙᓘᓐᓃᑦ ᖃᐅᔨᔭᐅᔪᑦ ᖃᐅᔨᓴᕐᓂᕐᒥᒃ 
ᐊᒻᒪ ᐃᒪᐃᙱᒃᑲᓗᐊᕐᒪᖔᑦ ᐅᕝᕙᓘᓐᓃᑦ ᐋᒃᑲ ᐅᖃᐅᓯᐅᔪᑦ ᐸᓖᓯᒃᑯᓐᓄᑦ, 
ᐸᓖᓯᒃᑯᓐᓂ ᖃᐅᔨᓴᖅᑏᑦ ᐱᔾᔪᑎᑦᑎᐊᕙᖃᕈᑎᒃ ᐅᒃᐱᕆᓗᒍ ᓄᑕᕋᖅ 
ᓴᐳᔾᔭᐅᓯᒪᔭᕆᐊᖃᕐᓂᖓᓂᒃ ᐊᒻᒪ ᐱᑕᖃᕆᐊᖃᕐᓂᖓᓂᒃ ᐊᖅᓵᖅᑕᐅᓂᕐᒥᒃ, 
ᐊᒻᒪ ᓄᓇᓕᖕᓂ ᐃᓄᓕᕆᔨᑕᖃᙱᒃᑯᓂ ᐃᕐᖐᓐᓇᖅ ᐊᑐᐃᓐᓇᐅᔪᒥᒃ, 
ᐸᓖᓯᒃᑯᑦ ᐱᓕᕆᐊᖃᕐᓂᐊᖅᑐᑦ ᐊᑐᖅᑕᐅᔭᕆᐊᓕᖕᒥᒃ ᐊᑐᐃᓐᓇᐅᔪᓂᒃ 
ᒪᓕᒐᖅᑎᒍᑦ ᐋᓐᓂᐊᖃᖅᑕᐃᓕᒪᓂᖓ ᐊᒻᒪ ᐊᑦᑕᕐᓇᖅᑕᐃᓕᒪᓂᖓᓄᑦ ᓄᑕᕋᖅ, 
ᐱᖃᓯᐅᑎᓪᓗᖏᑦ ᑭᓯᐊᓂᓕ ᑭᒡᓕᐅᙱᑦᑐᑦ ᐱᓕᕆᐊᖃᕐᓗᑎᒃ ᐃᓱᒪᖅᓱᕐᓗᑎᒃ 
ᐱᓕᕆᔪᓐᓇᕐᓗᑎᒃ ᒪᓕᒃᖢᒍ ᐊᕕᒃᑐᖅᓯᒪᔪᖅ 10 ᐊᒻᒪ 11 ᑕᐃᑲᓂ ᓄᑕᖅᑲᓄᑦ ᐊᒻᒪ 
ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᕐᒥ;

•	 ᐅᖃᐅᓯᐅᔪᑦ ᐸᓴᒃᖠᖕᓂᕐᒧᑦ ᐊᒻᒪᓗ, ᐊᑑᑎᖃᕈᓂ, ᐊᖅᓵᖅᑕᐅᓗᑎᒃ ᓄᓇᓕᖕᓂ 
ᐃᓄᓕᕆᔨᓂᒃ ᑭᖑᕙᖅᓯᒪᙱᒃᑐᒃᑯᑦ, ᐊᑐᕐᓗᑎᒃ ᓇᖕᒥᓂᖅ ᐅᕝᕙᓘᓐᓃᑦ 
ᐅᖄᓚᐅᑎᒃᑯᑦ ᐅᖃᖃᑎᖃᕐᓃᑦ, ᓇᓗᓇᐃᖅᑕᐅᓗᑎᒃ ᑎᑎᖅᑲᑎᒍᑦ;

•	 ᖃᐅᔨᓴᕐᓗᑎᒃ ᐸᓴᒋᔭᐅᔪᒥᒃ ᐱᕋᔭᖕᓂᐅᔪᒥᒃ ᐊᑐᕐᓗᒍ ᐱᕋᔭᒃᑐᓄᑦ ᒪᓕᒐᖅ 
ᐃᓱᒫᓘᑎᒋᓪᓗᒋᑦ ᐅᓐᓂᕐᓗᖕᓃᑦ ᓄᑕᕋᕐᒥᒃ ᐱᑦᑎᐊᖅᑕᐅᖃᑦᑕᙱᑦᑐᑦ ᐅᕝᕙᓘᓐᓃᑦ 
ᖁᓄᔪᕐᓂᐊᕐᓂᒃᑯᑦ ᐱᓂᕐᓗᒃᓯᓃᑦ;

•	 ᓈᒻᒪᓈᖅᓯᒪᒑᖓᑦ, ᐱᓕᕆᐊᖃᕐᓗᑎᒃ ᐱᕋᔭᒃᑐᓂᒃ ᖃᐅᔨᓴᕐᓂᕐᒧᑦ 
ᑲᑐᔾᔨᖃᑎᖃᕐᓗᑎᒃ ᓄᓇᓕᖕᓂ ᓄᑕᖅᑲᓂᒃ ᑭᒡᒐᖅᑐᐃᕝᕖᑦ (ᐊᓯᖏᓪᓘᓐᓃᑦ 
ᐊᑐᐃᓐᓇᐅᔪᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᐱᔨᑦᑎᕋᐅᑏᑦ), 
ᐱᖃᓯᐅᔾᔨᑐᐃᓐᓇᕆᐊᓖᑦ, ᑭᓯᐊᓂᓕ ᑭᒡᓕᐅᙱᑦᑐᑦ, ᐅᓂᒃᑳᖅᑎᑕᐅᓗᑎᑦ 
ᐱᕋᔭᒃᑕᐅᓂᕋᖅᑕᐅᔪᖅ(ᑦ);

•	 ᖃᐅᔨᒃᑲᕐᓗᒋᑦ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑏᑦ ᐱᑕᖃᕐᓂᕌᖓᑦ ᓄᑕᕋᕐᓂᒃ 
ᐱᑦᑎᐊᖅᑕᐅᖃᑦᑕᙱᑦᑐᓄᑦ;

•	 ᑐᑭᓯᑎᓪᓗᒋᑦ ᐱᕋᔭᒃᑕᐅᓯᒪᔪᑦ ᐊᒻᒪ ᒪᓕᒐᖅᑎᒍᑦ ᐸᖅᑭᔨᖓ 
ᐱᕙᓪᓕᐊᖏᓐᓇᖅᑐᓄᑦ ᖃᓄᐃᓕᖓᓕᕐᓂᐅᔪᓄᑦ ᖃᐅᔨᓴᕐᓂᕐᒥ; ᐊᒻᒪᓗ

•	 ᐃᖅᑲᖅᑐᒐᒃᓴᙳᖅᑎᑕᐅᔪᖃᖅᑎᓪᓗᒍ, ᑐᓴᖅᑎᓪᓗᒍ ᐃᖅᑲᖅᑐᐃᑎᑦᑎᔨᐅᑉ 
ᐅᖃᐅᔾᔪᐃᒋᐊᖅᑎᖓ ᑐᓴᐅᒪᔾᔪᑎᓗᒃᑖᓂᒃ ᐱᔾᔪᑎᖃᖅᑐᓂᒃ ᐊᒻᒪ ᓇᓗᓇᐃᕈᑎᓂᒃ 
ᐱᑕᖃᕆᐊᖃᖅᑎᑕᐅᔪᓂᒃ ᒪᓕᒐᖅᑎᒍᑦ.

8�3	 ᒪᓕᒐᓕᕆᔨᒃᑯᑦ
ᒪᓕᒐᓕᕆᔨᒃᑯᑦ, ᒪᓕᒐᓕᕆᔨ ᐃᒪᐃᓐᓂᐊᖅᑐᖅ:

•	 ᐅᖃᐅᔾᔨᒋᐊᕐᓗᓂ ᖃᖓ ᖃᓄᕐᓗ ᑲᒪᒋᔭᐅᓂᕐᒧᑦ ᑐᒃᓯᕋᐅᑏᑦ ᑐᓴᖅᑕᐅᑎᑦᑎᓂᕐᒧᑦ 
ᓂᐱᓕᐅᖅᑕᐅᓯᒪᔪᓂᒃ ᐊᒻᒪ ᑭᒡᓕᐅᔪᑦ ᑕᒪᒃᑯᓄᖓ ᑎᑎᕋᖅᑕᐅᓯᒪᔪᓄᑦ;

•	 ᐃᑲᔪᕐᓗᒋᑦ ᑐᑭᓕᐅᕆᓂᕐᒥᒃ ᓄᑕᖅᑲᓄᑦ ᐊᒻᒪ ᐃᓚᒌᓄᑦ 
ᐱᔨᑦᑎᕋᐅᑎᓄᑦ ᐱᖁᔭᕐᒥ; ᐊᒻᒪᓗ

•	 ᒪᓕᒐᖅᑎᒍᑦ ᐅᖃᐅᔾᔨᒋᐊᖅᑎᐅᓗᓂ ᐅᕝᕙᓘᓐᓃᑦ ᑭᒡᒐᖅᑐᐃᓗᓂ 
ᐃᖅᑲᖅᑕᐃᕝᕕᖕᒥ ᑕᐃᒪᐃᑦᑕᕆᐊᖃᕈᓂ.

ᓄᓇᓕᖕᓂ ᒪᓕᒐᓕᕆᓂᕐᒧᑦ ᓴᓇᕝᕕᐅᔪᖅ ᐃᒪᐃᑦᑐᒪᓯᒪᔪᑦ:

•	 ᐃᑲᔪᖅᑐᐃᓗᑎᒃ ᐊᒻᒪ ᑐᓴᐅᒪᔾᔪᑎᖃᖅᑎᑦᑎᓗᑎᒃ ᐱᕋᔭᒃᑕᐅᓯᒪᔪᓂᒃ 
ᐃᖅᑲᖅᑐᐃᕝᕕᓕᕆᔨᒃᑰᖅᑐᓂᒃ, ᐱᖃᓯᐅᑎᓪᓗᒋᑦ ᐃᖅᑲᖅᑐᐃᕝᕕᖕᒧᑦ ᐱᕙᒌᔭᕐᓂᖅ 
ᐊᒻᒪᓗ/ᐅᕝᕙᓘᓐᓃᑦ ᐱᖃᑎᒋᓗᒍ, ᐱᕋᔭᒃᑕᐅᓯᒪᔪᑦ ᐊᒃᑐᖅᑕᐅᓂᖏᓐᓄᑦ ᐅᓂᒃᑳᑦ, 
ᐊᒻᒪ ᒐᕙᒪᑐᖃᒃᑯᓐᓄᑦ ᐱᕋᔭᒃᑕᐅᓯᒪᓂᕐᒧᑦ ᑎᑎᕋᖅᑕᐅᓯᒪᓂᖅ;

•	 ᐃᑲᔪᕐᓗᒋᑦ ᑐᐊᕕᕐᓇᖅᑐᒃᑯᑦ ᓴᐳᒻᒥᔭᐅᓂᕐᒧᑦ ᑎᓕᓯᔾᔪᑎ ᐊᒻᒪ ᑐᒃᓯᕋᐅᑎᑦ 
ᓄᓇᓕᖕᓂ ᐊᑲᐅᓂᖅᓴᖅᑰᖅᑎᑦᑎᓂᕐᒧᑦ ᑎᓕᓯᔾᔪᑕᐅᔪᑦ ᐅᑯᑎᒎᓇᖅ ᐃᓚᒌᓂᒃ 
ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᐱᖁᔭᒃᑯᑦ;

•	 ᐃᑲᔪᖃᑦᑕᕐᓗᓂ ᐃᖅᑲᖅᑐᐃᔨᕋᓛᓄᑦ ᐱᓇᔫᑎᓄᑦ ᐊᑐᖅᖢᒍ 
ᐱᕋᔭᒃᑐᓄᑦ ᒪᓕᒐᖅ; ᐊᒻᒪᓗ

•	 ᐅᖃᐅᓯᕆᓗᒋᑦ ᖃᓄᑐᐃᓐᓇᖅ ᑐᓴᖅᑕᐅᑎᑦᑎᓗᓂ ᖃᓄᑐᐃᓐᓈᖅᑐᓂᒃ 
ᓄᑕᕋᖅ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᑖᒃᑯᓄᖓ ᓄᓇᓕᖕᓂ ᐃᓄᓕᕆᔨᓄᑦ 
ᐸᓖᓯᒃᑯᓐᓄᓪᓘᓐᓃᑦ ᐱᑕᖃᙱᑎᓪᓗᒋᑦ ᓄᓇᓕᖕᓂ ᐃᓄᓕᕆᔩᑦ.

8�4	 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐱᖃᓯᐅᑎᓪᓗᒋᑦ ᑭᓯᐊᓂᓕ ᑭᒡᓕᐅᙱᑦᑐᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᓪᓚᑦᑖᓄᑦ, ᐋᓐᓂᐊᓯᐅᑎᓄᑦ, ᐃᖢᐊᖅᓴᐃᔨᓄᑦ, ᐋᓐᓂᐊᕐᕕᖕᒥ 
ᐃᓄᓕᕆᔨᓄᑦ, ᐃᓱᒪᓕᕆᔨᓪᓚᑦᑖᓄᑦ, ᐊᔪᓕᕈᑎᖃᖅᐸᒃᑕᓄᑦ ᐃᖅᑲᓇᐃᔭᖅᑏᑦ, ᐊᒻᒪ ᐃᓄᓕᒫᓄᑦ 
ᐃᓗᐊᖅᓴᐃᔩᑦ) ᐃᒪᐃᓕᐅᕈᒪᔪᑦ:

•	 ᑲᑎᖅᓱᐃᓗᑎᑦ ᐋᓐᓂᐊᕐᕕᖕᒥ ᓇᓗᓇᐃᕈᑎᓂᒃ ᐃᑲᔪᖅᑕᐅᖁᓪᓗᒍ ᖃᐅᔨᓴᕐᓂᖅ;

•	 ᑲᑐᔾᔨᖃᑎᖃᕐᓗᑎᒃ ᓄᓇᓕᖕᓂ ᐃᓄᓕᕆᔨᓂᒃ ᐸᓖᓯᒃᑯᓐᓂᓪᓗ ᑐᓴᖅᑎᑦᑎᓗᑎᒃ 
ᑐᓴᐅᒪᔾᔪᑎᓂᒃ ᑎᒥᐊᑕ, ᐃᓱᒪᖓᑕ, ᐊᒻᒪ ᐃᓕᖅᑯᓯᐊᓄᑦ ᓇᓗᓇᐃᕈᑏᑦ ᒥᒃᓵᓄᑦ 
ᐱᑦᑎᐊᖅᑕᐅᙱᓐᓂᕐᒧᑦ;

•	 ᕿᒥᕐᕈᓗᒋᑦ, ᖃᓄᐃᓐᓂᖓ, ᐊᒻᒪ ᑲᒪᒋᓗᒋᑦ ᖃᓄᑐᐃᓐᓇᖅ ᖃᓄᐃᓕᖓᓂᖏᑦ 
ᐊᒃᑐᐊᓂᓖᑦ ᐱᑦᑎᐊᖅᑕᐅᙱᓐᓂᕐᒧᑦ ᐅᕝᕙᓘᓐᓃᑦ ᐃᒃᓯᓐᓇᑰᓂᕐᒧᑦ, 
ᐱᖃᓯᐅᑎᓪᓗᒋᑦ ᑐᓐᓂᖅᑯᑎᒋᓗᒍ ᑭᖑᓂᐊᒍᑦ ᐋᓐᓂᐊᕐᕕᖕᒥ ᑲᒪᒋᔭᐅᔾᔪᑎᓄᑦ, 
ᐃᓅᓯᓕᕆᔭᐅᓂᕐᒧᑦ, ᑲᒪᒋᔭᐅᓂᕐᒧᑦ, ᐅᕝᕙᓘᓐᓃᑦ ᐃᑲᔪᖅᑕᐅᓂᕐᒧᑦ;

•	 ᐊᑐᐃᓐᓇᐅᑎᑦᑎᓗᑎᒃ ᑎᒥᒃᑯᒃ ᐃᓱᒪᒃᑯᓪᓗ ᖃᓄᐃᙱᑦᑎᐊᕐᓂᕐᒧᑦ 
ᑲᒪᒋᔭᐅᔾᔪᑎᖃᖅᑎᑦᑎᓗᓂ ᐊᒻᒪ ᑐᓴᕋᓱᐊᖅᓯᒪᓗᓂ ᓄᑕᕋᕐᒧᑦ 
ᒪᒃᑯᒃᑐᒧᓪᓘᓐᓃᑦ, ᐃᓚᖏᓐᓄᑦ; ᐊᒻᒪᓗ

•	 ᐋᓐᓂᐊᕐᕕᖕᒥ ᑎᑎᖅᑲᖁᑎᖃᖅᑎᓪᓗᒍ ᐊᒻᒪ ᖃᐅᔨᒪᔨᑕᓪᓚᑦᑖᒥᒃ ᐃᓱᒪᒋᔭᖏᓐᓂᒃ 
ᐃᖅᑲᖅᑐᐃᕝᕕᖕᒥ ᐱᕙᓪᓕᐊᓂᐅᔪᓄᑦ.

8�5	 ᐃᓕᓐᓂᐊᕐᓂᓕᕆᔨᒃᑯᑦ
ᐃᓕᓐᓂᐊᕐᓂᓕᕆᔨᒃᑯᑦ (ᐱᖃᓯᐅᑎᓪᓗᒍ ᑭᓯᐊᓂᓕ ᑭᒡᓕᐅᙱᑦᑐᑦ ᐃᓕᓴᐃᔩᑦ ᐊᖓᔪᖅᑳᖏᑦ, 
ᐃᓕᓴᐃᔩᑦ, ᐃᓕᓐᓂᐊᖅᑎᓂ ᐃᑲᔪᖅᓱᐃᓂᕐᒥ ᐃᓕᓴᐃᔩᑦ, ᐃᓕᓐᓂᐊᕐᓂᕐᒧᑦ ᑲᔪᖏᖅᓴᐃᔩᑦ, 
ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ, ᐃᓕᓐᓂᐊᖅᑎᓂ ᐃᑲᔪᖅᓱᐃᓂᕐᒥ ᐃᑲᔪᖅᑏᑦ, ᐃᓄᒃᓯᐅᑎᓕᕆᔩᑦ, 
ᓴᓗᒻᒪᖅᓴᐃᔩᑦ, ᐊᑭᓕᖅᓱᖅᑕᐅᓇᑎᒃ ᐱᓕᕆᔩᑦ ᐊᓯᖏᓪᓗ ᐃᖅᑲᓇᐃᔭᖅᑐᑦ ᐃᓕᓐᓂᐊᕐᕕᖕᒥ) 
ᐃᒪᐃᓐᓂᐊᕐᓂᕋᖅᓯᒪᔪᑦ:

•	 ᐃᓄᑑᕝᕕᖕᒥᒃ ᐊᑐᐃᓐᓇᖅᑕᖃᕐᓗᓂ ᐊᐱᖅᓱᖅᑕᐅᕝᕕᖕᒥᒃ ᓄᑕᕋᕐᒧᑦ 
ᐃᓕᓐᓂᐊᕐᕕᖕᒥ ᐱᖃᑎᖃᕐᓗᑎᒃ ᓄᓇᓕᖕᓂ ᐃᓄᓕᕆᔨᒥᒃ ᐊᒻᒪᓗ/
ᐅᕝᕙᓘᓐᓃᑦ ᐸᓖᓯᒃᑯᓐᓂ;

•	 ᐃᓕᓐᓂᐊᖅᑎᑦᑎᕙᒡᓗᑎᒃ, ᐃᓅᖃᑎᒌᒃᑎᑦᑎᕙᒡᓗᑎᒃ, ᐊᒻᒪ ᐃᒃᐱᖕᓂᐊᓂᒃᑯᑦ 
ᐃᑲᔪᖅᑕᐅᕙᒡᓗᓂ ᓄᑕᕋᖅ; ᐊᒻᒪᓗ

•	 ᓇᓗᓇᐃᕈᑎᖃᖅᑎᓪᓗᒍ ᑎᑎᕋᖅᑕᐅᓯᒪᓗᑎᒡᓗ ᐃᖅᑲᖅᑐᐃᕝᕕᖕᒥ 
ᐱᕙᓪᓕᐊᓕᓂᐅᔪᑦ ᑕᐃᒪᐃᑦᑕᕆᐊᖃᕈᑎᒃ.

8�6	 ᐅᑭᐅᖅᑕᖅᑐᒥ	ᓱᕈᓯᓄᑦ	ᐊᒻᒪᓗ	ᒪᒃᑯᒃᑐᓄᑦ	ᑎᒥᖓᑦ
ᐅᑭᐅᖅᑕᖅᑐᒥ ᓱᕈᓯᓄᑦ ᐊᒻᒪᓗ ᒪᒃᑯᒃᑐᓄᑦ ᑎᒥᖓᑦ, ᐅᒥᖕᒪᒃ ᐅᐸᒐᖅ ᐃᒪᐃᓐᓂᐊᕐᓂᕋᖅᓯᒪᔪᖅ:

•	 ᐱᓕᕆᖃᑎᖃᕐᓗᑎᒃ ᓄᓇᓕᖕᓂ ᐃᓄᓕᕆᔨᒥᒃ ᐊᒻᒪ ᐸᓖᓯᒃᑯᓐᓂᒃ 
ᑲᑐᔾᔨᖃᑎᖃᕐᓗᑎᒃ ᐊᐱᖅᓱᕐᓗᑎᒃ ᓄᑕᕋᕐᒥᒃ ᑕᐃᒪᐃᑦᑕᕆᐊᖃᕈᑎᒃ;

•	 ᑲᑐᔾᔨᖃᑎᖃᕐᓗᑎᒃ ᓄᑕᕋᓕᕆᔨᒥᒃ ᑲᑎᑕᐅᖁᓪᓗᖏᑦ ᑎᒥᖓᒍᑦ ᓇᓗᓇᐃᕈᑏᑦ 
ᐅᕝᕙᓘᓐᓃᑦ ᖃᐅᔨᓴᖅᑕᐅᒃᑲᓐᓂᕆᐊᖃᖅᐸᑦ, ᑕᐃᒪᐃᑦᑕᕆᐊᖃᖅᐸᑦ; ᐊᒻᒪᓗ

•	 ᐃᑲᔪᖅᑕᐅᔾᔪᑎᖃᖅᑎᑦᑎᓗᓂ ᐱᔨᑦᑎᕋᐅᑎᓂᒃ ᓲᕐᓗ ᐃᑲᔪᖅᑕᐅᓂᖅ ᓄᑕᕋᕐᒧᑦ/
ᒪᒃᑯᒃᑐᒧᑦ, ᐊᒻᒪᓗ ᐸᓯᔭᒃᓴᐅᙱᑦᑐᒧᑦ ᑲᒪᔨᐅᔪᒧᑦ.

ᑎᑎᕋᖅᑕᐅᓯᒪᔪᑦ

ᐊᔩᖃᑎᒌᖕᓂᖅ	–	
ᐃᓱᒪᓕᐅᕈᑎᖃᕐᓗᓂ 
ᐅᖃᖃᑎᒌᖕᓂᒃᑯᑦ ᐊᒻᒪᓗ 
ᓈᒻᒪᒃᓴᖃᑎᒌᖕᓂᒃᑯᑦ.

26  | ᓱᕈᓯᓄᑦ ᐃᑲᔪᖅᑎᒌᑦ    ᓄᑕᕋᖅ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᒻᒪ ᐃᒃᓯᓐᓇᑯᖃᕐᓂᕐᒧᑦ ᑲᒪᒋᔭᖃᕐᓂᕐᒧᑦ ᐊᖏᖃᑎᒌᒍᑎ



ᑐᓴᖅᑕᐅᕈᓘᔭᕆᐊᖃᙱᓐᓂᖅ 
ᐊᒻᒪ ᑐᓴᖅᖠᕈᑎᓂᒃ 
ᖃᐅᔨᑎᑦᑎᑲᖅᑕᐅᑎᓂᖅ
ᐱᒻᒪᕆᐅᓂᖃᕈᑎᖃᖅᐳᖅ ᑐᓴᖅᖠᕈᑎᓂᒃ ᖃᐅᔨᑎᑦᑎᑲᖅᑕᐅᑎᓂᖅ ᐃᓕᓴᕆᔭᐅᓂᖃᖅᓯᒪᕗᖅ 
ᐊᑐᖅᑕᐅᔪᓐᓇᖅᑎᑦᑎᓂᒃᑯᑦ ᑐᓴᐅᒪᓂᖃᕐᓂᕐᒧᑦ ᐃᓱᒪᓕᕈᒧᓐᓇᕐᓂᖃᕐᓂᖅ ᐱᔾᔪᑎᒋᓪᓗᒋᑦ 
ᓴᐳᒻᒥᔭᐅᓂᖏᓐᓄᑦ, ᐊᑦᑕᕐᓇᑐᒦᑦᑕᐅᓕᓂᖏᓐᓄᑦ ᐊᒻᒪ ᖃᓄᐃᑎᑦᑎᐊᕐᓂᖏᓐᓄᑦ ᓄᑕᖅᑲᑦ 
ᒪᒃᑯᒃᑐᓪᓗ. ᐊᑐᓂ ᐱᓕᕆᖃᑎᒋᔭᐅᔪᖅ ᑎᒥᐅᔪᖅ ᐱᔭᒃᓴᒻᒪᕆᖃᖅᑐᐃᓐᓇᐅᕗᖅ ᓴᐳᒻᒥᒃᖠᕋᓱᒃᖢᒍ 
ᓄᑕᖅᑲᑦ ᐱᑦᑎᐊᙱᑕᐅᓂᕐᒥᒃ, ᐋᓐᓂᖅᑕᐅᓂᕐᒥᒃ, ᐃᒃᓯᓐᓇᑯᒋᔭᐅᓂᕐᒥᓪᓗ. ᑐᓴᐅᒪᔾᔪᑎᓂᒃ 
ᑐᓴᐅᒪᖃᑎᒌᑦᑎᐊᙱᓐᓂᖅ ᑕᐃᔭᐅᒐᔪᒃᑐᑦ ᐊᑲᐅᙱᓕᐅᕈᑎᓪᓗᐊᑕᐅᓪᓗᓂ ᐱᔾᔪᑕᐅᓕᖅᐸᒃᖢᓂ 
ᑐᖁᓂᕐᒧᑦ ᐅᕝᕙᓘᓐᓃᑦ ᐋᓐᓂᕐᔪᐊᓂᖏᓐᓄᑦ ᓄᑕᖅᑲᑦ ᐱᓕᕆᐊᖑᑎᓪᓗᒋᑦ ᑎᒥᐅᔫᑉ ᑲᒪᒋᓪᓗᓂᔾᔪᒃ. 
ᖃᐅᔨᒪᑦᑎᐊᕈᒪᓂᕐᒧᑦ ᐱᐅᓛᒥᒃ ᐱᓕᕆᐊᖃᖅᑐᖃᕋᓗᐊᕐᒪᖔᑦ ᓇᐅᒃᑯᓕᒫᖅ, ᐊᑐᓂ ᐊᑐᖅᑕᐅᔪᒥ, 
ᒪᓕᒃᑕᐅᔭᕆᐊᓕᖕᓂᒃ ᒪᓕᒃᓴᕐᓂᕐᒥ ᐊᒻᒪᓗ ᑐᓴᐅᒪᖃᑎᒌᖕᓂᖅ ᐊᒃᑐᐊᔪᓗᒃᑖᓄᑦ ᑐᓴᐅᒪᔾᔪᑎᓄᑦ 
ᐱᓕᕆᖃᑎᒋᔭᐅᔪᓂᑦ ᑎᒥᐅᔪᓂᑦ, ᓯᓚᑖᒍᑦ ᐱᓕᕆᖃᑕᐅᔪᓂᑦ, ᐊᒻᒪ ᐱᓕᕆᔨᓪᓚᑦᑖᓂᒃ ᐃᓚᐅᔪᓂᒃ 
ᓄᑕᕋᕐᒥᒃ ᓴᐳᒻᒥᕙᓪᓕᐊᓂᐅᔪᒥ ᐊᑲᐅᓛᖑᔪᖅ.

ᒪᓕᒃᖢᒍ ᐊᕕᒃᑐᖅᓯᒪᔪᖅ 71 ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᖅ, ᒪᓕᒐᖅᑎᒍᑦ 
ᑐᓴᖅᑎᑦᑎᔭᕆᐊᖃᕐᓂᖅ ᐅᕝᕙᓘᓐᓃᑦ ᑐᓴᖅᑕᐅᑎᑦᑎᓂᖅ ᑐᓴᖅᖠᕈᑎᖃᕐᓂᖅ ᓴᐳᒻᒥᒃᖠᕐᓂᕐᒧᑦ 
ᓄᑕᕋᕐᒥᒃ ᐱᑦᑎᐊᙱᑕᐅᓂᕐᒥᑦ, ᐋᓐᓂᖅᑕᐅᓂᕐᒥᑦ, ᐃᒃᓯᓐᓇᑰᓂᕐᒥᓪᓘᓐᓃᑦ ᓯᕗᓪᓕᐅᔨᓯᒪᕗᖅ 
ᑐᓴᖅᑕᐅᑎᑦᑎᔭᕆᐊᖃᙱᓐᓂᕐᒥᒃ ᓇᓕᑐᐃᓐᓇᖏᓐᓂ ᐱᖁᔭᓂ, ᑭᑭᑕᐅᓪᓗᓂ ᑐᓴᖅᖠᕈᑎᒋᓯᒪᔭᑦ 
ᐱᔨᑦᑎᖅᑕᒧᑦ ᐱᔨᑦᑎᖅᑎᒧᓪᓗ. ᑖᓐᓇ ᐊᕕᒃᑐᖅᓯᒪᔪᖅ ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ 
ᐱᖁᔭᕐᒥ ᐱᔪᓐᓇᖅᑎᑦᑎᔪᖅ ᐋᓐᓂᐊᓯᐅᑎᓂᒃ, ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᓂᒃ, ᐊᓯᖏᓐᓂᓗ 
ᐱᔨᑦᑎᕋᖅᑐᐅᔪᓂᒃ ᑐᓴᖅᑕᐅᑎᑦᑎᔪᓐᓇᕐᓗᑎᒃ ᑐᓴᐅᒪᔾᔪᑎᓂᒃ ᓄᑕᕋᐅᑉ ᐃᓚᖏᑕᓗ ᒥᒃᓵᓄᑦ 
ᐃᑲᔪᖅᑕᐅᖁᓪᓗᒋᑦ ᓄᑕᕋᖅ ᓴᐳᔾᔭᐅᓯᒪᖁᓪᓗᒍ ᖃᐅᔨᓴᕐᓂᕐᒥ, ᒪᓕᒃᑕᐅᔭᕆᐊᓖᑦ ᑲᒪᒋᔭᐅᓂᕐᒧᑦ 
(ᐱᖃᓯᐅᑎᓪᓗᒍ ᐋᓐᓂᐊᕐᕕᖕᒥ ᑲᒪᒋᔭᐅᓃᑦ), ᐃᓅᓯᓕᕆᔭᐅᓂᖅ, ᐅᕝᕙᓘᓐᓃᑦ ᓄᑕᕋᐅᑉ ᐃᓕᓐᓂᐊᕐᓂᖓ.

ᐊᕕᒃᑐᖅᓯᒪᔪᖅ 74 ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᖅ ᐱᔪᓐᓇᖅᑎᑦᑎᕗᖅ 
ᑐᑭᒧᐊᒃᑎᑦᑎᔨ ᓄᑕᖅᑲᓄᑦ ᐱᔨᑦᑎᕋᐅᑎᓄᑦ ᑎᓕᔭᐅᓯᒪᔪᓪᓘᓐᓃᑦ (ᓄᓇᓕᖕᓂ ᐃᓄᓕᕆᔨ) 
ᑐᓴᖅᑕᐅᑎᑦᑎᔪᓐᓇᕆᐊᒃᓴᖅ ᐊᓯᒧᑦ ᐱᓕᕆᕝᕕᖕᒧᓪᓘᓐᓃᑦ ᓴᐳᒻᒥᒃᖠᖅᑕᖃᕈᓐᓇᖁᓪᓗᒋᑦ ᓄᑕᕋᕐᒥᒃ. 
ᑐᓴᖅᑕᐅᑎᑦᑎᔾᔪᑕᐅᔪᖅ ᐊᑐᖅᑕᐅᓂᐊᖅᐳᖅ ᐱᔾᔪᑎᒋᔭᒧᑐᐊᖅ ᐊᓯᒧᓪᓗ ᑐᓴᖅᑕᐅᑎᑕᐅᒃᑲᓐᓂᔾᔮᓇᓂ.

ᓄᓇᓕᖕᓂ ᐃᓄᓕᕆᔨ ᑐᓴᖅᑕᐅᑎᑎᖃᑦᑕᕐᓂᐊᖅᐳᖅ ᓄᓇᑕᕋᐅᑉ ᓴᐳᒻᒥᔭᐅᓂᖓᓄᑦ 
ᐃᑲᔪᖅᐹᓪᓕᕈᑕᐅᓂᐊᖅᑐᒥᒃ; ᐱᓗᐊᖅᑐᒥ ᐃᓕᓐᓂᐊᕐᕕᐅᑉ ᐊᖓᔪᖅᑳᖓᓄᑦ, ᐃᓚᒋᔭᐅᓗᓂ:

•	 ᓱᓕᓂᖓ ᑖᓐᓇ ᓄᑕᕋᖅ ᑲᒪᒋᔭᐅᓕᕐᓂᖓᓄᑦ;

•	 ᖃᓄᑐᐃᓐᓇᖅ ᐊᓯᔾᔨᖅᑐᑦ ᓄᑕᕋᐅᑉ ᑐᕌᕈᑖᓄᑦ ᐅᕝᕙᓘᓐᓃᑦ ᒪᓕᒐᖅᑎᒍᑦ 
ᐸᖅᑭᔨᐅᑉ ᑐᓴᐅᒪᔾᔪᑎᖏᑦ;

•	 ᐊᑎᖓ ᐊᒻᒪ ᑎᒥᖓᓄᑦ ᓇᓗᓇᐃᔭᐅᑏᑦ ᑭᓇᑐᐃᓐᓇᕐᒧᑦ 
ᐅᖃᖃᑎᖃᕆᐊᖃᙱᑦᑐᑦ ᓄᑕᕋᕐᒥᒃ; ᐊᒻᒪᓗ

•	 ᖃᐅᔨᒃᑲᐃᔾᔪᑏᑦ ᓄᑕᕋᖅ ᐃᓂᓐᓂᐊᔾᔮᙱᒃᑯᓂ ᐋᓐᓂᐊᕐᕕᖕᒥ ᖃᐃᕝᕕᒃᓴᖃᕐᓂᕐᒧᑦ ᐅᕝᕙᓘᓐᓃᑦ 
ᓄᑕᕋᖅ ᓄᒃᑎᖅᑕᐅᒍᓂ.

ᐊᔾᔨᐅᙱᑦᑐᒥᒃ ᑲᒪᒋᔭᐅᔭᕆᐊᖃᕐᓃᑦ ᑲᒪᓇᓱᐊᖅᑎᓪᓗᒋᑦ ᑐᒃᓯᕋᐅᑎᓂᒃ ᑐᓴᖅᑕᐅᑎᑦᑎᓂᕐᒧᑦ 
ᐋᓐᓂᐊᕐᕕᖕᒥ ᐅᕝᕙᓘᓐᓃᑦ ᐃᓕᓐᓂᐊᕐᕕᖕᒥ ᑎᑎᖅᑲᓂᒃ ᑭᖑᓂᐊᒍᑦ ᐱᑦᑎᐊᖅᑕᐅᖃᑦᑕᙱᓂᕐᒧᑦ 
ᐸᓴᒃᖠᕐᓂᕐᓂᑦ. ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᙳᓇᖅᑐᓕᕆᓂᕐᒧᑦ ᐱᖁᔭᖅ 
(ᓄᓇᕗᑦ) ᐱᔪᓐᓇᖅᑎᑦᑎᔪᖅ ᓄᓇᕗᒻᒥ ᒐᕙᒪᒃᑯᓐᓂ ᑎᑎᖅᑲᓂᒃ ᑐᓴᖅᑕᐅᑎᑦᑎᔪᓐᓇᕐᓂᕐᒥᒃ 

ᐱᔾᔪᑎᖓᓂᒃ	ᕿᓂᕆᐊᖃᖅᑐᖅ	
– ᐱᒻᒪᕆᐅᓂᖓᓂᒃ 
ᕿᒥᕐᕈᓗᓂ ᑲᒪᒋᔭᖃᕐᓗᓂᓗ 
ᐱᔾᔪᑎᓪᓚᑦᑖᖓᓂᒃ ᑕᐃᒪᐃᓐᓂᕐᒧᑦ 
ᐃᓕᖅᑯᓯᐅᔪᒥᓇᙱᑦᑐᒥᒃ 
ᐅᕝᕙᓘᓐᓃᑦ ᖃᓄᐃᓕᖓᓕᕐᓂᐅᔪᒥᒃ.

ᐃᓅᖃᑎᒋᑦᓯᐊᕐᓂᖅ	– 
ᐃᒃᐱᒋᑦᑎᐊᕐᓗᒋᑦ ᐃᓅᖃᑎᒋᔭᑦ, 
ᐃᓅᖃᑎᖃᕐᓂᖅ ᐊᒻᒪᓗ 
ᐃᓱᒪᖏᑦᑎᐊᕐᓗᒋᑦ ᐃᓅᖃᑎᒋᑦ.

ᑐᙵᓇᕐᓂᖅ	– ᐃᑲᔪᕈᒪᑦᑎᐊᕐᓂᖅ 
ᓇᓗᓇᖏᑦᑎᐊᕐᓗᓂ, ᑐᙵᓇᕐᓗᓂ, 
ᐊᒻᒪᓗ ᐃᓚᓕᐅᔾᔨᓯᒪᑦᑎᐊᕐᓗᓂ.

ᐊᔩᖃᑎᒌᖕᓂᖅ	– 
ᐃᓱᒪᓕᐅᕈᑎᖃᕐᓗᓂ 
ᐅᖃᖃᑎᒌᖕᓂᒃᑯᑦ ᐊᒻᒪᓗ 
ᓈᒻᒪᒃᓴᖃᑎᒌᖕᓂᒃᑯᑦ.

ᐱᓕᕆᖃᑎᒌᓐᓂᖅ/
ᐃᑲᔪᖃᑎᒌᓐᓂᖅ	– 
ᐃᖅᑲᓇᐃᔭᖃᑎᒌᒍᑎᖃᕐᓗᓂ 
ᐱᓕᕆᖃᑎᒌᒍᑎᒋᔭᒥᒃ.

ᖃᐅᔨᓴᖅᑕᐅᓃᑦ ᐱᔾᔪᑎᒋᓪᓗᒋᑦ, ᑎᑎᖅᑲᑎᒍᑦ ᑐᒃᓯᕋᕈᑎᒃ ᓄᓇᓕᖕᓂ ᐃᓄᓕᕆᔨᒧᑦ, ᓄᓇᕗᒻᒥ 
ᒐᕙᒪᒃᑯᓐᓂ ᒪᓕᒐᓕᕆᔨᒧᑦ, ᐅᕝᕙᓘᓐᓃᑦ ᐸᓖᓯᒃᑯᓐᓂ ᐸᓖᓯᒧᑦ. ᑕᐃᒪᐃᙱᑉᐸᑦ, ᓄᑕᕋᐅᑉ ᐋᓐᓂᐊᕐᕕᖕᒥ 
ᐊᒻᒪ ᐃᓕᓐᓂᐊᕐᕕᖕᒥ ᑎᑎᖅᑲᖁᑎᖏᑦ ᓴᐳᔾᔭᐅᓯᒪᔪ ᑖᒃᑯᓇᙵᑦ ᓄᑕᖅᑲᓄᑦ ᐊᒻᒪ ᐃᓚᒌᓄᑦ 
ᐱᔨᑦᑎᕋᐅᑎᓄᑦ ᐱᖁᔭᕐᒥ, ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᙳᓇᖅᑐᓕᕆᓂᕐᒧᑦ 
ᐱᖁᔭᖅ ᐊᓯᖏᓪᓗ ᐱᓕᕆᐊᓄᑦ ᒪᓕᒐᕐᓄᑦ.

ᖃᐅᔨᒪᑦᑎᐊᕈᒪᓂᕐᒧᑦ ᐱᐅᓛᒥᒃ ᐱᓕᕆᐊᖃᖅᑐᖃᕋᓗᐊᕐᒪᖔᑦ ᓇᐅᒃᑯᓕᒫᖅ, ᑐᓴᐅᒪᖃᑎᒌᖕᓂᖅ 
ᐊᒃᑐᐊᔪᓗᒃᑖᓄᑦ ᑐᓴᐅᒪᔾᔪᑎᓄᑦ ᑎᒥᐅᔪᓂᑦ, ᓯᓚᑖᒍᑦ ᐱᓕᕆᖃᑕᐅᔪᓂᑦ, ᐊᒻᒪ ᐱᓕᕆᔨᓪᓚᑦᑖᓂᒃ 
ᐃᓚᐅᔪᓂᒃ ᖃᐅᔨᓴᕐᓂᕐᒥ ᐱᕙᓪᓕᐊᓂᐅᔪᒥ ᐊᑲᐅᓛᖑᔪᖅ.

ᐱᓕᕆᕝᕖᑦ 
ᑲᒪᒋᔭᖃᖃᑎᒌᖕᓂᖏᑦ, 
ᑲᑎᒪᔨᐊᓛᑦ ᐊᒻᒪ 
ᐊᑲᐅᙱᓕᐅᕈᑎᓄᑦ 
ᐋᖅᑭᖃᑎᒌᒍᑏᑦ
10�1	 ᐱᓕᕆᕝᕖᑦ	ᑲᒪᒋᔭᖃᖃᑎᒌᑦ
ᓄᑕᕋᖅ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᒻᒪ ᐃᒃᓯᓐᓇᑯᖃᕐᓂᕐᒧᑦ ᑲᒪᒋᔭᖃᕐᓂᕐᒧᑦ ᐊᖏᖃᑎᒌᒍᑎᒧᑦ 
ᑲᑎᒪᔨᕋᓛᖅ ᐱᓕᕆᐊᒃᓴᖃᖅᐳᖅ ᑐᕌᖅᑎᑦᑎᔨᐅᓂᕐᒥᒃ ᐊᑐᓕᖅᑎᑕᐅᓂᖓᓂᒃ, ᒥᐊᓂᕆᔭᐅᓂᖓᓂᒃ 
ᐱᐅᓯᕙᓪᓕᐊᖏᓐᓇᖅᑎᑕᐅᓂᖓᓂᒡᓗ ᓄᓇᕗᒻᒥ ᓄᑕᕋᖅ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᒻᒪ 
ᐃᒃᓯᓐᓇᑯᖃᕐᓂᕐᒧᑦ ᑲᒪᒋᔭᖃᕐᓂᕐᒧᑦ ᐊᖏᖃᑎᒌᒍᑎ. ᑲᑎᒪᔨᕋᓛᖅ ᐃᓐᓄᒃᑕᐅᓯᒪᕗᖅ 
ᑭᒡᒐᖅᑐᐃᔨᓂᑦ ᐊᑎᓕᐅᖅᓯᔪᓐᓇᖅᑎᑕᐅᓯᒪᔪᓂᑦ ᐱᓕᕆᕝᕕᖕᓂᑦ ᐊᓯᖏᓐᓂᒡᓗ 
ᐱᓕᕆᐊᖃᖃᑕᐅᓪᓗᐊᑕᖅᑐᓂᑦ ᐃᓚᒋᔭᐅᓪᓗᑎᒃ:

•	 ᐃᓄᓕᕆᔨᒃᑯᑦ, ᐃᓚᒌᑦ ᖃᓄᐃᙱᑦᑎᐊᖁᓪᓗᒋᑦ ᓴᓇᕝᕕᒃ

•	 ᐸᓖᓯᒃᑯᑦ (RCMP)

•	 ᒪᓕᒐᓕᕆᔨᒃᑯᑦ

•	 ᐱᓕᕆᕝᕕᖓ ᐋᓐᓂᐊᖃᖕᓇᙱᑦᑐᓕᕆᔨᒃᑯ

•	 ᐃᓕᓐᓂᐊᕐᓂᓕᕆᔨᒃᑯᑦ

•	 ᐅᑭᐅᖅᑕᖅᑐᒥ ᓱᕈᓯᓄᑦ ᐊᒻᒪᓗ ᒪᒃᑯᒃᑐᓄᑦ ᑎᒥᖓᑦ

ᑲᑎᒪᔨᕋᓛᖑᑲᐃᓐᓇᖅᑐᒧᑦ ᐃᓚᒋᔭᑦ

•	 ᓄᓇᕗᑦ ᑐᖖᒐᕕᒃ (NTI)

•	 ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ

•	 ᐱᔪᓐᓇᐅᑎᓕᖕᓄᑦ ᐸᐃᕆᕝᕕᖕᓄᑦ

•	 ᐸᓯᒃᓯᔨᒃᑯᑦ ᑲᓇᑕᒥ

ᑲᑎᒪᔨᕋᓛᖅ, ᐃᒃᓯᕙᐅᑕᖃᖅᖢᓂ ᑭᒡᒐᖅᑐᖅᑎᒋᔭᒥᑦ ᐃᓄᓕᕆᔨᒃᑯᑦ, ᐃᓚᒌᑦ ᖃᓄᐃᙱᑦᑎᐊᖁᓪᓗᒋᑦ 
ᓴᓇᕝᕕᖓᓂᑦ, ᒪᑯᓂ ᐱᓕᕆᐊᖃᖃᑦᑕᖅᐳᑦ ᑎᑭᐅᑎᓇᓱᖕᓂᕐᒧᑦ ᑐᕌᒐᕆᔭᒥᖕᓄᑦ ᐊᒻᒪᓗ ᐱᓕᕆᐊᒥᖕᓄᑦ:

•	 ᓇᐅᑦᑎᖅᓱᐊᖃᕐᓂᖅ ᐊᑐᓕᖅᑎᑕᐅᓯᒪᓂᖓᓂᒃ: ᑲᑎᒪᔨᕋᓛᖅ ᓇᐅᑦᑎᖅᓱᖅᑎᐅᕗᑦ 
ᐊᑐᓕᖅᑎᑕᐅᓂᖓᓂᒃ ᐊᖏᖃᑎᒌᒍᑎᐅᑉ ᑕᒪᐃᓐᓂ ᐊᒃᑐᖅᑕᐅᓯᒪᓂᓕᖕᓂ 
ᐱᓕᕆᕝᕕᖕᓂ ᓄᓇᓕᖕᓂᓗ, ᖃᐅᔨᒪᒋᐊᕐᓗᓂ ᐊᑐᐊᒐᐃᑦ ᒪᓕᒋᐊᖃᖅᑕᖏᓪᓗ 
ᐊᑐᖅᑎᑕᐅᑦᑎᐊᕐᓗᑎᒃ ᐊᔾᔨᒌᒃᖢᑎᒡᓗ.

10

•	 ᕿᒥᕐᕈᓕᖅᑭᒃᑲᓐᓂᕐᓂᖅ ᐊᖏᖃᑎᒌᒍᑎᒥᒃ: ᑲᑎᒪᔨᕋᓛᖅ ᕿᒥᕐᕈᔭᖃᕐᓇᕆᐊᖅᐸᒃᐳᖅ 
ᐊᖏᖃᑎᒌᒍᑎᒥᒃ ᐊᑐᖅᑎᑕᐅᓂᖓᓂᒡᓗ ᐊᖅᑭᒋᐊᒃᑲᓐᓂᕆᐊᓕᖕᓂᒃ 
ᓇᓗᓇᐃᖅᓯᔪᓐᓇᕈᒪᒧᑦ ᐊᒻᒪ ᐊᓯᔾᔨᕆᐊᕈᑎᓕᐅᖅᐸᒡᓗᓂ ᐱᔭᕆᐊᖃᕌᖓᒥᒃ. 
ᐃᓚᒋᔭᖃᖅᐳᖅ ᐊᖏᖃᑎᒌᒍᑎ ᑐᑭᒧᐊᖓᒍᑎᖃᑦᑎᐊᕋᓗᐊᕐᒪᖔᑦ ᒫᓐᓇᒃᑯᑦ 
ᐱᓕᕆᐊᒃᑯᒥᒋᔭᐅᓂᖅᐹᓂᒃ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.

•	 ᐊᔭᐅᖅᑐᐃᓂᖅ ᐱᓕᕆᕝᕖᑦ ᐱᓕᕆᐊᖃᖃᑎᒌᖕᓂᖏᓐᓂᒃ: ᑲᑎᒪᔨᕋᓛᑦ ᐃᑲᔪᖃᑦᑕᖅᐳᑦ 
ᑲᑐᔾᔨᖃᑎᒌᖕᓂᕐᒥᒃ ᐊᒻᒪᓗ ᑲᒪᓂᕐᒥᒃ ᐊᔾᔨᒌᙱᑦᑐᓂᒃ ᑐᑦᑕᕐᕕᒋᔭᐅᔪᓂᒃ, 
ᑎᒥᐅᔪᓂᒃ, ᐊᒻᒪ ᓄᓇᓕᖕᓂ ᐱᓕᕆᖃᑕᐅᔪᓂᒃ ᓄᑕᖅᑲᑦ ᓴᐳᔾᔭᐅᓂᖏᓐᓂᒃ 
ᐊᒻᒪ ᖃᓄᐃᙱᑦᑎᐊᕐᓂᕐᒥᒃ ᑐᓴᖅᑎᑦᑎᕙᖕᓂᒃᑯᑦ, ᐱᓕᒻᒪᒃᓴᐃᓂᒃᑯᑦ ᐊᒻᒪᓗ 
ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᓂᒃᑯᑦ ᐱᐅᓯᒋᐊᖁᓪᓗᒍ ᐊᖏᖃᑎᒌᒍᑎᐅᑉ 
ᐊᑑᑎᖃᑦᑎᐊᖅᑎᒋᓂᖓ.

10�2	 ᓄᑕᕋᖅ	ᐱᑦᑎᐊᖅᑕᐅᖃᑦᑕᙱᑦᑐᓄᑦ	ᐊᒻᒪ	
ᐃᒃᓯᓐᓇᑯᖃᕐᓂᕐᒧᑦ	ᑲᒪᒋᔭᖃᕐᓂᕐᒧᑦ	ᐊᖏᖃᑎᒌᒍᑏᑦ	
ᑲᑎᒪᔨᐊᓛᓂᑦ	–	ᐃᓚᒋᔭᐅᔪᓂᑦ	ᓂᕆᐅᒋᔭᐅᔪᑦ

1�	 ᐱᓕᕆᔪᒪᓪᓚᑦᑖᕐᓃᑦ ᐱᔾᔪᑎᓂᒃ ᐊᒻᒪ ᐱᓂᐊᒐᒃᓴᓂᒃ
•	 ᐃᓚᒋᔭᐅᔪᑦ ᑲᑎᒪᔨᐊᓛᓂᑦ ᓂᕆᐅᒋᔭᐅᔪᑦ ᑐᑭᓯᐊᓗᑎᒃ ᐊᒻᒪ 

ᒪᓕᒡᓗᒋᑦ ᐱᔾᔪᑏᑦ, ᑐᕌᒐᐅᔪᑦ, ᐊᒻᒪ ᐱᓂᐊᒐᒃᓴᖏᑦ ᑲᑎᒪᔨᐊᓛᑦ. 
ᑕᒪᓐᓇ ᐱᖃᓯᐅᔾᔨᔪᖅ ᐱᓂᐊᕐᓂᕋᕐᓂᖅ ᓯᕗᕙᖅᐸᓪᓕᐊᖁᓪᓗᒍ 
ᑲᒪᒋᔭᐅᑦᑎᐊᕐᓂᖏᑦ ᓴᐳᔾᔭᐅᓯᒪᓂᖏᓪᓗ ᓄᑕᖅᑲᑦ ᐃᓚᒌᓪᓗ ᓄᓇᓕᖕᓂ, 
ᐊᒻᒪ ᐅᑐᖅᑎᑦᑎᓂᖅ ᐱᒻᒪᕆᐅᒋᔭᐅᔪᓂᒃ ᓇᓗᓇᐃᔭᖅᑕᐅᓯᒪᔪᓂᒃ ᐊᒃᑐᐊᔪᑦ 
ᒪᓕᒐᒃᓴᓕᐅᕐᓂᕐᒧᑦ ᐊᒻᒪ ᐊᑐᐊᒐᕐᓄᑦ.

2�	 ᐃᓚᐅᓪᓚᑦᑖᖅᑐᑦ
•	 ᑲᑎᒪᔨᐊᓛᓂᑦ ᐃᓚᒋᔭᐅᔪᑦ ᓂᕆᐅᒋᔭᖃᕐᕕᐅᔪᑦ ᐃᓚᐅᓪᓚᑦᑖᕐᓗᑎᒃ 

ᑲᑎᒪᓂᓗᒃᑖᓂ ᐊᒻᒪ ᐅᖃᖃᑎᒌᖕᓂᓗᒃᑖᓂ. ᑕᒪᓐᓇ ᐱᖃᓯᐅᔾᔨᔪᖅ 
ᐱᕙᒌᔭᐃᓂᕐᒥᒃ ᑲᑎᒪᓂᕐᒧᑦ ᕿᒥᕐᕈᓗᑎᒃ ᐊᒃᑐᐊᔪᓂᒃ ᐊᑐᖅᑕᐅᓂᐊᖅᑐᓂ, 
ᐃᑲᔫᑎᖃᕐᓗᑎᒃ ᐅᖃᖃᑎᒌᑦᑎᐊᕐᓂᕐᓂᒃ, ᐊᒻᒪ ᐃᓚᐅᓪᓗᑎᒃ ᐃᓱᒪᓕᐅᕈᑎᓄᑦ 
ᐱᕙᓪᓕᐊᓂᐅᔪᓄᑦ. ᐃᓚᐅᒐᔪᖕᓃᑦ ᐱᒻᒪᕆᐅᔪᑦ ᐋᖅᑭᐅᒪᑎᑕᐅᖏᓐᓇᕐᓗᑎᒃ 
ᐊᑑᑎᖃᑦᑎᐊᖁᓪᓗᒋᑦ ᑲᑎᒪᔨᐊᓛᑦ.

3�	 ᑲᑐᔾᔨᖃᑎᖃᕐᓂᖅ ᐊᒻᒪ ᐃᒃᐱᒍᓱᑦᑎᐊᕐᓂᖅ
•	 ᐃᓚᒋᔭᐅᔪᑦ ᑲᑐᔾᔨᖃᑎᖃᕆᐊᓖᑦ ᑲᑎᒪᔨᐊᓛᓂᒃ ᐃᓚᒋᔭᐅᔪᓂᒃ, 

ᐃᓱᒪᒋᓪᓗᒋᑦ ᐊᔾᔨᒌᙱᑦᑐᑦ ᑕᐅᑐᖅᑰᖅᑐᑦ ᐊᒻᒪ ᖃᐅᔨᒪᓂᓪᓚᑦᑖᕆᔭᐅᔪᑦ. 
ᐅᖃᖃᑎᒌᑦᑎᐊᕐᓃᑦ, ᐅᒃᑯᐃᖓᑦᑎᐊᖅᑐᒥᒃ ᑐᓴᐅᒪᖃᑎᒌᖕᓃᑦ, 
ᐊᒻᒪ ᐃᒃᐱᒍᓱᖃᑎᒌᑦᑎᐊᕐᓃᑦ ᑐᙵᕕᐅᔪᑦ ᑎᑭᑕᐅᖁᓪᓗᖏᑦ 
ᑲᑎᒪᔨᐊᓛᑦ ᑎᑭᓐᓇᓱᐊᖅᑕᖏᓐᓄᑦ ᐊᒻᒪ ᐋᖅᑭᐅᒪᑏᓐᓇᕐᓗᒋᑦ ᐱᐅᔪᑦ 
ᐃᖅᑲᓇᐃᔭᕐᕕᖕᒥ ᐊᕙᑎᐅᔪᑦ.

4�	 ᑐᓴᖅᑕᐅᕈᓘᔭᕆᐊᖃᙱᓐᓂᖅ
•	 ᑲᑎᒪᔨᐊᓛᓂᑦ ᐃᓚᒋᔭᐅᔪᑦ ᓂᕆᐅᒋᔭᐅᔪᑦ ᐋᖅᑭᐅᒪᑎᑦᑏᓐᓇᕐᓂᐊᕐᓗᑎᒃ 

ᒪᓕᒃᑕᐅᔭᕆᐊᖃᓪᓚᑦᑖᖅᑐᓂᒃ ᑲᙳᓇᖅᑐᓕᕆᓂᕐᒧᑦ ᐱᔾᔪᑎᒋᓪᓗᒋᑦ 
ᐃᒃᐱᖕᓂᖅᓴᕋᐃᑦᑐᑦ ᑐᓴᐅᒪᔾᔪᑏᑦ ᐅᖃᐅᓯᐅᕙᒃᑐᑦ ᑲᑎᒪᓂᕐᒥᑦ. 
ᑕᒪᓐᓇ ᐱᖃᓯᐅᔾᔨᔪᖅ ᐃᒃᐱᒋᓪᓗᒋᑦ ᑐᓴᖅᑕᐅᔭᕆᐊᖃᙱᑦᑐᑦ 
ᓄᑕᖅᑲᑦ, ᐃᓚᒌᑦ, ᐊᒻᒪ ᖃᓄᑐᐃᓐᓇᖅ ᐊᓯᖏᑦ ᑭᓄᑐᐃᓐᓇᑦ 
ᐃᓚᐅᔪᑦ ᑲᒪᒋᔭᐅᔪᑦ ᑲᑎᒪᔨᐊᓛᓂᑦ. ᓯᖁᒦᓂᖅ ᑲᙳᓇᖅᑐᓂᒃ 
ᐅᒃᐱᕆᔭᐅᔪᓐᓃᖅᑎᑦᑎᑐᐃᓐᓇᕆᐊᓕᒃ ᑲᑎᒪᔨᐊᓛᓂᑦ ᐊᒻᒪ ᓯᖁᒦᑐᐃᓐᓇᕆᐊᓕᒃ 
ᒪᓕᒐᖅᑎᒍᑦ ᐅᕝᕙᓘᓐᓃᑦ ᐱᓕᕆᑦᑎᐊᕋᓱᖕᓂᕐᒧᑦ ᒪᓕᒃᑕᐅᒐᔪᒃᑐᓂᒃ.

ᐱᓕᕆᖃᑎᒌᓐᓂᖅ/
ᐃᑲᔪᖃᑎᒌᓐᓂᖅ	– 
ᐃᖅᑲᓇᐃᔭᖃᑎᒌᒍᑎᖃᕐᓗᓂ 
ᐱᓕᕆᖃᑎᒌᒍᑎᒋᔭᒥᒃ.

5�	 ᐃᒻᒥᒃᑯᑦ ᐊᒡᕕᐊᕈᑎᖃᕐᓂᖅ
•	 ᐃᓚᒋᔭᐅᔪᑦ ᑐᓴᖅᑎᑦᑎᔪᓐᓇᖅᑐᑦ ᐃᒻᒥᒃᑯᑦ ᐊᒡᕕᐊᕈᑎᐅᓇᔭᖅᑐᓂᒃ ᐊᒻᒪ 

ᐃᓚᐅᑎᙱᓪᓗᓂ ᐃᒻᒥᒃᑯᑦ ᐊᒡᕕᐊᕈᑎᖃᕐᓂᖓᓄᑦ ᐅᖃᖃᑎᖐᖕᓂᕐᓂ 
ᐃᓱᒪᓕᐅᕈᑎᓂᓪᓘᓐᓃᑦ ᐊᒡᕕᐊᕈᑎᑕᖃᑐᐃᓐᓇᕆᐊᖃᕈᓂ. 
ᐃᒻᒥᒃᑯᑦ ᐊᒡᕕᐊᕈᑎᖃᕐᓂᖅ ᓴᖅᑭᑕᐅᓐᓇᕆᐊᓕᒃ ᐃᒻᒥᒃᑯᑦ, 
ᐱᓕᕆᔨᓪᓚᑦᑖᖑᓂᕐᒧᑦ, ᐅᕝᕙᓘᓐᓃᑦ ᑮᓇᐅᔭᑎᒍᑦ ᐊᒃᑐᐃᑐᐃᓐᓇᕆᐊᓕᒃ 
ᐃᓚᒋᔭᐅᔫᑉ ᐊᔾᔨᒌᒃᑎᑦᑎᔪᓐᓇᕐᓂᖓᓂᒃ.

6�	 ᐱᓕᕆᑦᑎᐊᕋᓱᖕᓂᕐᒧᑦ ᒪᓕᒃᑕᐅᕙᒃᑐᑦ ᐱᓕᕆᔨᓪᓚᕆᐅᓂᕐᒧᓪᓗ
•	 ᐃᓚᒋᔭᐅᔪᑦ ᓂᕆᐅᒋᔭᖃᕐᕕᐅᔪᑦ ᐊᑐᑦᑎᐊᕐᓗᑎᒃ 

ᖁᕝᕙᓯᒃᑐᒻᒪᕆᖕᓂᒃ ᐱᓕᕆᑦᑎᐊᕋᓱᖕᓂᕐᒧᑦ ᒪᓕᒃᑕᐅᒐᔪᒃᑐᓂᒃ 
ᐊᒻᒪ ᓴᖅᑭᔮᖅᑎᑦᑏᓐᓇᐅᔭᕐᓗᑎᒃ ᐱᓕᕆᔨᓪᓚᑦᑖᖑᓂᕐᒥᒃ. ᑕᒪᓐᓇ 
ᐱᖃᓯᐅᔾᔨᔪᑦ ᑖᒃᑯᐊ ᐱᓕᕆᓂᖏᑦ ᒪᓕᒡᓗᑎᒃ ᑲᑎᒪᔨᐊᓛᑦ 
ᐱᓂᐊᒐᒃᓴᖏᓐᓄᑦ, ᒪᓕᒐᖅᑎᒍᑦ ᐱᓕᕆᐊᖑᔭᕆᐊᓕᖕᓄᑦ, ᐊᒻᒪ 
ᐊᒃᑐᐊᔪᓄᑦ ᐱᓕᕆᑦᑎᐊᕋᓱᖕᓂᕐᒧᑦ ᖃᐅᔨᒪᔾᔪᑕᐅᕙᒃᑐᓄᑦ. ᖃᓄᑐᐃᓐᓇᖅ 
ᐃᓕᖅᑯᓰᑦ ᐱᓕᕆᓃᓪᓘᓐᓃᑦ ᓇᓗᓇᐃᔭᐃᔪᑦ ᓱᓕᔪᓐᓇᕐᓂᖏᓐᓂᒃ 
ᑲᑎᒪᔨᐊᓛᑦ ᑲᒪᒋᔭᐅᓂᐊᖅᑐᑦ ᒪᓕᒡᓗᒋᑦ.

7�	 ᐃᓕᓐᓂᐊᖅᐸᓪᓕᐊᖏᓐᓇᕐᓃᑦ ᐊᒻᒪ ᐱᕙᓪᓕᐊᖏᓐᓇᕐᓃᑦ
•	 ᑲᑎᒪᔨᐊᓛᓄᑦ ᐃᓚᒋᔭᐅᔪᑦ ᐊᔭᐅᖅᑐᖅᑕᐅᔪᑦ ᐃᓚᐅᖁᔭᐅᓪᓗᑎᒃ 

ᐃᓕᓐᓂᐊᖏᓐᓇᖃᑦᑕᕐᓂᕐᒧᑦ ᐊᒻᒪ ᐱᓕᒻᒪᒃᓴᓂᕐᒧᑦ ᐊᒃᑐᐊᓂᓖᑦ 
ᓄᑕᖅᑲᓂᒃ ᓴᐳᔾᔨᓯᒪᓂᕐᒧᑦ, ᐃᓚᒌᑦ ᐱᔨᑦᑎᕋᐅᑎᖏᓐᓄᑦ, 
ᐊᒻᒪ ᒪᓕᒐᖅᑎᒍᑦ ᐋᖅᑭᒃᓯᒪᓂᐅᔪᑦ ᐊᐅᓚᑦᑎᔪᑦ ᑕᒪᒃᑯᓂᖓ. 
ᑐᑭᓯᐅᒪᐃᓐᓇᕋᓱᒡᓗᓂ ᑕᒪᒃᑯᓂᖓ ᐱᐅᓛᓂᒃ ᐱᐅᓯᐅᕙᒃᑐᓂᒃ, 
ᓴᖅᑭᑉᐸᓪᓕᐊᔪᓂᒃ ᐊᑲᐅᙱᓕᐅᕈᑎᓂᒃ, ᐊᒻᒪ ᐋᖅᑭᒃᐸᓪᓕᐊᖏᓐᓇᖅᑐᑦ 
ᐊᑐᐊᒍᐃᑦ ᐱᐅᓯᒋᐊᕆᓂᐊᖅᑐᑦ ᑲᑎᒪᔨᐊᓛᑦ ᐊᑑᑎᖃᑦᑎᐊᕐᓂᖏᓐᓄᑦ. 
ᐃᑲᔫᑎᒃᓴᖃᑎᖃᕐᓂᖅ ᐃᓚᒋᔭᐅᔪᓂ ᐊᔭᐅᖅᑐᖅᑕᐅᕐᔪᐊᖅᑐᖅ.

8�	 ᓵᑕᐅᔪᓐᓇᕐᓂᖅ ᐊᒻᒪ ᐱᓕᕆᐊᒃᓴᖃᕐᓂᖅ
•	 ᐊᑐᓂ ᐃᓚᒋᔭᐅᔪᑦ ᓵᑕᐅᔪᓐᓇᖅᑐᑦ ᐃᑲᔫᑎᖏᓐᓄᑦ ᐊᒻᒪ ᐊᒃᑐᐃᓂᖏᕐᓄᑦ 

ᑲᑎᒪᔨᐊᓛᑦ ᐱᓕᕆᐊᖏᓐᓄᑦ. ᐃᓚᒋᔭᐅᔪᑦ ᐱᓕᕆᐊᖃᕆᐊᓖᑦ ᐅᑯᓂᖓ 
ᐱᓕᕆᐊᖏᑎᒍᑦ ᐱᓕᕆᐊᒃᓴᕆᑎᑕᐅᔪᒃᑯᑦ, ᑲᑎᒪᓂᕐᒥ ᐃᓱᓕᕝᕕᒃᓴᑎᒍᑦ, 
ᐊᒻᒪ ᑲᑎᒪᔨᐊᓛᑦ ᐊᐅᓚᓂᖃᓪᓚᑖᖁᓐᓄᒋᑦ ᐊᑑᑎᖃᑦᑎᐊᕐᓗᑎᒃ ᐊᒻᒪ 
ᒪᓕᒡᓗᑎᒃ ᑎᑭᑕᐅᓇᓱᐊᖅᑐᖁᑎᖏᓐᓄᑦ.

9�	 ᐃᓱᒪᓕᐅᕐᓂᖅ ᐊᖏᖃᑎᒌᒍᓐᓇᖅᓯᓇᓱᖕᓂᕐᓗ
•	 ᑲᑎᒪᔨᐊᓛᑦ ᐊᒃᓱᕉᑎᖃᓲᑦ ᐃᓱᒪᓕᐅᕋᓱᐊᕐᓂᕐᒥᒃ ᐊᖏᖃᑎᖐᖕᓂᒃᑯᑦ 

ᐊᔪᕐᓇᙱᑐᐊᕌᖓᑦ. ᐃᓚᒋᔭᐅᔪᑦ ᐱᕙᒌᔭᐃᖃᑦᑕᓪᓗᐊᖅᑐᑦ 
ᐃᑲᔪᖅᑐᐃᓂᕐᒧᑦ ᑲᑐᔾᔨᓗᑎᒃ ᐃᓱᒪᓕᐅᕈᑎᓂᒃ, 
ᐊᖏᖃᑎᒌᓪᓚᑦᑖᙱᒃᑯᓗᐊᕈᑎᒃ ᐃᓱᒪᒋᔭᐅᔪᓗᒃᑖᓄᑦ 
ᐃᓱᒪᓕᐅᕈᑕᐅᔪᒧᑦ. ᐊᖏᖃᑎᒌᒍᓐᓇᙱᒃᑯᑎᒃ, ᐃᓱᒪᓕᐅᕐᓂᖅ 
ᐋᖅᑭᒃᑕᐅᔪᓐᓇᖅᑐᑦ ᐅᓄᕐᓂᖅᓴᐃᑦ ᓂᕈᐊᕈᑎᒃ, ᒪᓕᒃᖢᒋᑦ ᑲᑎᒪᔨᐊᓛᑦ 
ᓴᖅᑭᓯᒪᔭᖏᑦ ᐱᕙᓪᓕᐊᓂᐅᕙᒃᑐᑦ.

10�	 ᐃᓱᓕᕝᕕᒃᓴᓕᒃ ᐊᒻᒪ ᑎᒃᑯᐊᖅᑕᐅᒃᑲᓐᓂᖅᑐᖅ
•	 ᑲᑎᒪᔨᐊᓛᓂ ᐃᓚᒋᔭᐅᔪᑦ ᑎᒃᑯᐊᖅᑕᐅᓲᑦ ᓇᓗᓇᐃᖅᑕᐅᓯᒪᔪᒥᒃ 

ᐃᓱᓕᕝᕕᒃᓴᖃᖅᖢᑎᒃ, ᐊᒻᒪ ᑎᒃᑯᐊᖅᑕᐅᒃᑲᓐᓂᕈᓐᓇᑐᐃᓐᓇᕆᐊᓖᑦ 
ᐱᔾᔪᑕᐅᓗᑎᒃ ᐱᓕᕆᓂᖏᑦ, ᐊᑐᐃᓐᓇᐅᓂᖏᑦ, ᐊᒻᒪ 
ᐱᑕᖃᕆᐊᖃᐃᓐᓇᕐᓂᖏᓐᓄᑦ ᑲᑎᒪᔨᐊᓛᑦ. ᐃᓚᒋᔭᐅᔪᑦ 

ᑲᑐᔾᔨᖃᑎᒌᖕᓂᖅ	–	
 ᐱᓕᕆᖃᑎᒌᖕᓂᖅ.

ᐅᒃᑯᐃᖓᓪᓗᐊᖅᑐᑦ ᐅᖃᐅᓯᒃᓴᖃᕐᕕᐅᓂᕐᒧᑦ ᐱᓕᕆᓂᖏᓐᓄᑦ ᐊᒻᒪ 
ᓴᖅᑭᔮᖅᑎᑦᑎᓗᑎᒃ ᐱᓕᕆᔪᒪᓂᕐᒥᒃ ᓄᖅᑲᒋᐊᖃᕈᑎᒃ ᑎᑭᐅᒪᔪᓐᓃᕈᑎᒃ 
ᓂᕆᐅᒋᔭᐅᔪᓄᑦ ᐱᓕᕆᐊᒃᓴᖏᓐᓄᑦ.

ᐊᑎᓕᐅᖅᑏᑦ ᓴᓇᕝᕕᐅᔪᑦ/ᑎᒥᐅᔪᑦ ᐱᓂᐊᕐᕋᕈᒪᔭᕆᐊᓖᑦ ᐱᐅᒋᓗᒍ ᐃᓱᒪᓕᐅᕈᑎᓄᑦ ᑲᔪᓯᓂᐅᕙᒃᑐᑦ 
ᑐᙵᕕᓕᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐊᑐᖅᑎᑦᑎᐊᕐᓗᒋᑦ ᐱᐅᓛᑦ ᐱᔪᒥᒋᔭᐅᔪᑦ ᓄᑕᖅᑲᓂᒃ.

10�3	 ᐊᑲᐅᙱᓕᐅᕈᑎᓂᒃ	ᐋᖅᑭᒃᓯᓇᓱᖕᓃᑦ
ᐊᑲᐅᙱᓕᐅᕈᑎᐅᔪᓄᑦ	ᐋᖅᑭᒃᓯᓇᓱᖕᓂᕐᒧᑦ	ᐱᕙᓪᓕᐊᓃᑦ	ᑭᖑᕙᕆᐊᖅᑎᑦᑎᓯᒪᔭᕆᐊᖃᙱᑦᑐᑦ	
ᓄᑕᕋᕐᒧᑦ,	ᒪᒃᑯᒃᑐᒧᑦ,	ᐃᓚᒌᓪᓘᓐᓃᑦ	ᐊᑐᕈᓐᓇᕐᓂᖏᓐᓂᒃ	ᐱᔨᑦᑎᕋᐅᑎᓂᒃ	ᐅᕝᕙᓘᓐᓃᑦ	
ᐃᑲᔪᖅᑕᐅᔾᔪᑎᓂᒃ�

ᐊᑲᐅᙱᓕᐅᕈᑎ ᐅᕝᕙᓘᓐᓃᑦ ᐱᓇᔫᑏᑦ ᐋᖅᑭᒃᑕᐅᔪᑦ ᐊᖏᖃᑎᒌᒍᑎᐅᑉ ᒥᒃᓵᓄᑦ 
ᑲᔪᓯᕙᓪᓕᐊᓂᕆᕙᒃᑕᖏᓐᓄᓪᓘᓐᓃᑦ, ᑲᑎᒪᔨᐊᓛᑦ ᐊᖏᖅᓯᒪᔪᑦ ᐃᒪᐃᑦᑐᒪᓪᓗᑎᒃ:

•	 ᐱᓕᕆᖃᑎᒋᔭᐅᔪᓗᒃᑖᑦ ᑎᒥᐅᔪᓂ ᐃᖅᑲᓇᐃᔭᖅᑏᑦ ᐱᓕᕆᑦᑎᐊᕋᓱᐊᕐᓂᐊᖅᑐᑦ 
ᐋᖅᑭᒃᓯᓂᕐᒧᑦ ᐊᑲᐅᙱᓕᐅᕈᑎᒥᒃ. ᐊᑲᐅᙱᓕᐅᕈᑎ ᐋᖅᑭᒃᑕᐅᔪᓐᓇᙱᒃᑯᓂ, 
ᐱᓕᕆᐊᒃᓴᖅ ᑐᓐᓂᖅᑯᑕᐅᓂᐊᖅᑐᑦ ᐊᖓᔪᖅᑳᕆᔭᖏᓐᓄᑦ 
ᐋᖅᑭᒃᑕᐅᓇᓱᖁᓪᓗᒍ ᐊᑲᐅᙱᓕᐅᕈᑎ.

•	 ᐋᖅᑭᒃᓯᔪᓐᓇᙱᓐᓂᖅ ᑕᒪᑐᒥᖓ ᐊᑲᐅᙱᓕᐅᕈᑎᒥᒃ ᐱᕙᓪᓕᐊᑎᑕᐅᓂᐊᖅᑐᑦ 
ᑲᒪᔨᓄᑦ ᐱᓕᕆᖃᑎᒋᔭᐅᔪᓂ ᑎᒥᐅᔪᓂ ᐊᒻᒪ ᑭᖑᓂᐊᒍᑦ ᐊᖓᔪᖅᑳᖑᓂᖅᓴᓄᑦ 
ᑭᒡᒐᖅᑐᐃᔨᓄᑦ ᑖᒃᑯᓇᓂ ᑲᑎᒪᔨᐊᓛᓂ ᑐᓴᕋᓱᐊᕐᕕᐅᓗᑎᒃ.

•	 ᐊᑲᐅᙱᓕᐅᕈᑎ ᐋᖅᑭᒃᑕᐅᔪᓐᓇᙲᓐᓇᕈᓂ, ᐊᖓᔪᖅᑲᖑᓂᖅᓴᑦ 
ᑭᒡᒐᖅᑐᐃᔩᑦ ᐅᐸᒃᑕᐅᓂᐊᖅᑐᑦ ᑲᒪᔨᐅᔪᓂ ᑎᒥᐅᔪᓂ, ᐃᓄᓕᕆᔨᒃᑯᑦ, ᑐᒃᓯᕋᕐᓗᑎᒃ 
ᑲᑎᒪᖁᔨᓂᕐᒥᒃ ᑲᑎᒪᔨᐊᓛᓂ ᐅᖃᖃᑎᒌᒍᑕᐅᖁᓪᓗᒍ ᐊᑲᐅᙱᓕᐅᕈᑎ ᐊᒻᒪ 
ᐋᖅᑭᒃᓱᖅᑕᐅᓗᑎᒃ ᐊᑲᐅᓛᑦ ᐊᑐᖅᑕᐅᔪᓐᓇᖅᑐᑦ ᐱᓕᕆᓃᑦ.

•	 ᐱᓕᕆᖃᑎᒋᔭᐅᔪᑦ ᑎᒥᐅᔪᑦ ᐅᔾᔨᕈᓱᒃᑐᑦ ᐱᓂᐊᕐᓂᕋᕈᑎᖏᓐᓂᒃ 
ᑲᑎᔾᔨᖃᑎᖃᕈᒪᓂᕐᒧᑦ ᐊᒻᒪ ᐊᑐᖅᑕᐅᓕᒪᓗᑎᒃ ᐊᑲᐅᙱᓕᐅᕈᑎᓂᒃ ᐊᑐᕐᓗᒋᑦ 
ᑎᒥᐅᔪᒥᑦ−ᑎᒥᐅᔪᒧᑦ ᑐᓴᐅᒪᔾᔪᑎᓂᒃ ᑕᐅᖅᓰᖃᑦᑕᕐᓂᕐᒧᑦ, ᖃᐅᔨᒃᑲᐃᓴᕋᐃᓐᓂᕐᒧᑦ, 
ᑐᓴᕋᓱᐊᖅᓵᓕᕐᓂᕐᒧᑦ, ᐅᖃᖃᑎᒌᖕᓂᒃᑯᑦ, ᓱᖅᑯᐃᓇᖅᓯᑎᑦᑎᓂᕐᒧᑦ, ᐊᒻᒪ 
ᐋᖅᑭᒃᓯᓂᕐᒧᑦ ᐊᑲᐅᙱᓕᐅᕈᑎᓄᑦ, ᓴᖅᑭᒃᑳᖓᑕ.

10�4	 ᐃᓕᖅᑯᓯᖃᖃᑎᒌᖏᓐᓂᕐᒥᒃ	ᑐᑭᓯᐅᒪᓂᖅ
ᓄᓇᕗᑦ ᐃᓄᐃᑦ ᐊᖏᕐᕋᖓ ᐊᒻᒪᓗ, ᐃᓚᒋᔭᐅᒐᓗᐊᖅᑎᓪᓗᒍ ᑲᓇᑕᒧᑦ, ᐊᔾᔨᐅᒋᑦᑐᒥᒃ ᐊᒻᒪ 
ᐊᔾᔨᒋᔭᐅᙱᖢᓂ ᐱᖅᑯᓯᖓ ᐊᔾᔨᒋᔭᐅᙱᖢᓂ ᐃᓚᖓᒍᑦ ᓂᐅᕐᕈᐊᑦ ᐱᖅᑯᓯᖏᓐᓄᑦ. ᑕᒪᒃᑯᐊ 
ᐊᔾᔨᒌᙱᓐᓃᑦ ᐃᓱᒪᒋᖃᓯᐅᔾᔭᐅᓯᒪᔭᕆᐊᓖᑦ ᖃᐅᔨᓴᖅᑎᓪᓗᒋᑦ.

ᐊᑐᓂ ᓄᓇᕗᒻᒥ ᓄᓇᓕᒃ ᓇᖕᒥᓂᖅ ᖃᓄᓪᓚᑦᑖᖅ ᐱᖅᑯᓯᒃᑯᑦ ᐃᓕᖅᑯᓯᓖᑦ ᐱᒻᒪᕆᐅᒋᔭᖃᖅᖢᑎᒡᓗ. 
ᐱᒻᒪᕆᐅᔪᖅ ᐃᓱᒪᒋᓗᒋᑦ ᐊᒻᒪ ᓱᖏᐅᑎᓗᒋᑦ ᑕᒪᒃᑯᐊ ᐱᐅᓯᐅᔪᑦ ᐱᓕᕆᖃᑎᖃᖅᑎᓪᓗᒋᑦ 
ᓇᓕᐊᖕᓂᓪᓚᑦᑖᖅ ᓄᓇᕗᒻᒥ ᓄᓇᓕᐅᔪᒥ. ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᖅ 
ᐱᖅᑯᓯᒃᑯᑦ ᓈᒻᒪᓪᓚᑦᑖᖅᑐᓂᒃ ᐊᑐᖅᑕᐅᓇᓱᐊᖅᑎᑦᑎᓲᖅ ᓄᑕᕋᖅ ᐊᑦᑕᕐᓇᙱᑦᑐᒦᖏᓐᓇᖁᓪᓗᒋᑦ 
ᑐᑦᑕᕐᕕᐅᓗᓂ ᐊᑲᐅᔪᒃᑰᖅᑎᑦᑎᓇᓱᐊᕐᓂᕐᓂ, ᖃᐅᒪᔾᔪᑎᖃᕐᓗᑎᒃ ᐃᓄᐃᑦ ᐃᓅᖃᑎᒌᖕᓂᕐᒧᑦ 
ᐱᒻᒪᕆᐅᒋᔭᖏᑦᑎᒍᑦ ᓇᓗᓇᐃᔭᖅᑕᐅᓯᒪᔪᖅ ᐊᕕᒃᑐᖅᓯᒪᔪᖅ 2−ᒥ. ᐃᓄᐃᑦ ᐃᓕᖅᑯᓯᖏᑦ 
ᐱᐅᓯᒋᓪᓗ ᐱᕐᔪᐊᖑᔪᑦ ᐃᓄᐃᑦ ᓄᑕᖅᑲᑦ ᑭᓇᐅᔾᔪᑎᖏᓐᓄᑦ ᐊᒻᒪ ᖃᓄᐃᙱᑦᑎᐊᕐᓂᖏᓐᓄᑦ 
ᓄᓇᕗᒻᒥ. ᑕᒪᓐᓇ ᐱᖅᑯᓯᒃᑯᑦ ᐃᒃᐱᖕᓂᖅᓴᕋᐃᓂᕐᒧᑦ ᐊᑐᖅᑕᐅᓇᓱᐊᖅᑐᑦ ᐱᐅᔪᒥᒃ ᑕᐅᑐᖕᓂᖅ 
ᐅᔾᔨᕈᓱᓕᖅᑎᑦᑎᕙᓪᓕᐊᓂᕐᒧᑦ ᖃᓄᐃᓕᖓᓂᖏᓐᓄᑦ ᓄᑕᖅᑲᑦ ᒪᒃᑯᒃᑐᓪᓗ ᑎᑭᐅᑎᕙᓪᓕᐊᔪᑦ 
ᐱᓕᕆᐊᒃᓴᓄᑦ ᓄᓇᓕᖕᓂ ᓄᓇᕗᒻᒥᓗ ᐊᑐᐊᒐᓕᐅᖅᑎᓄᑦ.

ᐊᑑᑎᖃᕈᓐᓇᑦᑎᐊᖅᑐᓂᒃ ᐱᔾᔪᑎᖃᕐᒥᔪᖅ ᐱᖅᑯᓯᒃᑯᑦ ᓈᒻᒪᒃᑐᒥᒃ ᑲᒪᒋᔭᐅᓪᓚᑦᑖᖃᑦᑕᖁᓪᓗᒋᑦ. 
ᐅᖃᐅᓯᖅ ᐱᒻᒪᕆᐅᓪᓗᓂ ᐱᔾᔪᑕᐅᔪᖅ, ᑖᒃᑯᓄᖓᑐᐊᖑᙱᑦᑐᖅ ᐅᖃᓪᓚᖕᓂᕐᒧᑦ ᑭᓯᐊᓂᓕᑦᑕᐅᖅ 
ᑐᑭᓯᐊᓂᕐᒧᑦ ᐊᒻᒪ ᐅᖃᕐᓂᕐᒧᑦ. ᐊᒥᓱᑦ ᓄᑕᖅᑲᑦ ᒥᑭᓐᓂᖅᓴᐅᔪᓂ ᓄᓇᓕᐅᔪᓂ ᐃᓄᒃᑑᓲᖑᔪᑦ 
ᐅᖃᐅᓯᕐᖓᐅᑎᒋᓪᓗᓂᔾᔪᒃ, ᐊᒃᑐᐃᑐᐃᓐᓇᕆᐊᓕᒃ ᐅᖃᕐᓂᕐᒧᑦ ᐊᒻᒪ ᑐᑭᓯᐅᒪᓂᖅ ᐊᐱᖅᓱᖅᑕᐅᑎᓪᓗᒋᑦ. 
ᐱᓕᕆᓇᓱᐊᕐᓃᑦ ᐃᓚᐅᖁᓪᓗᒋᑦ ᐃᓄᐃᑦ ᐱᕙᓪᓕᐊᓂᐅᔪᓂ ᕿᓚᒻᒥᐅᓛᖑᔪᓐᓇᖅᑐᒃᑯᑦ, ᐊᒻᒪ 
ᑐᓵᔨᑕᖃᕐᓗᓂ ᐱᑕᖃᕆᐊᖃᖅᐸᑦ.

ᐃᓄᓕᕆᔨᒃᑯᑦ ᑕᑎᖃᐃᓐᓇᕆᐊᓖᑦ ᐃᓄᐃᑦ ᑎᒥᖁᑎᖏᓐᓂᒃ ᕿᓂᖁᓪᓗᒋᑦ ᐱᖅᑯᓯᒃᑯᑦ ᓈᒻᒪᒃᑐᓂᒃ 
ᐃᓕᓐᓂᐊᕐᓂᕐᒧᑦ ᐃᓕᓐᓂᐊᖅᑎᑦᑎᓇᓱᒃᑎᓪᓗᒋᑦ ᐃᖅᑲᓇᐃᔭᖅᑎᖏᓐᓂᒃ ᑖᒃᑯᐊ ᓯᕗᓪᓕᖅᐸᓪᓗᑎᒃ 
ᐅᐸᒍᑎᓲᑦ ᐃᖅᑲᓇᐃᔭᖅᑏᑦ ᐊᔪᙱᖁᓪᓗᒋᑦ ᐱᖅᑯᓯᒃᑯᑦ ᖃᐅᔨᒪᓂᕐᒥᒃ ᑐᑭᓯᑎᑦᑎᕙᒃᑐᓂᒃ 
ᖃᓄᐃᓕᖓᓂᐅᔪᓄᑦ. ᐊᑭᑐᒐᓗᐊᖅᑎᓪᓗᒍ ᐃᖏᕐᕋᖃᑦᑕᕐᓂᖅ ᓄᓇᕗᒻᒥ, ᓄᓇᓕᖕᓄᑦ ᓂᐅᕐᕈᓃᑦ 
ᐱᕐᔪᐊᖑᔪᑦ ᑐᓴᖅᑕᐅᖁᓪᓗᒋᑦ ᐃᓱᒪᒋᔭᖏᑦ ᐊᑐᓂ ᓄᓇᓖᑦ ᐊᔾᔨᐅᙱᑦᑐᑦ ᑭᙴᒪᒋᕙᒃᑕᖏᑦ. 
ᑕᒪᓐᓇ ᑲᑐᔾᔨᖃᑎᖃᕐᓂᒃᑯᑦ ᐊᑐᖅᑕᐅᓇᓱᐊᖅᑐᑦ ᖃᐅᒪᔾᔪᑎᖃᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᐱᒻᒪᕆᐅᒋᔭᐅᔪᓂᒃ ᑲᑐᔾᔨᖃᑎᖃᕋᓱᖕᓂᕐᒧᑦ.

ᑖᓐᓇ ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᖅ ᐃᑲᔪᖅᑐᐃᔪᖅ ᐊᑲᐅᔪᒃᑰᖅᑎᑦᑎᓇᓱᖕᓂᕐᒧᑦ 
ᐃᓚᒌᑦ ᑲᑎᙵᐃᓐᓇᖁᓪᓗᒋᑦ ᐊᒻᒪ ᐱᖅᑯᓯᒃᑯᑦ ᓈᒻᒪᒃᑐᒥᒃ ᐱᐅᓯᖃᓪᓚᑦᑖᖁᓪᓗᒋᑦ ᐊᑐᖅᑕᐅᓗᑎᒃ 
ᐊᑐᓂ ᓄᑕᕋᐅᑉ ᐃᑲᔪᖅᑕᐅᔾᔪᑎᐊᓄᑦ ᐸᕐᓇᐅᑎᓂ, ᐱᕕᒃᓴᖃᖅᑎᑦᑎᓗᑎᒃ ᐱᐅᓛᒥᒃ ᐃᓱᓕᔾᔪᑎᖃᕐᓗᑎᒃ 
ᓄᑕᖅᑲᑦ ᐃᓚᖏᓪᓗ.

10�5	 ᐃᓕᓐᓂᒃ	ᑲᒪᑦᑎᐊᕐᓂᖅ,	ᐱᔨᑦᑎᕋᖅᑎᐅᑎᓪᓗᑎᑦ
ᐱᓕᕆᖃᑎᖃᕐᓂᖅ ᐊᒃᑐᖅᑕᐅᓴᕋᐃᑦᑐᓂᒃ ᐃᓄᖕᓂᒃ ᐱᔨᑦᑎᕋᖅᑎᐅᑎᓪᓗᑎᒃ ᐊᒃᓱᕈᕐᓇᖅᓯᔪᓐᓇᕐᒪᑦ 
ᓇᖕᒥᓂᖅ ᐋᓐᓂᖃᖅᑕᐃᓕᒪᓂᕐᓄᑦ. ᐱᓕᕆᖓᔪᖃᑦᑕᖅᑎᓪᓗᑎᑦ ᐊᔪᕐᓇᖅᑐᓂᒃ ᖃᓄᐃᓕᖓᓂᐅᔪᓂᒃ 
ᐋᖅᑭᒐᒃᓴᐅᙱᑐᐃᓐᓇᕆᐊᓕᖕᓂᒃ, ᐃᓛᓐᓂᒃᑯᑦ ᐃᒃᐱᒍᓱᖕᓇᖅᑰᔨᖃᑦᑕᕐᓗᓂ ᐃᑲᔪᕈᓐᓇᙱᓐᓂᕐᒥᒃ. 
ᐃᖅᑲᐅᒪᒋᑦ, ᑭᓯᐊᓂᓕ, ᐱᓕᕆᓃᑦ ᐱᒻᒪᕆᐅᔪᒥᒃ ᐱᓕᕆᐊᒃᓴᒥ ᐊᑦᑕᕐᓇᖅᑐᒦᖁᓇᒋᑦ ᓄᑕᖅᑲᑦ, 
ᐊᔪᕐᓇᖃᑦᑕᕋᓗᐊᖅᑎᓪᓗᒍ.

ᐊᑐᓂ ᐱᓕᕆᖃᑎᒋᔭᐅᔪᑦ ᑎᒥᐅᔪᑦ ᐃᓗᐊᒍᑦ ᐃᖅᑲᓇᐃᔭᖅᑏᑦ ᐃᑲᔪᖅᑕᐅᔾᔪᑎᖏᓐᓄᑦ 
ᐱᓕᕆᐊᒃᓴᓖᑦ ᐊᒻᒪ ᐱᓂᐊᕐᓂᕋᖅᓯᒪᓪᓗᑎᒃ ᖃᓄᐃᙱᑦᑎᐊᓪᓚᑦᑖᖁᓪᓗᒋᑦ ᐃᖅᑲᓇᐃᔭᖅᑎᖏᑦ ᐊᒻᒪ 
ᐊᑐᐃᓐᓇᖃᖅᑎᑦᑎᓗᑎᒃ ᐱᑕᖃᕆᐊᓕᖕᓂᒃ ᐃᑲᔫᑎᒃᓴᓂᒃ.

ᐊᖏᖃᑎᒌᒍᑎᒧᑦ 
ᐊᑎᓕᐅᖅᑏᑦ
ᐱᓕᕆᖃᑎᒌᑦ ᐃᓕᓴᖅᓯᔪᑦ ᑖᔅᓱᒥᖓ ᐊᖏᖃᑎᒌᒍᑎᒥᒃ ᐊᒻᒪᓗ ᐊᖏᖅᓯᒪᓪᓗᑎᒃ 
ᐃᓱᒪᒃᓴᖅᓯᐅᕐᓂᐊᕐᓂᕐᒥᓂᒃ ᑎᒥᑦᑎᓐᓂ ᐱᔾᔪᑎᒋᔭᖓᓂᒃ. ᐊᖏᖅᓯᒪᑦᑎᐊᕐᓂᖅ ᐱᓕᕆᖃᑎᒌᖕᓂᕐᒧᒃ 
ᑎᑭᐅᑎᓯᒪᑦᑎᐊᖁᓪᓗᖏᑦ ᐱᓕᕆᐊᒃᓴᕇᓐᓇᖅᑕᑦᑎᓐᓄᑦ ᓄᑕᕋᓗᒃᑖᓄᑦ ᒪᒃᑯᒃᑐᓗᒃᑖᓄᓪᓗ ᓄᓇᕗᒻᒥ.

ᐊᖏᖃᑎᒌᒍᑎ ᕿᒥᕐᕈᔭᐅᖃᑦᑕᕐᓂᐊᖅᑐᑦ ᐊᓂᒍᕌᖓᑕ ᐱᖓᓱᑦ ᐊᕐᕌᒍᐃᑦ ᑖᒃᑯᓇᙵᑦ 
ᓄᑕᕋᖅ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᒻᒪ ᐃᒃᓯᓐᓇᑯᖃᕐᓂᕐᒧᑦ ᑲᒪᒋᔭᖃᕐᓂᕐᒧᑦ 
ᐊᖏᖃᑎᒌᒍᑎᒧᑦ ᑲᑎᒪᔨᐊᓛᓂᑦ.

11�1	 ᑭᒡᓕᖃᖅᑎᑕᐅᓂᖓ
ᐱᑕᖃᙱᑦᑐᖅ ᑕᕝᕙᓂ ᐊᖏᖃᑎᒌᒍᑎᒥ ᑭᖑᕝᕖᔾᔪᑎᓂᒃ ᐋᖅᑭᒋᐊᕈᑎᓂᓪᓘᓐᓃᑦ ᖃᓄᑐᐃᓐᓇᖅ 
ᐱᓕᕆᐊᖑᔭᕆᐊᓕᖕᓄᑦ ᐃᓚᐅᔪᓂᑦ ᐊᐅᓚᓂᖏᓐᓂ ᒪᓕᒐᐃᑦ, ᐱᖃᓯᐅᑎᓪᓗᒋᑦ ᐱᕋᔭᒃᑐᓄᑦ ᒪᓕᒐᖅ 
ᐊᒻᒪᓗ ᑲᓇᑕᒥ ᐱᔪᓐᓇᐅᑏᑦ ᐃᓱᒪᖅᓲᑏᓪᓗ.

ᐱᑕᖃᙱᑦᑐᖅ ᑕᕝᕙᓂ ᐊᖏᖃᑎᒌᒍᑎᒥ ᐊᑲᐅᙱᓕᐅᕈᑕᐅᔪᓂᒃ ᐅᕝᕙᓘᓐᓃᑦ ᓴᓂᖅᑯᑦᑎᓯᒪᓗᓂ 
ᖃᓄᑐᐃᓐᓇᖅ ᐱᓕᕆᓂᕐᓂᒃ ᒪᓕᒐᓕᐅᕐᕕᕐᔪᐊᖓᓂ ᑲᓇᑕᒥ ᐅᕝᕙᓘᓐᓃᑦ ᓄᓇᕗᒻᒥ ᒪᓕᒐᓕᐅᕐᕕᒡᔪᐊᒥᑦ. 
ᑖᓐᓇ ᐊᖏᖃᑎᒌᒍᑎ ᑐᑭᓕᐅᖅᑕᐅᓂᐊᖅᑐᑦ ᖃᓄᑐᐃᓐᓇᑦᑎᐊᖅ ᐃᓱᒪᒋᔭᐅᔪᓂᒃ ᐱᔾᔪᑕᐅᔪᓂᒃ 
ᑖᒃᑯᓄᖓ ᒪᓕᒐᕐᓄᑦ.

ᐱᑕᖃᙱᑦᑐᖅ ᑕᕝᕙᓂ ᐊᖏᖃᑎᒌᒍᑎᒥ ᓴᓂᖅᑯᑦᑎᓯᒪᔪᓂᒃ ᐱᓕᕆᐊᒃᓴᖏᓐᓂᒃ ᐊᒻᒪ 
ᐱᓕᕆᔭᕆᐊᖃᖅᑕᖏᓐᓂᒃ ᐸᓖᓯᒃᑯᑦ ᐊᑐᖅᖢᒋᑦ ᒫᓐᓇ ᑎᑎᕋᖅᑕᐅᓯᒪᔪᑦ ᐅᑭᐅᖅᑕᖅᑐᒥ ᓄᓇᐃᑦ 
ᐊᕕᒃᑐᖅᓯᒪᔪᑦ ᐸᓖᓰᑦ ᐱᔨᑦᑎᕋᐅᑎᖏᓐᓄᑦ ᐊᖏᕈᑖᓂ.

11�2	 ᐃᓱᓕᕝᕕᒃᓴᑦ
ᑖᓐᓇ ᐊᖏᖃᑎᒌᒍᑎ ᐊᑐᕐᓂᐊᖅᑐᑦ ᐱᖓᓱᓄᑦ ᐊᕐᕌᒍᓄᑦ:
ᐊᑐᓯᒋᐊᕐᕕᖓ ᐅᓪᓗᖅ: ᐊᐃᕐᕆᓕ 1, 2025
ᓄᖅᑲᖅᑎᑕᐅᓂᖓᓄᑦ ᐅᓪᓗᖅ: ᒫᔾᔨ 31, 2028

ᐱᓕᕆᖃᑎᒋᔭᐅᔪᑦ ᑎᒥᐅᔪᑦ ᕿᒥᕐᕈᓪᓚᑦᑖᖃᑦᑕᕐᓂᐊᖅᑐᑦ ᑖᔅᓱᒥᖓ ᐊᖏᖃᑎᒌᒍᑎᒥᒃ ᐊᕐᕌᒍᑕᒫᑦ 
ᓇᓪᓕᓚᐅᖅᑳᖅᑎᓐᓇᒍ ᐊᑐᓯᒋᐊᕐᕕᖓ ᐅᓪᓗᖅ ᐊᕐᕌᒍᑕᒫᑦ ᑖᓐᓇ ᐊᖏᖃᑎᒌᒍᑎ ᐊᑐᖅᑕᐅᑎᓪᓗᒍ.

ᑖᓐᓇ ᐊᖏᖃᑎᒌᒍᑎ ᐅᖓᕙᕆᐊᖅᑕᐅᑐᐃᓐᓇᕆᐊᓕᒃ ᐊᖏᖃᑎᒌᖕᓂᒃᑯᑦ ᐃᓱᓕᑎᓪᓗᒍ 
ᑖᓐᓇ ᐃᓱᓕᕝᕕᒃᓴᖓ.

11�3	 ᓄᖅᑲᖅᑎᑕᐅᓂᖓ
ᓇᓕᐊᑐᐃᓐᓇᖅ ᐱᓕᕆᖃᑎᒋᔭᐅᔪᑦ ᑎᒥᐅᔪᑦ ᓄᖅᑲᖅᑎᑦᑎᔪᓐᓇᖅᑐᑦ ᐃᓚᐅᓂᖏᓐᓂᒃ ᑕᕝᕙᓂ 
ᐊᖏᖃᑎᒌᒍᑎᒥ ᖃᖓᑐᐃᓐᓇᑦᑎᐊᖅ, ᑐᓂᓯᓚᐅᖅᑎᓪᓗᒋᑦ ᐊᓯᖏᓐᓄᑦ ᐃᓚᐅᔪᓄᑦ 90−ᓂᑦ ᐅᓪᓗᓂᒃ 
ᑎᑎᕋᖅᓯᒪᔪᒥᒃ ᖃᐅᔨᒃᑲᐃᔾᔪᑎᒥᒃ.

11�4	 ᒪᓕᒐᖅᑎᒍᑦ	ᓵᑕᐅᑐᐃᓐᓇᕆᐊᖃᕐᓂᖅ
ᐱᓚᐅᔪᑦ ᐅᔾᔨᕈᓱᒃᑐᑦ ᑕᒪᑐᒥᖓ ᐊᖏᖃᑎᒌᒍᑎᒥᒃ ᒪᓕᒐᖅᑎᒍᑦ ᒪᓕᒃᑑᙱᓐᓂᖓᓂᒃ ᐊᒻᒪ 
ᑳᓐᑐᓛᖑᑎᑦᑎᙱᓚᖅ.

ᐊᖏᖃᑎᒌᒍᑎᒧᑦ 
ᐊᑎᓕᐅᖅᑏᑦ

ᔮᓇᑕᓐ	ᐃᐊᓪᔅᕗᐊᑦ
ᒥᓂᔅᑕᐅᑉ ᑐᒡᓕᖓ
ᓄᓇᕗᒻᒥ ᐃᓄᓕᕆᔨᒃᑯᑦ

ᑯᕆᔅᑏᓐ	ᐃᐅᓪᔅᕗᐊᑦ
ᒥᓂᔅᑕᐅᑉ ᑐᒡᓕᖓ
ᓄᓇᕗᒻᒥ ᒪᓕᒐᓕᕆᔨᒃᑯᑦ

ᒪᐃᒐᓐ	ᕼᐊᓐᑦ
ᒥᓂᔅᑕᐅᑉ ᑐᒡᓕᖓ
ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ

ᕇᐱᑲ	ᕼᐊᐃᓐᓄ
ᒥᓂᔅᑕᐅᑉ ᑐᒡᓕᖓ
ᓄᓇᕗᒻᒥ ᐃᓕᓐᓂᐊᕐᓂᓕᕆᔨᒃᑯᑦ

ᐋᓐᑐᓘ	ᑉᓛᑲᑕᐅ
ᐸᓖᓯᒃᑯᑦ ᐊᖓᔪᖅᑳᖓᑦ 
“V”−ᒧᑦ

ᑕᐃᔭ	ᑐᑐ
ᐊᖓᔪᖅᑳᓄᑦ ᐊᐅᓚᑦᑎᔨ
ᐅᑭᐅᖅᑕᖅᑐᒥ ᓱᕈᓯᓄᑦ ᐊᒻᒪᓗ ᒪᒃᑯᒃᑐᓄᑦ ᑎᒥᖓᑦ

ᐃᓚᓕᐅᔾᔭᐅᓯᒪᔪᖅ	A:

ᐱᐅᓛᑦ ᐱᔪᒥᒋᔭᐅᔪᑦ 
ᓄᑕᕋᕐᒧᑦ
ᐊᕕᒃᑐᖅᓯᒪᔪᖅ 3 ᑕᐃᑲᓂ ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᕐᒥ ᓇᓗᓇᐃᔭᐃᔪᖅ 
ᐱᐅᓛᒥᒃ ᐱᔪᒥᒋᔭᖓᓂᒃ ᓄᑕᕋᐅᑉ:

ᐊᒃᑐᐊᔪᓗᒃᑖᑦ ᐱᔾᔪᑕᐅᔪᑦ ᐃᓱᒪᒋᖃᓯᐅᔾᔭᐅᔭᕆᐊᓖᑦ ᓇᓗᓇᐃᖅᓯᓇᓱᐊᖅᑎᓪᓗᖏᑦ 
ᐱᐅᓛᓂᒃ ᐱᔪᒥᒋᔭᐅᔪᓂᒃ ᓄᑕᕋᒧᑦ ᐱᖃᓯᐅᑎᓪᓗᒋᑦ ᐅᑯᐊ ᐱᔾᔪᑕᐅᔪᑦ, ᐃᓕᓴᖅᓯᓯᒪᓗᑎᒃ 
ᑕᒪᒃᑯᐊ ᐊᔾᔨᒌᖃᑦᑕᙱᑦᑐᑦ ᐱᖅᑯᓯᒃᑯᑦ ᐱᒻᒪᕆᐅᒋᔭᐅᔪᑦ ᐊᒻᒪ ᐱᐅᓯᐅᔪᑦ ᐃᓱᒪᒋᓪᓗᒋᑦ 
ᓇᓗᓇᐃᖅᓯᓇᓱᓕᖅᑎᓪᓗᒋᑦ:

a�	 ᓄᑕᕋᐅᑉ ᐊᑦᑕᕐᓇᖅᑐᒦᙱᓐᓂᖓ;

b�	 ᓄᑕᕋᐅᑉ ᑎᒥᖓᒍᑦ, ᐃᓱᒪᖓᒍᑦ ᐊᒻᒪ ᐃᒃᐱᖕᓂᐊᓂᖓᒍᑦ ᖃᓄᑎᒋᐅᓂᖏᑦ ᐱᕙᓪᓕᐊᓂᕐᒧᑦ 
ᐊᒻᒪ ᑭᙴᒪᒋᔭᖏᑦ, ᐊᒻᒪᓗ ᓈᒻᒪᒃᑐᑦ ᑲᒪᒋᔭᐅᓂᕐᒧᑦ ᑲᒪᔾᔪᑏᑦ ᑎᑭᐅᒪᖁᓪᓗᒋᑦ 
ᑖᑯᓐᓄᖓ ᑭᙴᒪᒋᔭᖏᓐᓄᑦ;

c�	 ᓄᑕᕋᐅᑉ ᐱᖅᑯᓯᖓ, ᐅᖃᐅᓯᖓ ᐊᒻᒪ ᐅᒃᐱᕐᓂᖓ ᐱᕈᖅᓴᔭᐅᑎᓪᓗᒍ ᐊᒃᑐᐊᓂᖏᓪᓗ;

d�	 ᐱᒻᒪᕆᐅᔪᖅ ᓄᑕᕋᐅᑉ ᐱᕙᓪᓕᐊᓂᖓᓄᑦ ᐃᓅᖃᑎᒌᑦᑎᐊᕐᓂᕐᒥᒃ ᐊᖓᔪᖅᑳᒥᓄᑦ, 
ᖃᓄᐃᓪᓕᓐᓇᙱᑦᑐᒥᒃ ᐃᓂᖃᕐᓂᖅ ᐱᔪᒪᔭᐅᔪᓂᒃ ᐊᒻᒪ ᑭᙴᒪᒋᔭᐅᔪᑦ ᐃᓚᒋᔭᐅᔪᓂᑦ 
ᐃᓚᖏᓐᓂ, ᐊᒻᒪ ᓱᕐᕌᙱᑦᑐᒥᒃ ᐊᕙᑎᖃᕐᓂᖅ;

e�	 ᐱᒻᒪᕆᐅᓂᖓ ᑲᒪᒋᔭᐅᖏᓐᓇᕐᓗᓂ ᓄᑕᕋᖅ ᐊᒻᒪ ᐊᒃᑐᐃᓂᐅᑐᐃᓐᓇᕆᐊᓖᑦ ᓄᑕᕋᒧᑦ 
ᐅᓚᕕᓴᖅᑕᐅᓐᓂᕈᓂ ᑕᒪᓐᓇ ᐱᕙᓪᓕᐊᓂᐅᖏᓐᓇᖅᑐᖅ;

f�	 ᐅᓗᕆᐊᓇᕈᓐᓇᕐᓂᖓᓂᒃ ᓄᑕᕋᖅ ᐊᒃᓱᕉᑎᖃᕐᓗᓂ ᓅᑕᐅᓂᖓᓄᑦ ᑕᕝᕙᙵᑦ, 
ᕿᒪᐃᓯᒪᑎᑕᐅᓂᖓ, ᐅᑎᖅᑎᑕᐅᓂᖓ, ᐅᕝᕙᓘᓐᓃᑦ ᑕᕝᕙᓂᔅᓴᐃᓐᓈᖅᑎᑕᐅᓂᖓ, 
ᑲᒪᒋᔭᐅᓗᓂ ᐊᖓᔪᖅᑳᖏᓐᓂᒃ;

g�	 ᐱᐅᓂᖏᑦ ᖃᓄᑐᐃᓐᓇᖅ ᑐᒃᓯᕋᖅᑕᐅᔪᑦ ᐸᕐᓇᐅᑏᑦ ᓄᑕᕋᕐᒧᑦ;

h�	 ᓄᑕᕋᐅᑉ ᐃᓚᖃᕐᓂᖏᑦ ᐊᐅᒃᑯᑦ ᐅᕝᕙᓘᓐᓃᑦ ᑎᒍᐊᖅᓯᖏᑎᒍᑦ;

i�	 ᓄᑕᕋᐅᑉ ᑕᐅᑐᙳᐊᖅᑕᖏᑦ ᐱᐅᒋᓂᖅᓴᖏᓪᓘᓐᓃᑦ, ᓈᒻᒪᒃᑐᒥᒃ 
ᓇᓗᓇᕈᓐᓃᖅᓯᒪᓪᓚᕆᒃᑯᑎᒃ; ᐊᒻᒪᓗ

j�	 ᐊᒃᑐᐃᓃᑦ ᓄᑕᕋᒧᑦ ᑭᖑᕙᖅᓯᒪᓐᓂᕈᑎᒃ ᐃᓱᒪᓕᐅᕈᑕᐅᔪᑦ.

ᐃᓚᓕᐅᔾᔭᐅᓯᒪᔪᖅ	B:

ᖃᖓ ᓄᑕᕋᖅ 
ᑭᙴᒪᓇᔭᖅᐸ 
ᓴᐳᔾᔭᐅᓯᒪᓂᕐᒥᒃ?
ᐊᕕᒃᑐᖅᓯᒪᔪᖅ 7(3) ᑕᐃᑲᓂ ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᕐᒥ ᐅᓂᒃᑳᖅᓯᒪᔪᖅ 
ᓄᑕᕋᖅ ᑭᙴᒪᔭᖃᓕᕌᖓᑦ ᓴᐅᔾᔭᐅᓯᒪᓂᕐᒥᒃ:

ᓄᑕᕋᖅ ᑭᙴᒪᓇᔭᖅᑐᑦ ᓴᐳᔾᔭᐅᓯᒪᓂᕐᒥᒃ ᐃᒪᐃᓐᓂᕈᓂ:

a�	 ᓄᑕᕋᖅ ᐊᒃᓱᕉᑎᖃᖅᓯᒪᒍᓂ ᑎᒥᒥᒍᑦ ᐋᓐᓂᖅᓯᒪᓂᕐᒧᑦ ᐋᓐᓂᖅᑕᐅᓐᓂᕐᓗᓂ ᓄᑕᕋᐅᑉ 
ᐊᖓᔪᖅᑳᖓᓂ ᐅᕝᕙᓘᓐᓃᑦ ᑕᐃᒪᐃᑎᑕᐅᓗᓂ ᐊᖓᔪᖅᑳᖓ ᐱᓕᕆᔪᒪᓂᖃᙱᒃᑯᓂ 
ᐊᔪᕈᓂᓘᓐᓃᑦ ᑲᒪᓂᕐᒥᒃ ᐊᒻᒪ ᐱᖃᖅᑎᑦᑎᓗᓂ ᐅᕝᕙᓘᓐᓃᑦ ᑲᒪᔪᓐᓇᕐᓗᓂ 
ᓴᐳᔾᔨᓯᒪᔪᓐᓇᕐᓗᓂᓗ ᓄᑕᕋᕐᒥᒃ ᓈᒻᒪᒃᑐᒃᑯᑦ;

b�	 ᐅᓗᕆᐊᓇᕐᔪᐊᖅᑐᖃᕈᓂ ᑖᓐᓇ ᓄᑕᕋᖅ ᐊᒃᓱᕉᑎᖃᕐᓂᐊᕐᓗᓂ ᑎᒥᒃᑯᑦ ᐋᓐᓂᖅᑕᐅᓂᕐᒧᑦ 
ᐋᓐᓂᖅᑕᐅᓗᓂ ᓄᑕᕋᐅᑉ ᐊᖓᔪᖅᑳᖓᓂ ᐅᕝᕙᓘᓐᓃᑦ ᑕᐃᒪᐃᑎᑕᐅᓗᓂ ᐊᖓᔪᖅᑳᖓ 
ᐱᓕᕆᔪᒪᓂᖃᙱᒃᑯᓂ ᐊᔪᕈᓂᓘᓐᓃᑦ ᑲᒪᓂᕐᒥᒃ ᐊᒻᒪ ᐱᖃᖅᑎᑦᑎᓗᓂ ᐅᕝᕙᓘᓐᓃᑦ 
ᑲᒪᔪᓐᓇᕐᓗᓂ ᓴᐳᔾᔨᓯᒪᔪᓐᓇᕐᓗᓂᓗ ᓄᑕᕋᕐᒥᒃ ᓈᒻᒪᒃᑐᒃᑯᑦ;

c�	 ᓄᑕᕋᖅ ᓄᓕᐊᕐᓂᒃᑯᑦ ᐊᒃᑐᖅᑕᐅᖃᑦᑕᖅᓯᒪᒍᓂ ᐅᕝᕙᓘᓐᓃᑦ ᓄᓕᐊᕐᓂᒃᑯᑦ 
ᐊᑐᕐᓂᕐᓗᒃᑕᐅᓯᒪᒍᓂ, ᐱᖃᓯᐅᓪᓗᒋᑦ ᑕᑯᖃᑦᑕᕐᓂᖅ ᑕᒪᒃᑯᓂᖓ ᐅᕝᕙᓘᓐᓃᑦ ᐃᓚᐅᓂᖓ 
ᓄᑕᖅᑲᑦ ᐊᓐᓄᕋᐃᖔᙳᐊᖅᑐᓂ, ᓄᑕᕋᐅᑉ ᐊᖓᔪᖅᑳᖓᓂ ᐅᕝᕙᓘᓐᓃᑦ ᐊᓯᐊᓂ 
ᐃᓄᖕᒥ ᓄᑕᕋᐅᑉ ᐊᖓᔪᖅᑳᖓᓂ ᖃᐅᔨᒪᔭᐅᔪᒥᒃ ᐅᕝᕙᓘᓐᓃᑦ ᖃᐅᔨᒪᓇᔭᓚᐅᖅᑕᖓᓂᒃ 
ᐱᑕᖃᑐᐃᓐᓇᕆᐊᖃᕐᓂᖓᓄᑦ ᓄᓕᐊᕐᓂᒃᑯᑦ ᐊᒃᑐᖅᑕᐅᖃᑦᑕᖅᓯᒪᓂᕐᒧᑦ ᐅᕝᕙᓘᓐᓃᑦ 
ᓄᓕᐊᕐᓂᒃᑯᑦ ᐊᑐᕐᓂᕐᓗᒃᑕᐅᓂᕐᒧᑦ ᐅᕝᕙᓘᓐᓃᑦ ᓴᐳᔾᔨᓯᒪᔪᓐᓇᙱᒃᑯᓂ ᓄᑕᕋᕐᒥᒃ;

d�	 ᐅᓗᕆᐊᓇᖅᑐᖃᕐᔪᐊᕈᓂ ᓄᑕᕋᖅ ᓄᓕᐊᕐᓂᒃᑯᑦ ᐊᒃᑐᖅᑕᐅᖃᑦᑕᖅᓯᒪᒍᓂ ᐅᕝᕙᓘᓐᓃᑦ 
ᓄᓕᐊᕐᓂᒃᑯᑦ ᐊᑐᕐᓂᕐᓗᒃᑕᐅᓯᒪᒍᓂ ᓄᑕᕋᐅᑉ ᐊᖓᔪᖅᑳᖓᓂᑦ ᐊᓯᐊᓂᓪᓘᓐᓃᑦ ᐃᓄᖕᒧᑦ 
ᓄᑕᕋᐅᑉ ᐊᖓᔪᖅᑳᖓᓂ ᖃᐅᔨᒪᔭᐅᔪᒥᒃ ᐅᕝᕙᓘᓐᓃᑦ ᖃᐅᔨᒪᓇᔭᓚᐅᖅᑕᖓᓂᒃ 
ᐱᑕᖃᑐᐃᓐᓇᕆᐊᖃᕐᓂᖓᓄᑦ ᓄᓕᐊᕐᓂᒃᑯᑦ ᐊᒃᑐᖅᑕᐅᖃᑦᑕᖅᓯᒪᓂᕐᒧᑦ ᐅᕝᕙᓘᓐᓃᑦ 
ᓄᓕᐊᕐᓂᒃᑯᑦ ᐊᑐᕐᓂᕐᓗᒃᑕᐅᓂᕐᒧᑦ ᐊᒻᒪ ᓴᐳᔾᔨᓯᒪᔪᓐᓇᙱᓪᓗᓂ ᐅᕝᕙᓘᓐᓃᑦ 
ᓴᐳᔾᔨᓯᒪᔪᓐᓇᙱᒃᑯᓂ ᓄᑕᕋᕐᒥᒃ;

e�	 ᓄᑕᕋᖅ ᓴᖅᑭᔮᖅᑎᑦᑎᓯᒪᒍᓂ ᐱᕐᔪᐊᒥᒃ ᓯᕘᕋᓂᕐᒥᒃ, ᓂᑲᓪᓗᖓᓂᕐᒥᒃ, ᐊᑐᕈᓐᓃᕐᓂᕐᒥᒃ, 
ᐃᖕᒥᓂᒃ−ᓱᕋᒃᓴᓂᕐᒥᒃ ᐃᓕᖅᑯᓯᖃᕈᓂ, ᐅᕝᕙᓘᓐᓃᑦ ᓲᖑᓵᕐᓂᖅ ᐃᓅᖃᑎᒥᓄᑦ, 
ᖃᓄᑐᐃᓐᓇᕐᓘᓐᓃᑦ ᐃᓕᖅᑯᓯᕐᔪᐊᓂᒃ ᒪᓕᖅᑰᔨᓗᑎᒃ ᓄᑕᕋᖅ ᐊᒃᓱᕉᑎᖃᖅᓯᒪᒍᓂ 
ᐃᒃᐱᖕᓂᐊᓂᒃᑯᑦ ᓱᕋᒃᑕᐅᓂᕐᒥᒃ, ᐊᒻᒪ ᓄᑕᕋᐅᑉ ᐊᖓᔪᖅᑳᖓ ᐱᑎᑦᑎᔪᓐᓇᙱᒃᑯᓂ, 
ᐋᒃᑳᖅᓯᒪᒍᓂ ᐅᕝᕙᓘᓐᓃᑦ ᐊᑐᐃᓐᓇᐅᙱᒃᑯᓂ ᐊᖏᕈᓐᓇᙱᒃᑯᓂᓘᓐᓃᑦ ᒪᓕᒃᑕᐅᔪᒃᓴᓂᒃ 
ᐃᒪᐃᑦᑐᓄᑦ, ᐱᔨᑦᑎᕋᐅᑎᓄᑦ, ᑲᒪᒋᔭᐅᔾᔪᑎᓄᑦ, ᒪᒥᓴᕐᓂᕐᒧᓪᓘᓐᓃᑦ ᐱᕙᓪᓕᐊᓂᐅᕙᒃᑐᓂᒃ 
ᐋᖅᑭᒍᑕᐅᖁᓪᓗᒋᑦ ᐱᓗᐊᕈᓐᓃᖁᓪᓗᒍ ᓱᕋᒃᑕᐅᓂᖓ;

f�	 ᐅᓗᕆᐊᓇᖅᑐᖃᕐᔪᐊᕈᓂ ᓄᑕᕋᖅ ᐊᒃᓱᕉᑎᖃᕐᓗᓂ ᐃᒃᐱᖕᓂᐊᓂᒃᑯᑦ ᓱᕋᒃᑕᐅᓂᕐᒧᑦ 
ᑖᒃᑯᐊᑎᑐᑦ ᓇᓗᓇᐃᔭᖅᑕᐅᓯᒪᔪᑎᑐᑦ ᑎᑎᕋᖅᓯᒪᔪᖅ (e) ᐊᒻᒪ ᓄᑕᕋᐅᑉ ᐊᖓᔪᖅᑳᖓ 
ᐱᑕᖃᖅᑎᑦᑎᙱᒃᑯᓂ, ᐅᕝᕙᓘᓐᓃᑦ ᐋᒃᑳᖅᓯᒪᒍᓂ ᐊᑐᐃᓐᓇᐅᙱᒃᑯᓂᓘᓐᓃᑦ 
ᐊᖏᕈᓐᓇᙱᒃᑯᓂᓘᓐᓃᑦ ᒪᓕᒃᑕᐅᔪᒃᓴᓂᒃ ᐅᑯᓇᓂ, ᐱᔨᑦᑎᕋᐅᑎᓂ, ᑲᒪᒋᔭᐅᔾᔪᑎᓂᒃ 
ᐅᕝᕙᓘᓐᓃᑦ ᒪᒥᑉᐸᓪᓕᐊᓂᕐᒧᑦ ᑲᔪᓯᓂᐅᔪᓂᒃ ᓱᕋᒃᑕᐅᖁᓇᒋᑦ;

g�	 ᓄᑕᕋᖅ ᐊᒃᓱᕈᖅᑎᑕᐅᔪᖅ ᐃᓱᒪᒃᑯᑦ, ᐃᒃᐱᖕᓂᐊᓂᒃᑯᑦ ᐅᕝᕙᓘᓐᓃᑦ ᐱᕙᓪᓕᐊᓂᕐᒧᑦ 
ᖃᓄᐃᓕᖓᓂᐅᔪᓄᑦ ᐃᒪᐃᑦᑐᓄᑦ, ᐋᖅᑭᒃᑕᐅᕌᓂᒃᓯᒪᙱᒃᑯᓂ, ᐊᔪᓕᕈᑕᐅᓪᓚᕆᒍᓐᓇᖅᑐᖅ ᓄᑕᕋᖅ 
ᐱᕙᓪᓕᐊᑦᑎᐊᕐᓂᖓᓄᑦ ᐊᒻᒪ ᓄᑕᕋᐅᑉ ᐊᖓᔪᖅᑳᖓ ᐱᑕᖃᖅᑎᑦᑎᙱᒃᑯᓂ, ᐅᕝᕙᓘᓐᓃᑦ 
ᐋᒃᑖᖅᓯᒪᒍᓂ ᐅᕝᕙᓘᓐᓃᑦ ᐊᑐᐃᓐᓇᐅᙱᒃᑯᓂ ᐊᖏᕈᓐᓇᙱᒃᑯᓂᓘᓐᓃᑦ ᒪᓕᒃᑕᐅᔭᒋᐊᓕᖕᓂᒃ 
ᑕᕝᕙᓂ, ᐱᔨᑦᑎᕋᐅᑎᓄᑦ, ᑲᒪᒋᔭᐅᔾᔪᑎᓄᑦ ᐅᕝᕙᓘᓐᓃᑦ ᒪᒥᓴᖅᐸᓪᓕᐊᓂᕐᒧᑦ ᐋᖅᑭᒃᑕᐅᖁᓪᓗᒍ 
ᐅᕝᕙᓘᓐᓃᑦ ᐱᓗᐊᕈᓐᓃᖅᑎᑕᐅᖁᓪᓗᒍ ᖃᓄᐃᓕᖓᓂᐅᔪᖅ;

h�	 ᓄᑕᕋᐅᑉ ᐋᓐᓂᐊᖃᖅᑕᐃᓕᒪᓂᖏᑦ ᐃᒃᐱᖕᓂᐊᓂᖓᓄᓪᓘᓐᓃᑦ ᐃᓱᒪᒧᓪᓘᓐᓃᑦ 
ᖃᓄᐃᙱᑦᑎᐊᕐᓂᕐᒧᑦ ᓱᕋᒃᑕᐅᒍᓂ ᓄᑕᕋᖅ ᐊᑐᖃᑦᑕᕐᓂᖓᓄᑦ ᐃᒥᐊᓗᖕᒥᒃ, ᐊᓯᖏᓐᓂᓘᓐᓃᑦ 
ᓱᕐᕋᖕᓇᖅᑐᓂ, ᐋᖓᔮᕐᓇᖅᑐᓂᒃ ᐊᔾᔨᐸᓗᖏᓐᓂᓘᓐᓃᑦ ᐋᖓᔮᕐᓇᖅᑐᓂᒃ ᐊᒻᒪ ᓄᑕᕋᐅᑉ 
ᐊᖓᔪᖅᑳᖓ ᐊᑐᐃᓐᓇᐅᙱᒃᑯᓂ, ᐊᔪᕈᓂ, ᐱᔪᓐᓇᙱᒃᑯᓂ ᑲᒪᒋᔭᖃᑦᑎᐊᕐᓂᕐᒥᒃ ᓄᑕᕋᕐᒥᒃ;

i�	 ᐅᓗᕆᐊᓇᕈᓐᓇᖅᑐᖃᕐᔪᐊᖅᑐᖅ ᓄᑕᕋᐅᑉ ᐋᓐᓂᐊᖃᖅᑕᐃᓕᒪᓂᖓᓄᑦ ᐅᕝᕙᓘᓐᓃᑦ 
ᐃᒃᐱᖕᓂᐊᓂᖓᒍᓪᓘᓐᓃᑦ ᐃᓱᒪᖓᒍᓪᓘᓐᓃᑦ ᖃᓄᐃᙱᑦᑎᐊᕐᓂᕐᒧᑦ ᓱᕋᒃᑕᐅᓇᔭᖅᑐᑦ 
ᓄᑕᕋᖅ ᐊᑐᖃᑦᑕᖅᑎᓪᓗᒍ ᐃᒥᐊᓗᖕᒥᒃ, ᐊᓯᖏᓐᓂᓘᓐᓃᑦ ᓱᕐᕋᖕᓇᖅᑐᓂ, ᐋᖓᔮᕐᓇᖅᑐᓂᒃ 
ᐊᔾᔨᐸᓗᖏᓐᓂᓘᓐᓃᑦ ᐋᖓᔮᕐᓇᖅᑐᓂᒃ ᐊᒻᒪ ᓄᑕᕋᐅᑉ ᐊᖓᔪᖅᑳᖓ ᐊᑐᐃᓐᓇᐅᙱᒃᑯᓂ, 
ᐊᔪᕈᓂ, ᐱᔪᓐᓇᙱᒃᑯᓂ ᑲᒪᒋᔭᖃᑦᑎᐊᕐᓂᕐᒥᒃ ᓄᑕᕋᕐᒥᒃ;

j�	 ᓄᑕᕋᖅ ᐋᓐᓂᐊᕐᕕᖕᒥ ᑲᒪᒋᔭᐅᔭᕆᐊᓕᒃ ᐋᖅᑭᒃᑕᐅᖁᓪᓗᒍ, ᑕᐃᒪᐃᑎᑦᑕᐃᓕᖁᓪᓗᒍ, 
ᐅᕝᕙᓘᓐᓃᑦ ᐱᓗᐊᕈᓐᓃᖁᓪᓗᒍ ᑎᒥᖓᒍᑦ ᐋᓐᓂᖅᓯᒪᓂᖅ ᐅᕝᕙᓘᓐᓃᑦ ᑎᒥᖓᒍᑦ 
ᐊᒃᓱᕈᓪᓚᑦᑖᕐᓂᖅ ᐊᒻᒪ ᓄᑕᕋᐅᑉ ᐊᖓᔪᖅᑳᖓ ᐱᑎᑦᑎᔪᓐᓇᙱᒃᑯᓂ, ᐅᕝᕙᓘᓐᓃᑦ 
ᐱᓕᕆᔪᒪᙱᒃᑯᓂ ᐊᑐᐃᓐᓇᐅᙱᒃᑯᓂᓘᓐᓃᑦ ᐊᖏᖅᓯᔪᓐᓇᙱᒃᑯᓂᓘᓐᓃᑦ ᒪᓕᒃᑕᐅᔪᒃᓴᓄᑦ, 
ᑲᒪᒋᔭᐅᓂᖅ ᐃᒪᐃᓐᓂᐊᖅᐳᖅ;

k�	 ᓄᑕᕋᖅ ᓂᕆᑦᑎᐊᑲᑕᒍᓐᓃᕐᓗᓂ, ᑲᒪᒋᔭᐅᑲᐅᑎᒋᙱᑉᐸᑦ, ᓄᖅᑲᖓᔾᔪᑕᐅᕐᔪᐊᕈᓐᓇᖅᐳᖅ 
ᓄᑕᕋᐅᑉ ᐱᕈᖅᐸᓪᓕᐊᓂᖓᓄᑦ ᐅᕝᕙᓘᓐᓃᑦ ᐱᕙᓪᓕᐊᓂᖓᓄᑦ ᐅᕝᕙᓘᓐᓃᑦ ᓴᖅᑮᓗᓂ 
ᐋᓐᓂᕐᔪᐊᖅᓯᒪᐃᓐᓇᐅᔭᓕᕐᓗᓂ ᐅᕝᕙᓘᓐᓃᑦ ᐃᓅᔪᓐᓃᖅᑐᖃᕐᓗᓂᓘᓐᓃᑦ;

l�	 ᓄᑕᕋᖅ ᐃᒃᓯᓐᓇᖅᑕᐅᒍᓂ ᓄᑕᕋᐅᑉ ᐊᖓᔪᖅᑳᖏᓐᓂᒃ ᓄᑕᕋᐅᑉ ᐊᖓᔪᖅᑳᖓ ᓈᒻᒪᒃᑐᓂᒃ 
ᒪᓕᒃᑕᐅᔪᓴᓕᐅᖅᓯᒪᙱᓪᓗᓂ ᓄᑕᕋᖅ ᐱᓯᒪᔭᐅᖁᓪᓗᒍ ᐅᕝᕙᓘᓐᓃᑦ ᑲᒪᒋᔭᐅᓕᖁᓪᓗᒍ 
ᐊᒻᒪ ᓄᑕᕋᐅᑉ ᐃᓚᖏᓐᓄᑦ ᐋᖅᑭᒃᓯᓯᒪᙱᒃᑯᑎᒃ ᓈᒻᒪᒃᑐᓂᒃ ᒪᓕᒃᑕᐅᔪᒃᓴᓂᒃ ᓄᑕᕋᐅᑉ 
ᑲᒪᒋᔭᐅᔾᔪᑎᖏᓐᓄᑦ ᐅᕝᕙᓘᓐᓃᑦ ᐱᓯᒪᔭᐅᓕᕐᓂᖓᓄᑦ;

m�	 ᓄᑕᕋᐅᑉ ᐊᖓᔪᖅᑳᖏᒃ ᑐᖁᓯᒪᒍᑎᒃ ᐋᖅᑭᒃᓯᓯᒪᙱᓪᓗᑎᒃ ᓈᒻᒪᒃᑐᒥᒃ ᒪᓕᒃᑕᐅᔪᒃᓴᒥᒃ ᓄᑕᕋᐅᑉ 
ᑲᒪᒋᔭᐅᔾᔪᑎᖓᓄᑦ ᐸᖅᑭᔭᐅᔾᔪᑎᖓᓂᓪᓘᓐᓃᑦ ᐊᒻᒪ ᓄᑕᕋᐅᑉ ᐃᓚᖏᑦ ᐋᖅᑭᒃᓯᓯᒪᙱᒃᑯᑎᒃ 
ᓈᒻᒪᒃᑐᓂᒃ ᒪᓕᒃᑕᐅᔪᒃᓴᓂᒃ ᓄᑕᕋᐅᑉ ᑲᒪᒋᔭᐅᔾᔪᑖᓄᑦ ᐅᕝᕙᓘᓐᓃᑦ ᐸᖅᑭᔭᐅᔾᔪᑎᖓᓄᑦ;

n�	 ᓄᑕᕋᐅᑉ ᐊᖓᔪᖅᑳᖓ ᐊᑐᐃᓐᓇᐅᙱᒃᑯᓂ ᐱᔪᒪᙱᒃᑯᓂᓘᓐᓃᑦ ᓈᒻᒪᒃᑐᒥᒃ 
ᑲᒪᑦᑎᐊᕐᓗᓂ ᓄᑕᕋᕐᒥᒃ ᐊᒻᒪ ᓄᑕᕋᐅᑉ ᐃᓚᖏᑦ ᓈᒻᒪᒃᑐᒥᒃ ᒪᓕᒃᑕᐅᔪᒃᓴᓕᐅᖅᓯᒪᙱᒃᑯᑎᒃ 
ᓄᑕᕋᐅᑉ ᑲᒪᒋᔭᐅᔾᔪᑎᖓᓄᑦ;

o�	 ᓄᑕᕋᖅ ᑐᖔᓂ ᐅᑭᐅᖃᕈᓂ 12−ᓂᒃ ᐊᒻᒪᓗ ᑐᖂᑦᑎᓯᒪᓗᓂ ᐋᓐᓂᖅᓯᕐᔪᐊᖅᓯᒪᒍᓂᓘᓐᓃᑦ 
ᐊᓯᒥᓂᒃ ᐅᕝᕙᓘᓐᓃᑦ ᐋᓐᓂᖅᓯᖃᑦᑕᐃᓐᓇᕈᓂ ᐊᓯᒥᓂᒃ ᓱᕋᐃᓗᓂᓘᓐᓃᑦ ᐱᖁᑎᖏᓐᓂᒃ 
ᐊᓯᒥ, ᐱᔨᑦᑎᕋᐅᑎᓂᒃ, ᑲᒪᒋᔭᐅᔾᔪᑎᓂᒃ ᐅᕝᕙᓘᓐᓃᑦ ᒪᒥᓴᕐᓂᕐᒧᑦ ᐱᕙᓪᓕᐊᓃᑦ 
ᐱᑕᖃᕆᐊᓖᑦ ᑕᐃᒪᐃᒃᑲᓐᓂᖁᓇᒍ ᐊᒻᒪ ᓄᑕᕋᐅᑉ ᐊᖓᔪᖅᑳᖓ ᐱᑕᖃᖅᑎᑦᑎᓯᒪᙱᒃᑯᓂ, 
ᐱᓕᕆᖃᕈᒪᙱᒃᑯᓂᓘᓐᓃᑦ ᐊᑐᐃᓐᓇᐅᙱᒃᑯᓂᓘᓐᓃᑦ ᐊᖏᖅᓯᓂᕐᒧᑦ ᒪᓕᒃᑕᐅᖁᔭᐅᔪᓂᒃ ᐅᑯᓂ, 
ᐱᔨᑦᑎᕋᐅᑎᓂᒃ, ᑲᒪᒋᔭᐅᔾᔪᑎᓂᒃ ᐅᕝᕙᓘᓐᓃᑦ ᒪᒥᓴᕐᓂᕐᒧᑦ ᐱᕙᓪᓕᐊᓂᕐᒥᒃ;

p�	 ᓄᑕᕋᖅ ᓇᔫᑏᓐᓇᕈᓂ ᐃᓚᒌᑦ ᐋᓐᓂᖅᓯᖅᑕᐅᖃᑦᑕᕐᓂᖏᓐᓄᑦ ᐊᒻᒪ ᓄᑕᕋᐅᑉ ᐊᖓᔪᖅᑳᖓ 
ᐱᔪᒪᙱᒃᑯᓂ ᓄᖅᑲᖅᑎᑦᑎᔪᓐᓇᙱᒃᑯᓂᓘᓐᓃᑦ ᑕᐃᒪᐃᑦᑐᓂᒃ ᓇᔪᖅᑕᐅᔪᓂᒃ;

q�	 ᑖᓐᓇ ᓄᑕᕋᖅ ᓴᖅᑭᔮᕐᕕᐅᖏᓐᓇᐅᔭᕈᓂ ᐊᓐᓄᕋᐃᖔᙳᐊᖅᑐᓂᒃ ᐊᒻᒪᓗ ᓄᑕᕋᐅᑉ ᐊᖓᔪᖅᑳᖓ 
ᐱᔪᒪᙱᒃᑯᓂ ᓄᖅᑲᖅᑎᑦᑎᔪᓐᓇᙱᒃᑯᓂᓘᓐᓃᑦ ᑕᐃᒪᐃᑦᑐᓂᒃ ᓇᔪᖅᑕᐅᔪᓂᒃ; ᐅᕝᕙᓘᓐᓃᑦ

r�	 ᓄᑕᕋᖅ ᐅᖃᖃᑎᒋᔭᐅᕐᔪᐊᖃᑦᑕᕈᓂ ᐃᓄᖕᒧᑦ ᐱᓯᒪᔪᒧᑦ ᓄᑕᕋᖅ ᐊᓐᓄᕋᐃᖔᙳᐊᖅᑐᓂᒃ 
ᐊᒻᒪ ᓄᑕᕋᐅᑉ ᐊᖓᔪᖅᑳᖓ ᐱᔪᒪᙱᒃᑯᓂ ᓄᖅᑲᖅᑎᑦᑎᔪᓐᓇᙱᒃᑯᓂᓘᓐᓃᑦ 
ᑕᐃᒪᐃᑦᑐᓂᒃ ᓇᔪᖅᑕᐅᔪᓂᒃ.

ᐃᓚᓕᐅᔾᔭᐅᓯᒪᔪᖅ	C:	

ᓄᓇᕗᒻᒥ ᓱᕈᓯᓕᕆᓂᕐᒧᑦ 
ᖃᐅᔨᒋᐊᕐᕕᒃᓴᖅ
ᐸᓖᓯᒃᑯᑦ: 867-979-1111

ᐃᓄᓕᕆᔨᒃᑯᑦ	ᐊᖓᔪᖅᑳᖃᕐᕕᖓᑦ: 867-975-5200

ᐃᓄᓕᕆᔨᒃᑯᑦ	ᓄᓇᓂ	ᐊᕕᒃᑐᖅᓯᒪᔪᓂ	ᑎᑎᕋᕐᕖᑦ:

ᕿᑎᕐᒥᐅᑦ:
ᑎᑎᕋᕐᕕᐅᑉ ᐃᑲᕐᕋᖏᑦ: 867-983-4071
ᑐᐊᕕᕐᓇᖅᑐᑦ: 867-983-5199

ᑭᕙᓪᓕᖅ:
ᑎᑎᕋᕐᕕᐅᑉ ᐃᑲᕐᕋᖏᑦ: 867-645-8560
ᑐᐊᕕᕐᓇᖅᑐᑦ:

•	 ᑲᖏᖅᖠᓂᖅ: 867-645-7608
•	 ᖃᒪᓂ’ᑐᐊᖅ: 867-793-5126
•	 ᐊᕐᕕᐊᑦ: 867-857-6871
•	 ᓴᓂᑭᓗᐊᖅ: 867-522-0107
•	 ᑎᑭᕋᕐᔪᐊᖅ: 867-793-5126 (ᖃᒪᓂ’ᑐᐊᖅ)
•	 ᐃᒡᓗᓕᒑᕐᔪᒃ: 867-793-5126 (ᖃᒪᓂ’ᑐᐊᖅ)
•	 ᓴᓪᓖᑦ: 867-645-6756
•	 ᓇᐅᔮᑦ: 867-645-7608 (ᑲᖏᖅᖠᓂᖅ)

ᓂᒋᐊᓂ	ᕿᑭᖅᑖᓘᑉ	(ᐃᖃᓗᐃᑦ,	ᑭᒻᒥᕈᑦ,	ᑭᙵᐃᑦ):
ᑎᑎᕋᕐᕕᐅᑉ ᐃᑲᕐᕋᖏᑦ: 867-975-5777
ᑐᐊᕕᕐᓇᖅᑐᑦ: 867-979-5650

ᐅᐊᖕᓇᖓᓂ	ᕿᑭᖅᑖᓘᑉ	(ᐃᒃᐱᐊᕐᔪᒃ,	ᑲᖏᖅᖢᒑᐱᒃ,	ᐊᐅᓱᐃᑦᑐᖅ,	ᐃᒡᓗᓕᒃ,	ᐸᓐᓂᖅᑑᖅ,	
ᒥᑦᑎᒪᑕᓕᒃ,	ᕿᑭᖅᑕᕐᔪᐊᖅ,	ᖃᐅᓱᐃᑦᑐᖅ,	ᓴᓂᕋᔭᒃ):
ᑎᑎᕋᕐᕕᐅᑉ ᐃᑲᕐᕋᖏᑦ: 867-473-8944
ᑐᐊᕕᕐᓇᖅᑐᑦ: 867-473-1923

C

ᐃᓚᓕᐅᔾᔭᐅᓯᒪᔪᖅ	D:	

ᐱᓕᕆᐊᒃᓴᑦ ᑲᒪᒋᔭᒃᓴᓪᓗ 
ᐊᑎᓕᐅᖅᑎᐅᖃᑕᐅ
ᓯᒪᙱᑦᑐᓄᑦ 
ᐱᓕᕆᖃᑎᒋᔭᐅᔪᓄᑦ 
ᑎᒥᐅᔪᓄᑦ
ᐊᔾᔨᒌᙱᑦᑐᑦ ᑎᒥᐅᔪᑦ ᐊᑎᓕᐅᖅᑎᐅᖃᑕᐅᙱᑦᑐᑦ ᑕᕝᕙᓂ ᐊᖏᖃᑎᒌᒍᑎᒧᑦ ᐱᓂᐊᕐᓂᕋᖅᓯᒪᔪᑦ 
ᑲᒪᒋᔭᖃᕐᓗᑎᒃ ᓄᑕᕋᖅ ᐱᑦᑎᐊᖅᑕᐅᖃᑦᑕᙱᑦᑐᖅ ᐊᒻᒪ ᐃᒃᓯᓐᓇᑯᒋᔭᐅᔪᖅ ᓄᓇᕗᒻᒥ 
ᑲᑐᔾᔨᖃᑎᖃᕐᓗᑎᒃ ᐊᑎᓕᐅᖅᑎᐅᖃᑕᐅᔪᓂᒃ. ᐊᑖᓃᑦᑐᑦ ᑎᑎᕋᖅᓯᒪᔪᑦ ᐊᑎᓕᐅᖅᑎᐅᖃᑕᐅᓯᒪᙱᑦᑐᑦ 
ᐱᓕᕆᖃᑎᒋᔭᐅᔪᑦ ᑎᒥᐅᔪᑦ ᐊᒻᒪ ᐱᓕᕆᐊᒃᓴᖏᑦ ᑲᒪᒋᔭᒃᓴᖏᓪᓗ.

ᐸᓯᒃᓯᔨᒃᑯᑦ	ᑲᓇᑕᒥ
ᐸᓯᒃᓯᔨᒃᑯᑦ ᑲᓇᑕᒥ (PPSC) ᒐᕙᒪᑐᖃᒃᑯᓐᓂ ᓴᓇᕝᕕᐅᔪᖅ ᐱᓕᕆᐊᒃᓴᓖᑦ ᐃᖅᑲᖅᑐᖅᑕᐅᑎᑦᑎᓂᖅ 
ᐱᕋᔭᒍᑕᐅᔪᓕᒫᓂᒃ ᒪᓕᒐᕐᓂᒃ ᒪᓕᒃᖢᑎᒃ ᓄᓇᕗᒻᒥ. ᐸᓯᒃᓯᔨᒃᑯᑦ ᑲᓇᑕᒥ ᐃᒪᐃᓐᓂᐊᕐᓂᕋᖅᓯᒪᔪᑦ:

•	 ᐱᓕᕆᖃᑎᖃᕐᓗᑎᒃ ᐸᓖᓯᒃᑯᓐᓂᒃ ᐅᖃᐅᔾᔨᒋᐊᖅᑎᐅᓗᑎᒃ ᐱᔾᔪᑎᒋᓪᓗᒋᑦ 
ᖃᐅᔨᓴᖅᑕᐅᔪᑦ ᒪᓕᒃᖢᒋᑦ ᑖᒃᑯᐊ ᐸᓯᒃᓯᔨᒃᑯᑦ ᑲᓇᑕᒥ ᐱᓂᐊᒐᒃᓴᖏᑦ;

•	 ᐃᑲᔪᖃᑦᑕᕐᓗᑎᒃ ᐃᑲᔪᖅᐸᒡᓗᒋᓪᓗ ᑕᐅᑐᒃᑯᑯᓃᑦ 
ᐃᖅᑲᖅᑐᐃᕝᕕᖕᒧᐊᕐᓂᐊᖅᑎᓪᓗᒋᑦ ᐊᒻᒪ ᓇᓗᓇᐃᕈᑎᑦᑎᐊᕙᐅᓛᓂᒃ 
ᐊᑐᐃᓐᓇᐅᔪᓂᒃ ᓴᖅᑮᓗᑎᒃ ᐃᖅᑲᖅᑐᐃᕝᕕᖕᒥ; ᐊᒻᒪᓗ

•	 ᑲᑐᔾᔨᖃᑎᖃᕐᓗᑎᒃ ᐊᒃᑐᐊᔪᓂᒃ ᐱᓕᕆᖃᑎᒌᓂᒃ, ᓲᕐᓗ ᐃᓄᓕᕆᔨᒃᑯᑦ, 
ᐃᓱᒪᓕᐅᕈᑕᐅᔪᑎᑦ ᐱᓕᕆᐊᖑᔪᓪᓗ ᐱᐅᓛᖑᓗᑎᒃ ᓄᑕᖅᑲᓄᑦ ᑕᐅᑐᒃᑐᕕᓂᕐᓄᑦ.

ᐱᔪᓐᓇᐅᑎᓕᖕᓄᑦ	ᐸᐃᕆᕝᕕᖕᓄᑦ
ᐱᔪᓐᓇᐅᑎᓖᑦ ᐸᐃᕆᕝᕖᑦ ᐱᔪᓐᓇᐅᑎᖃᖅᑎᑕᐅᔪᑦ ᐃᓕᓐᓂᐊᕐᓂᓕᕆᔨᒃᑯᓐᓂ ᐊᑐᖅᖢᒋᑦ ᐸᐃᕆᕝᕕᖕᓄᑦ 
ᐱᖁᔭᖅ. ᑖᓐᓇ ᐱᖃᓯᐅᔾᔨᔪᖅ ᑭᓯᐊᓂᓕ ᑭᒡᓕᐅᙱᑦᑐᑦ ᐸᐃᕆᕝᕕᖕᒥ ᐃᖅᑲᓇᐃᔭᖅᑎᓄᑦ, 
ᐃᓕᓴᐃᔨᓄᑦ, ᐃᑲᔪᖅᐸᒃᑐᓄᑦ ᐃᓄᖕᓄᑦ ᐊᒻᒪ ᐊᓯᖏᑦ ᐱᓕᕆᖃᑎᖃᖅᐸᒃᑐᑦ ᐸᐃᕆᕝᕕᖕᒥ 
ᐋᖅᑭᒃᓯᒪᓂᐅᔪᓄᑦ. ᐱᔪᓐᓇᐅᑎᖃᖅᑐᑦ ᐸᐃᕆᕝᕖᑦ ᐃᒪᐃᓐᓂᐊᕐᓂᕋᖅᓯᒪᔪᑦ:

•	 ᐃᓄᑑᕝᕕᖃᕈᓐᓇᕐᓗᑎᒃ ᐊᐱᖅᓱᖅᑕᐅᖁᓪᓗᒋ ᓄᑕᕋ ᐱᓕᕆᕝᕕᖕᒥ ᓄᓇᓕᖕᓂ 
ᐃᓄᓕᕆᔨᒥᒃ ᐊᒻᒪᓗ/ᐅᕝᕙᓘᓐᓃᑦ ᐸᓖᓯᒃᑯᓐᓂᒃ;

•	 ᐃᓕᓐᓂᐊᖅᑎᑦᑎᕙᒡᓗᑎᒃ, ᐃᓅᖃᑎᒌᒃᑎᑦᑎᕙᒡᓗᑎᒃ, ᐊᒻᒪ ᐃᒃᐱᖕᓂᐊᓂᒃᑯᑦ 
ᐃᑲᔪᖅᑕᐅᕙᒡᓗᓂ ᓄᑕᕋᖅ; ᐊᒻᒪᓗ

•	 ᓇᓗᓇᐃᕈᑎᖃᖅᑎᓪᓗᒍ ᑎᑎᕋᖅᑕᐅᓯᒪᓗᑎᒡᓗ ᐃᖅᑲᖅᑐᐃᕝᕕᖕᒥ 
ᐱᕙᓪᓕᐊᓕᓂᐅᔪᑦ ᑕᐃᒪᐃᑦᑕᕆᐊᖃᕈᑎᒃ.

D

ᑭᒡᒐᖅᑐᐃᔨ	ᓄᑕᖅᑲᓄᑦ	ᒪᒃᑯᒃᑐᓄᓪᓗ
ᑭᒡᒐᖅᑐᐃᔨᐅᑉ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᖓ ᐃᒪᐃᓐᓂᐊᕐᓂᕋᖅᓯᒪᔪᖅ:

•	 ᑐᓴᐅᒪᔾᔪᑎᑐᐃᓐᓇᖃᖅᑎᑦᑎᓗᑎᒃ ᓄᑕᖅᑲᑦ ᐱᔪᓐᓇᐅᑎᖏᑕ ᒥᒃᓵᓄᑦ ᐊᒻᒪᓗ/
ᐅᕝᕙᓘᓐᓃᑦ ᒐᕙᒪᒃᑯᓐᓂᑦ ᐱᔨᑦᑎᕋᐅᑎᖃᖅᑎᑦᑎᓗᑎᒃ;

•	 ᐱᓕᕆᖃᑎᖃᓪᓚᑦᑖᕐᓗᑎᒃ ᓄᑕᖅᑲᒥᒃ/ᒪᒃᑯᒃᑐᒥᒃ, ᐃᓚᖏᓐᓂᒃ, ᐱᔨᑦᑎᕋᖅᑐᐅᓗᓂ 
ᐅᖃᐅᔾᔭᐅᔪᓐᓇᕐᓗᓂ ᐃᓱᒫᓘᑎᓂᒃ ᐊᒻᒪ ᐃᑲᔪᕈᓐᓇᕐᓗᓂ ᐋᖅᑭᒃᓯᓇᓱᐊᖅᑎᓪᓗᒋᑦ 
ᐊᑲᐅᙱᓕᐅᕈᑎᓂᒃ; ᐊᒻᒪᓗ

•	 ᐅᖃᐅᔾᔨᒋᐊᖅᑎᐅᔪᓐᓇᕐᓗᓂ ᐊᑐᓕᖁᔨᔾᔪᑎᓕᐅᖅᑎᐅᔪᓐᓇᕐᓗᓂ ᓄᓇᕗᒻᒥ 
ᒐᕙᒪᒃᑯᓐᓄᑦ ᖃᓄᖅ ᐱᐅᓯᒋᐊᖅᑕᐅᔪᓐᓇᕐᒪᖔᑕ ᐱᓕᕆᐊᑦ, ᐱᔨᑦᑎᕋᐅᑏᑦ, 
ᒪᓕᒐᐃᑦ, ᐊᑐᐊᒐᓂᓪᓗ ᓴᖅᑮᖁᓪᓗᒋᑦ ᐱᐅᓯᖅᓴᓂᒃ ᐊᓂᒍᐃᓂᕐᓂᒃ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᓄᓇᕗᒻᒥ.

